
Eagarfhocal: Ardaímis ceist na Gaeilge –
cuirimis deireadh leis an fhimíneacht

Agus polaiteoirí na tíre ag
bualadh cnag ar ár ndoirse
sna laethanta atá amach
romhainn, ag iarraidh ár
vótaí san olltoghchán 25ú

Feabhra, tá deis ar leith againn mar
Ghaeil: ardaímis, mar phobail, ceist na
Gaeilge. 

Ní féidir a bheith ag gearán nach dtu-

gann polaiteoirí go leor suntais don
cheist mura ndéanann muid féin amh-
laidh, ná a bheith ag gearán nach dtu-
igeann siad cúrsaí Gaeilge mura
míníonn muid dóibh iad. 

Caithfear cur in iúl do na polaiteoirí
go bhfuil pobail Ghaeilge agus
Ghaeltachta ann, go bhfuil cearta tean-
ga agus ceist na teanga tábhachtach

agus go bhfuil ról ag an Ghaeilge agus
féinmhuinín chultúrtha in athnuachan
na tíre seo. 

Tá go leor ceisteanna rítháb-
hachtacha ann sa toghchán seo agus is
é an geilleagar an ceann is tábhachtaí
acu sin, go háirithe agus na mílte
daoine óga, daoine ríthábhachtacha
agus sinn ag iarraidh biseach eacna-

maíochta a bhaint amach, ag fágáil na
tíre le dul ar imirce.  

Maidir leis na ceisteanna móra eile
áfach, is féidir linn iallach a chur ar na
polaiteoirí a chur in iúl dúinn faoina
bpolasaithe ar na rudaí sin ar fáil trí
mheán na Gaeilge – gach ceist, ní ceist
na teanga amháin.

Na feachtais  faoi lán seoil 
Treasa Bhreathnach 

Tá an feachtas toghchá-
naíochta faoi lán seoil ag na
páirtithe polaitíochta agus
ceannairí na bpáirtithe sin
le trí lá anuas.   Is anois a

chloisfidh muid iad ag caitheamh
anuas ar a chéile, ag spochadh as a
chéile agus ag déanamh geallúintí don
phobal le cinntiú go mbeidh siadsan sa
chéad rialtas eile.  

Ní féidir mórán amhrais a bheith

ann anois gur toghchán tubaisteach a
bheidh anseo d’Fhianna Fáil, ach cén
difríocht a dhéanfaidh an ceannaire
nua Micheál Ó Máirtín dá bpáirtí?  

Dar le pobalbhreith a d’fhoilsigh
Irish Times/Ipsos inné, ní mórán.
Dúirt 63% díobh siúd a ghlac páirt sa
phobalbhreith nach ndéanfadh cea-
pachán Mhichíl Uí Mháirtín difríocht
ar bith dóibh agus iad ag smaoineamh
ar cén páirtí a dtabharfaidh siad a vótá
dóibh.  

Dúirt 24% go mbeadh níos mó seans

ann go gcaithfeadh siad vóta d’Fhian-
na Fáil dá bharr agus 9% a dúirt go
mbeadh seans níos lú.  Tá dea-scéal
ann do cheannaire Fhine Gael, Enda
Kenny, atá tar éis ardú seacht bpointe
a fháil ina rátáil sásaimh, rud a
thugann go 30% é. Tá Micheál Ó
Máirtín ar rátáil de 25%, Eamon
Gilmore gan athrú ar 44%, John Gorm-
ley 15% (+2), agus Gerry Adams 17% (-
1 ).   

Is cinnte go mbeidh tionchar éigin
ag díospóireachtaí poiblí na gceannairí

le cinneadh an phobail ar cén páirtí ar
mhaith leo a vóta a chaitheamh dóibh.
Beidh le feiceáil cén sórt seó a chuir-
fidh ár gceannairí ar siúl dúinn, mar níl
aon cheist faoi ach gur seó a bheidh
ann. 

Sa phobalbhreith chéanna dúirt 35%
de dhaoine go gcaithfeadh siad vóta
d’Fhine Gael, 16% d’Fhianna Fáil, 21%
do Pháirtí an Lucht Oibre, 14% do
Shinn Féin agus 13% do Neamh-
spleáigh agus eile.       

Beidh duine acu seo ina chéad Taoiseach eile. Ó chlé: Micheál Martin (Fianna Fáil), John Gormley (Comhaontas Glas), Enda Kenny (Fine Gael), Gerry Adams (Sinn
Féin) agus Eamon Gilmore (Páirtí an Lucht Oibre). Beidh olltoghchán ann ar an 25ú lá den mhí seo agus beidh deis ag an phobal vótáil chun Dáil úr a thoghadh. 
Tá Fine Gael go mór chun tosaigh ar na páirtithe eile faoi láthair, agus is iad an Lucht Oibre atá sa dara háit. 

Sin a deir an
Coimisinéir 
Teanga ar an
Ghaeilge a bheith
roghnach in áit a
bheith 
éigeantach sa
státseirbhís 
Treasa Bhreathnach agus
Ciarán Dunbar 

DEIR an Coimisinéir
Teanga, Seán Ó Cuir-
reáin, gur “teip iomlán”
é an beart a rinneadh 40
bliain ó shin nuair a
cuireadh deireadh leis
an riachtanas a bhí ann
do státseirbhísigh
inniúlacht a bheith acu
sa Ghaeilge agus sa
Bhéarla araon.

Rinne sé a ráiteas agus
é ag labhairt ag
seimineár eagraithe ag
Comhdháil Naisiúnta na
Gaeilge i mBaile Átha
Cliath inné. 

Ar lean ar leathanach 2

“Teip
Iomlán”

“Teip Iomlán”
Ar lean ó leathanach a haon

Thug an Roinn Oideachas agus
Scileanna le fios le déanaí nach raibh
a ndóthain Gaeilge ach ag 1.5% dá
foireann riaracháin, chun seirbhís a
chur ar fáil trí Ghaeilge.  

Dar leis an Roinn Gnóthaí Eachtra-
cha agus iad ag caint le Gaelscéal
inné, go bhfuil cumas maith Gaeilge
ag “tuairim is 5% den fhoireann.” 

Dar leis an Roinn Airgeadais, i bhf-
reagra a thug siad i mBéarla le
Gaelscéal inné, “The volume of
queries received in Irish in this
Department is extremely low as our
customer base is generally composed
of members of other Government
Departments and public bodies.”

Ag déanamh tagairt do
chomhfhreagras i nGaeilge deir siad
go gcuirtear litreacha i nGaeilge ar
aghaidh chuig Gaeilgeoirí a oibríonn
sa Roinn agus “atá toilteanach” a rá
cad atá i gceist leis an chomhfhrea-
gras sin agus plé leis, ach admhaíonn
siad –“There are obviously times when
these staff members will not be able to
assist due to their work commit-
ments.”

Tugann an freagra seo le tuiscint
go sáraíonn obair trí mheán an
Bhéarla, obair trí mheán na Gaeilge. 

San iomlán, deir siad go bhfuil
naoi mball foirne as 538 san iomlán a
chuir iad féin chun tosaigh chun
cabhair a thabhairt nuair is riach-

tanach sin – nó 1.7% den iomlán. 
Is in 1974 a rinne an t-iarAire

Airgeadais, Richie Ryan, aire Fhine
Gael, an socrú nach mbeadh an
Ghaeilge riachtanach feasta do stát-
seirbhísigh.  Ina óráid leis an Dáil sa
bhliain chéanna dúirt sé go raibh an
rialtas, “lánmhuiníneach go mús-
clóidh na hathruithe seo, a chuireann
spreagadh - in áit éigeantais, dea-
mhéin bhreise don Ghaeilge agus go
gcuideoidh siad le leathnú na teanga
laistigh agus lasmuigh den státseirb-
hís trí atmaisféar níos fabhraí a
chothú di..” 

Is rí-léir nár fíoraíodh an fhís sin
riamh cé go mbaintear úsáid as na
hargóintí céanna inniu i dtaca leis an
Ghaeilge sa chorás oideachais.

Tá go leor Gaeilgeoirí den tuairim
go bhfuil baol ann go mbeidh an tion-
char céanna ag polasaí Fhine Gael
chun an Ghaeilge a bheith “roghnach”
tar éis an Teastais Shóisearaigh san
earnáil oideachais má chuirtear i
gcumhacht iad tar éis an toghchán.

Léiríodh an imní seo i litir a d’fhoil-
sigh breis is seasca Gael mór le rá sa
nuachtán seo an tseachtain seo caite.

Tá an tUasal Ó Cuirreáin ag moladh
gur cheart cur chuige nua-aim-
seartha, comhtháite, céimnithe a chur
i bhfeidhm a d’athródh ó bhonn an
tslí ina múintear an Ghaeilge ionas go
mbainfeadh mic léinn uile na tíre lío-
facht bhunúsach amach inti ón gcóras
oideachais. 

Sa bhreis air sin, ba ghá córais a
chinntiú le gurbh fhurasta do na
daoine a bhain amach an líofacht
teanga sin, í a úsáid go saoráideach
ina gcuid gnóthaí le heagraíochtaí
stáit.  Ní sa chóras oideachais amháin
a mhúintear an Ghaeilge ar ndóigh.  

Dúirt urlabharaí na Roinne Gnóthaí
Eachtracha, “Faoi láthair - tá rangan-
na Gaeilge ag leibhéil éagsúla ar siúl
d’fhoireann na Roinne is léirigh os
cionn 130 ball foirne suim iontu.  Tá
ranganna Gaeilge á reáchtáil in Ard-
Chonsalachtaí na hÉireann i Nua
Eabhrac sna Stáit Aontaithe, agus in
Sydney na hAstráile. Tá sé i gceist ran-
ganna a eagrú i misin eile amach
anseo.”   Agus muid i lár géarchéim
eacnamaíochta, dá mbeadh an
Ghaeilge éigeantach do státseirb-
hísigh sa lá atá inniu ann cé mhéad
airgid a bheadh á shábháil ag an rial-
tas agus ranna an rialtais mura raibh
orthu ranganna Gaeilge a chur ar fáil
dá bhfoireann? 

“Déanann an Stát infheistíocht
mhór i múineadh na Gaeilge agus
cuireann sé de dhualgas ar dhaltaí
scoile na tíre staidéar a dhéanamh ar
na teangacha oifigiúla, ar aon dul leis
an gcleachtas i dtíortha eile. Ach, os a
choinne sin, teipeann ar an Stát úsáid
na Gaeilge a éascú dóibh siúd atá tar
éis í a shealbhú. Tá lúb ar lár sun-
tasach sa chur chuige seo,” a dúirt an
Coimisinéir Teanga faoin
infheistíocht seo.  

Rebecca Ní Chaoimh agus Sarah Ní Mhuirí
(Oifigeach Gaeilge Aontas na Mac Léinn), ag
baint suilt as Seachtain na Gaeilge UCD.

Bhí seachtain iontach Gaelach ag an gColáiste Ollscoil, Baile Átha Cliath an tseachtain seo caite, le linn Seachtain
na Gaeilge UCD. Sa phictiúir tá Scéim chónaithe UCD.

Waterstone’s agus an
‘Sunday Tribune’ i bponc
Meadhbh Ní Eadhra

TÁ dhá cheann de shiopaí leab-
har Waterstone’s i mBaile Átha
Cliath le dúnadh an deireadh
seachtaine seo. Dúnfaidh an
siopa leabhar ar Shráid Dhásain
agus an ceann in Ionad
Siopadóireachta Jervis i mBaile
Átha Cliath ar an Domhnach. Tá
46 duine fostaithe sna siopaí seo. 

Deir urlabhraí ó Waterstone’s
go mbeidh an comhlacht ag
déanamh tréaniarrachta post i
siopa eile a thabhairt don oiread
de na daoine sin agus is féidir,
ach deir sí go mbeidh poist caillte
mar sin féin. Thug tuairisc
thrádála ó mháthairchuideachta
Waterstone’s, HMV, a d’eisigh
siad i mí Eanáir, rabhadh do
Waterstone’s go mbeadh cuid de
na siopaí ag dúnadh. Tá thart ar
300 siopa ag Waterstone’s in
Éirinn agus sa Bhreatain. Níl
tionchar ag an nuacht seo ar na
siopaí i gCorcaigh ná i nDroic-
head Átha. 

Tá HMV ag fulaingt go mór le
tamall anuas mar gheall ar
iomaíocht ó ollmhargaí agus ón
idirlíon. An mhí seo caite, dúirt
siad gur thit díolacháin ag a gcuid
siopaí in Éirinn agus sa Bhreatain
le 13.6% sna cúig seachtaine
roimh thús mhí Eanáir.

Ní hiad foireann Waterstone’s
an t-aon fhoireann a fuair
drochnuacht an tseachtain seo.
Tá an páipéar nuachta an ‘Sun-
day Tribune’ i ndiaidh dúnadh
freisin, agus cé go bhfuil
glacadóir faighte ag an bpáipéar,
tá siad ar lorg infheisteora anois
agus gach seans go mbeidh sé
fíordheacair ceann a aimsiú. Tá
críoch tagtha le foilsiú an
nuachtáin ach beidh an fhoire-
ann á híoc ar feadh ceithre seach-
taine eile.

Is é Jim Luby ón gcomhlacht
cuntasóireachta McStay Luby atá
mar ghlacadóir nua an ‘Sunday
Tribune’.

Feachtais
toghchánaíochta
faoi lán seoil 

Ar lean ó leathanach a
haon

D’fhoilsigh na páirtithe a
bpolasaithe eacnamaíochta
inné agus iad ag díriú ar
fhostaíocht a chruthú agus
ar sheasmhacht na heacna-
maíochta. 

Tá sé á mhaíomh ag Fine
Gael agus Páirtí an Lucht
Oibre má tharlaíonn sé go
bhfuil siad sa chéad rialtas
eile go mbeidh siad ag dul

ar ais chuig an Eoraip chun
sonraí an ‘Phlean Ceithre
Bliana’ leis an Eoraip a
idirbheartú arís. 

Agus é ag labhairt ag
preasagallamh inné dúirt
an tAire Airgeadais nach
mbeadh Fine Gael ná Páirtí
an Lucht Oibre in ann aon
athruithe a dhéanamh ar
na socruithe atá déanta ag
Fianna Fáil le roinnt míon-
na anuas chun caoi a chur
ar an eacnamaíocht. 

Dlíthe nua an rialtais ag
déanamh coirpeach den lucht
déirce: Bernard Cantillon
Cumhacht na nGardaí i leith an luchta déirce méadaithe
Meadhbh Ní Eadhra

CUIREADH dlíthe
nua i bhfeidhm an
tseachtain seo den
chéad uair a
thugann cead do

na Gardaí éinne atá i mbun
déirce in aice le
huathmheaisín bainc, tais-
ceadáin oíche nó doirse siopaí,
a bhogadh ar aghaidh go háit
eile. 

Is é an iar-Aire Dlí agus Cirt,
Dermot Ahern, a thug na
dlíthe seo tríd an Dáil sular
éirigh sé as a phost, agus bhí sé
ag obair ar an dlí seo a bhunú
ar feadh cúpla bliain.

“Faoin dlí nua, beidh éinne a
lorgaíonn déirc ar bhealach
foréigneach, nó bagrach,
beidh siad ciontach as coir,” a
deir an tAire Dlí agus Cirt nua,
Brendan Smith. “Tabharfaidh
na dlíthe nua cead do na Gar-
daí Síochána ordú a thabhairt
d’éinne atá i mbun déirce in
áiteanna áirithe, dul go háit
eile agus an ceantar a fhágáil.
Creidim go mbeidh an
chumhacht nua seo níos
éifeachtaí fós mar go bhfuil sé
dírithe ar áiteanna ar leith.”

De réir na hArdchúirte, tá an
seandlí, a théann siar go 1847,
in aghaidh an Bhunreachta

agus mar sin bhí gá le reach-
taíocht nua. Cruthaíonn an
Bille dhá choir nua, agus má
fhaightear duine ciontach as
na coireanna seo, d’fhéadfadh
siad suas le cúig bliana a
chaitheamh sa phríosún nó
fíneáil de suas le €200,000 a
íoc, nó an dá cheann.

“Tuigim go maith go
mbíonn daoine i mbun déirce
go minic mar gheall ar chúinsí
deacra pearsanta, ach moth-
aím go bhfuil an pobal ag iar-
raidh go ndéileálfar leis na
gnéithe den déirc a bhaineann
le hord poiblí. Tá mé an-sásta
leis an gcur chuige atá ann i
leith na reachtaíochta nua seo.
Tá sé dírithe ar dhéirc nuair a
chuireann sé isteach ar an
bpobal, ach ag an am céanna
cinntíonn sé go dtabharfar
deis do na daoine atá bain-
teach leis an gcás
ionchúiseamh do chion coir-
iúil a sheachaint,” a deir an
tAire Brendan Smith.

Ní gach duine atá ar son na
ndlíthe úra seo, áfach, agus i
mí na Samhna 2010, nuair a
bhí go leor cainte ag tarlú faoin
mbille, labhair Bernard Cantil-
lon, atá mar chathaoirleach ar
Labour Equality, labhair sé
amach ina choinne. Leag sé
béim ar na daoine gan dídean

agus le fadhbanna drugaí atá
ar na sráideanna, ag rá go
bhfuil na daoine sin i gcru-
achás mór go leor cheana féin
agus iad ag fulaingt go mór.
Dúirt sé go raibh cuid díobh ag
fanacht le bheith curtha ar
chlár meatadóin, agus go
bhfuil liosta feithimh de bhli-
ain ag na cláir sin.

“Ní féidir liom smaoineamh
ar aon rud níos measa ná a
bheith i mo shuí ag doras éigin
in aimsir fhuar dhéistineach le
haghaidh uaireanta an chloig i
mbun déirce. Má tá na Gardaí
in ann iad a bhogadh ar
aghaidh go háiteanna eile arís
agus arís, bainfear aon dínit atá
fágtha ag na daoine sin uathu,”
a dúirt sé.

Tá na dlíthe nua i bhfeidhm
anois agus tá an tUasal Cantil-
lon den tuairim cheannann
chéanna. 

“Tá an bille seo ag iarraidh
na siomptóim a bhaineann leis
an déirc a réiteach, ní na
cúiseanna taobh thiar de. Ní
shuíonn ná ní sheasann duine
ar bith ar na sráideanna i mbun
déirce má tá aon rogha eile
acu, agus sin an fhírinne. Tá go

leor de na daoine seo a fhe-
iceann muid ó lá go lá ar
thaobh na sráide nó in aice le
huathmheaisín bainc, tá siad
leochaileach, is andúiligh iad,
níl siad i dteideal sochar leasa
shóisialaigh a fháil nó tá fad-
hbanna eile acu agus is mar
gheall air sin atá siad ag lorg
déirce. Tá an bille nua seo agus
na dlíthe nua, tá siad ag
déanamh rud coiriúil as a bhei-
th ag lorg déirce. Tá sé

déistineach agus uafásach go
bhfuil an rialtas i ndiaidh na
bainc a shábháil agus ag an am
céanna, tá siad sa tóir ar na
daoine is soghonta agus is
boichte sa tsochaí. Cad a deire-
ann sé sin fúinn mar thír? Cé
na tosaíochtaí atá againn? An
leanfaidh sé seo ar aghaidh go
dtí go mbeifear ag súil go suí-
fidh an lucht déirce ar thaobh
mótarbhealaí, mar a dhéanann
siad i gcuid de na cathracha i

dTuaisceart Mheiriceá?” ar sé.
Maidir leis an argóint a

dhéantar faoin lucht déirce ag
cur isteach ar an bpobal agus
ag cruthú fadhbanna oird, deir
an tUasal Cantillon nach é seo
an bealach chun é sin a
réiteach.

“Tá Acht ann cheana féin le
déileáil le héinne a chuireann
isteach ar dhaoine nó atá
foréigneach agus mar sin de,
agus sin an tAcht Oird Phoiblí.
Níor cheart go ndéanfaí idird-
healú idir an lucht déirce agus
an chuid eile den phobal. Níl
gá le bille speisialta le bheith
ag plé le dream ar leith; ba
cheart go mbeadh na rialacha
céanna i bhfeidhm do gach
duine.  An rud atá ag tarlú
anois ná go bhfuil an rialtas ag
déanamh coirpeach de
dhaoine atá ar imeall na sochaí
cheana féin.” Tá easpa ionad
ann sa tír seo le cabhair a thab-
hairt do dhaoine le fadhbanna
óil agus drugaí, dar le Cantil-
lon, ach in ionad díriú ar rudaí
mar sin, tá an rialtas ag díriú
orthu siúd nach bhfuil in ann
aire a thabhairt dóibh féin agus
atá ag brath ar dhaoine eile.

As seo amach, beidh sé de chead ag na Gardaí daoine cosúil leis seo a bhogadh ar
aghaidh má tá siad in aice le huathmheaisín bainc, mar shampla.

Sa phictiúr tá lánúin i mbun déirce ar Shráid Uí Chonaill i
gCathair Bhaile Átha Cliath. PIC: MARK STEDMAN/PHOTOCALL IRELAND

Deireadh le mórshiúil Dhomhnach na Fola Dhoire
Danny Brown

BHÍ na mílte i láthair do mhórshiúl
bliantúil Dhomhnach na Fola i
nDoire ag deireadh na seachtaine
seo a chuaigh thart don chéad uair
ó foilsíodh tuarascáil Fhiosrúchán
Saville i mí an Mheithimh anu-
raidh.

Ach tá gach seans ann gur seo an
uair dheireanach don mhórshiúl
tarlú ar chor ar bith.

Tá tromlach na dteaghlach i
bhfách le deireadh a chur leis an
ócáid, atá anois ina cuid de shaol
cultúrtha agus polaitiúil na
cathrach.

Deir siad go bhfuil a gcuid
aidhmeanna bainte amach acu
anois ó foilsíodh an tuarascáil agus
gur chóir dóibh bogadh ar aghaidh
lena saol.

Ach, cé go bhfuil sé soiléir go
bhfuil an chuid is mó de na teagh-
laigh sásta leis an chinneadh seo,
tá cúpla duine a bhí iontach
gníomhach san fheachtas ar son na
fírinne thar na blianta míshásta.

Dúirt Kate Nash, a chaill a
deartháir William ar Dhomhnach
na Fola nach ndearnadh go leor plé
ar an cheist go fóill agus gur chreid
sí gur chóir leanstan ar aghaidh
leis an mhórshiúl. Dúirt sí nár
cuireadh ceist ar mhuintir Dhoire,
a thug tacaíocht do na teaghlaigh
síos fríd na blianta, faoin chin-
neadh deireadh a chur leis an
mhórshiúl.

Cé go bhfuil an chosúlacht ann
nach mbeidh mórshiúl eile ann, ní
chiallaíonn sé sin nach mbeidh
imeachtaí eile ar bun ar bhonn
bliantúil le comóradh a dhéanamh
ar na daoine a dúnmharaíodh ar
Dhomhnach na Fola.

Bíonn réimse imeachtaí ar théa-
maí cearta daonna gach bliain mar
chuid de dheireadh seachtaine
Dhomhnach na Fola agus meastar
go leanfar leo sin amach anseo. 

Tá seans ann fosta go ndéanfar
nasc idir Doire agus áiteacha eile ar
fud an domhain inar sáraíodh cear-
ta daonna agus gréasán imeachtaí
ar an téama sin a reáchtáil.

“Glúin nua ag teacht anuas”: de Brún
Labhraíonn Bairbre de Brún, Ball Pharlaimint na hEorpa le Treasa Bhreathnach

Is bean í Bairbre de Brún atá
sáite sa pholaitíocht le 30 bli-
ain anuas, mar chuid d’fhoire-
ann Shinn Féin a rinne idirb-
heartaíocht ar Chomhaontú

Aoine an Chéasta agus mar Aire
Sláinte, Seirbhísí Sóisialta agus Sáb-
háilteachta Poiblí sa Tionól.  

Toghadh í mar Fheisire Eorpach
in 2004 agus 2009 agus is mar sin
atá sí ag obair ó shin i leith. Agus
Éire ar tí olltoghchán an síleann sí go
bhfuil seans maith ag Sinn Féin riar
maith suíochán a bhaint amach?  

“Le toghchán ar bith ní maith
liom a rá, cé hiad a bhainfidh na
suíocháin mar is le muintir na hÉire-
ann, na vótálaithe, na suíocháin.
Níor chóir go mbeadh páirtí ar bith
ag rá, tá an suíochán sin agamsa, ach
i bhfírinne tá polaitíocht na tíre
athraithe chomh mór sin le tamall
anuas, nach féidir le duine ar bith a
rá cé a gheobhaidh na suíocháin.
Sílim go bhfuil seans chomh maith
againne agus atá ag aon pháirtí eile,
agus tá daoine ag iarraidh athrú
agus ag iarraidh an deis a thapú
chun a rá nach sa treo seo atá daoine
ag iarraidh go rachaidh an tír,” a deir
Bairbre. 

Tá a lán dár nAirí rialtais cáilithe
mar mhúinteoirí scoile nó mar
dhlíodóirí ach le hathrú an tsaoil
pholaitíochta an fiú dúinn breathnú
ar cháilíochtaí daoine sula ceapfar
iad mar Aire áirithe? Cén tábhacht a
bhaineann le taithí ár nAirí rialtais
nó an bhfuil dóthain ann go bhfogh-
laimeoidís siad fios a ngnó? 

“I bhfírinne an rud atá de dhíth ó
thaobh duine ar bith atá ag dul

isteach i bpolaitíocht na hÉireann
agus atá ag iarraidh tionchar a imirt
ar pholaitíocht na tíre seo ná fís,
buanseasmhacht, ionracas, agus
ábaltacht.  Ní gá go hiomlán gurb
ionann cúlra an duine agus an post a
bhfuil siad ag dul isteach ann, mar
shampla bhí mise i m’Aire Sláinte
ach ní dochtúir mé.  Ní dochtúirí an
chuid is mó de na hAirí Sláinte sa tír
seo.  Anois agus mé i bParlaimint na
hEorpa táim ag díriú isteach ar chúr-
saí comhshaoil agus an troid in
aghaidh athrú aeráide agus forbairt
réigiúnach agus eacnamaíochta.
Ach, dá rachaimis tríd na páirtithe ar
fad agus na daoine mór le rá ar fad,
tchífeá an rud ceannann céanna
ansin,” a deir sí.

Is bean í Bairbre atá cáilithe mar
mhúinteoir scoile ach atá anois sáite
ina cuid oibre mar Fheisire Eorpach
do Shinn Féin i réimsí mar
thalmhaíocht, forbairt eacna-

maíochta, comhshaol agus athrú
aeráide. “Athraíonn daoine sa pho-
laitíocht, ní hé go díreach mion-
phointí an phoist ó lá go lá atá i
gceist ach, na polasaithe, an fhís, an
t-eolas ar conas geilleagar a reáchtáil
agus más ag labhairt faoi thaithí atá
tú, tá níos mó taithí ag Fianna Fáil a
bheith mar pháirtí sa rialtas ná aon
pháirtí eile sa tír agus prácás iomlán
déanta acu. Mar sin, an rud atá de
dhíth ná polasaithe a bhéarfaidh an
toradh ceart , ní bhfaighidh muid an
toradh gan infheistíocht a chur
isteach. Páirtí ar bith atá ag teacht
chun tosaigh anois, ag rá go dtab-
harfadh siad ciorruithe isteach agus
go vótálfaidh siad ar son an bhille
airgeadais, caithfidh mé a rá nach n-
aithním iad mar dhaoine a bhéar-
faidh an toradh atá de dhíth sa tír
seo. Tá tíortha eile a chuaigh tríd,
chan na deacrachtaí ceannann céan-
na ach deacrachtaí mar seo, agus
thug siad isteach an IMF agus na
ciorruithe fíochmhara seo, rinneadh
dochar níos mó agus damáiste do na
tíortha sin agus thóg sé na blianta
blianta fada orthu chun teacht
amach as.  Cinnte an taithí is mó a
chaithfidh a bheith ag daoine ná
taithí a bheith ag obair ar son na
ngnáthdhaoine ná ar son a gcairde
féin, a bheith ionraic agus ábalta an
fód a sheasamh agus labhairt amach
más gá, agus snámh in aghaidh an
easa más gá.” 

Is san Eoraip don chuid is mó a
chaitheann Bairbre a cuid ama agus
dá bharr tuigeann sí go maith cén
sórt íomhá atá ag Éirinn san Eoraip
agus daoine níos faide i gcéin.  Ní

shíleann sí go mbeidh aon tionchar
ag ceannaire úr Fhianna Fáil ar
íomhá na hÉireann san Eoraip agus
nár cheart go mbainfeadh cean-
naireacht Fhianna Fail le, “pearsan-
tacht ach le polasaithe.” An síleann
sí go bhfuil tábhacht ag baint leis an
mBille um Athrú Aeráide de chuid
an Chomhaontais Ghlais agus an
mbeadh sí féin agus Sinn Féin ag
tacú le bille den chineál seo?  

“An rud a bhí agus atá de dhíth, ná
tabhairt faoi thargaidí athraithe
aeráide agus athruithe chun go
mbeadh an geilleagar suas chun
dáta sa tír seo.  An fhadhb a fheicim
arís ná ó thaobh polasaithe agus
daoine sa rialtas ag rá, ‘tá sé ródhea-
cair, agus níor chóir airgead a
chaitheamh ar rudaí Glasa mar sin
rud do na Glasaigh’.  

“Ní hé seo an dearcadh atá ag an
chuid eile den Eoraip, ní hé seo an
dearcadh sna Stáit Aontaithe ná sa
tSín, tíortha atá ag déanamh
infheistíochta sa cheist.  Má tá geil-
leagar iomaíoch, nuálach, le bheith
againn anseo, caithfear bogadh i
dtreo córas ísealcharbóin. An rud
atá i gceist agus a fheicim, as seo
amach is iad na geilleagair agus na
sochaithe atá ag bogadh i dtreo
córas ísealcharbóin a bheidh chun
tosaigh. 

Mura dtig linn é sin a dhéanamh
agus má tá muid buartha sa ghear-
rthéarma faoi bheith iomaíoch,
caidé mar a bheidh muid iomaíoch
os comhair na Síne Glaise, Meiriceá
níos Glaise agus muidne fágtha ar an
trá ar an seandóigh, tchím san
Eoraip na geilleagair eile atá ag

bogadh sa treo sin agus tá muidne
fágtha.  Tá cúpla rud maith déanta
againne ach níl muid ag bogadh
gasta go leor, agus tá mise an-bhuar-
tha mura mbogann muid go luath go
bhfágfar muid ar an trá agus in
ionad a bheith ábalta forbairt eacna-
maíochta agus an teicneolaíochta a
fhorbairt anseo in Éirinn agus a
dhíol go tíortha eile beidh muid ag
fáil na spriocanna agus na targaidí
riachtanacha agus iad á gcur i bhfei-
dhm orainn ag tír eile, ní bheidh aon
rogha againn.  Caithfidh muid
bogadh sa treo sin chun geilleagar
nuálach iomaíoch a bheith againn in
Éirinn agus  dóthain infheistíochta a
dhéanamh ann.”   

Síleann Bairbre gan fothoghchán
Dhún na nGall Thiar Theas go
mbeadh gach seans ann nach
mbeadh muid ag  breathnú ar oll-
toghchán sa lá atá inniu ann.  Le
ceannaire an pháirtí chun seasamh
d’shuíochán i gContae Lú agus ardú
phróifíl Phiarais Uí Dhochartaigh le
déanaí an bhfuil sé in am do
sheanghlúin an pháirtí seasamh siar
agus spás a thabhairt don ghlúin
nua teacht suas dréimire an pháirtí
agus an cheannaireacht a thógáil. 

Dar le Bairbre, “Sílim go bhfuil an
ghlúin nua ag teacht anuas sa
pháirtí i bpoist éagsúla, ach ag an
am céanna níor mhaith liom a bhei-
th ag tabhairt gurb ionann a bheith
spreagúil agus a bheith óg.  Sílim
agus feicim go bhfuil an meas céan-
na go fóill ag muintir na hÉireann ar
Gerry Adams agus go mbeidh tion-
char an-dearfach ar fad againn sa
Dáil as seo amach.”

Bairbre de Brún

Mórshiúil Comóradh Dhomhnach na Fola i nDoire Dé Domhnaigh seo caite. PIC : LAURA HUTTON/PHOTOCALL IRELAND)

Ealaín na Gaeltachta Teo 
Iarratais á lorg do na scéimeanna seo leanas

Scéim Fhorbartha na nEalaíon/Scéim na 
bhFéilte Ealaíon 2011

Cuirfear fáilte roimh iarratais ó dhaoine aonair agus ó ghrúpaí ar suim leo tionscadail nó seirb-
hísí ealaíon a fhorbairt/a sholáthar trí mheán na Gaeilge.
Mar shampla: Tionscadail faoi stiúir ealaíontóra - tréimhsí cónaithe – coimisiúin - ealaíon
pobail – ceardlainn - siompóisiamaí & taispeántais  - léiriúcháin srl.

Spriocdháta: Dé Luain 28 Feabhra

Foláireamh
Tá na scéimeanna seo ag braith ar  mhaoiniú a bheith ar 

fáil d’Ealaín (na Gaeltachta) Teo. don bhliain reatha 2011.

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon ag na seoltaí
thíos: 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 e.depaor@udaras.ie 
Doirí Beaga, Co. Dhún na nGall (074)9560100 m.macaoidh@udaras.ie  

Dlíodóir le Gaeilge curtha san
iomaíocht i gCorcaigh Thiar Thuaidh
Tá cor maidir le cúrsaí olltoghchánaíochta tarlaithe i gCorcaigh Thiar Thuaidh an tseachtain seo agus cinneadh déanta ag
Coiste Toghlaigh Fhianna Fáil an dara hiarrthóir a chur san iomaíocht sa dáilcheantar ina bhfuil Gaeltacht Mhúscraí.

Seán Ó Loingsigh

TÁ cathaoirleach Chumann FF
Bhaile an Chollaigh, an dlíodóir
Dáithí Ó Donnabháin, le
seasamh i dteannta an Teachta
Dála Michael Moynihan atá lon-
naithe i dtuaisceart an
dáilcheantair trí shuíochán.

Léiríodh imní coicíos ó shin
ag an gcoinbhinsiún, mar ar
roghnaíodh an Teachta Moyni-
han, go mbeadh cuid mhór de
dheisceart an dáilcheantair ó
Bhaile an Chollaigh siar go
Maigh Chromtha agus
Gaeltacht Mhúscraí fágtha gan
éinne áitiúil a bheith ag
seasamh ar an bhfód don
pháirtí.

D’aistarraing an t-iarAire Batt
O’Keeffe, Baile an Chollaigh, a
ainmniúchán nuair a d’fhógair
sé go raibh sé ag éirí as dhá lá

roimh an gcoinbhinsiún agus
bhí an spriocdháta imithe
d’éinne eile ainmniúchán a
chur isteach.

Bhí go dtí an Aoine seo caite
chun ainmneacha a chur chun
cinn go dtí Coiste Toghlaigh an
pháirtí a bhí le measúnú a
dhéanamh maidir le hiarrthóirí
breise a chur leis an dticéad. 

Thug urlabhraí de chuid Fhi-
anna Fáil le fios ag deireadh na
seachtaine seo caite go raibh
cinneadh déanta ag ceannáras
an pháirtí go bhfágfaí Michael
Moynihan ina aonar mar iar-
rthóir ach tá sé beartaithe ó shin
ag an gCoiste Toghlaigh Dáithí
Ó Donnabháin a chur san
iomaíocht ina theannta.

“Níl mórán grá ag daoine do
pháirtí Fhianna Fáil faoi láthair
in aon áit ach tá vóta áirithe ag
Fianna Fáil mórthimpeall gach

baile i gcónaí riamh,” a dúirt an
Donnabhánach agus é ar tí dul i
mbun stocaireachta i mBaile an
Chollaigh oíche Dé Céadaoin.

Mac leis an mbreitheamh
cúirte cuarda Seán Ó Donnab-
háin is ea an dlíodóir Dáithí Ó
Donnabháin atá 30 bliain
d’aois. Fuair sé a chuid sco-
laíochta i nGaelscoil Uí Ríordáin
agus i nGaelcholáiste Choilm i
mBaile an Chollaigh agus chuir
sé suim sa pholaitíocht mar
bhall de chumann FF in Ollscoil
Chorcaí. Dúirt sé go raibh
straitéis fós le leagan amach
maidir lena cheantar sto-
caireachta ach thug sé le fios go
mbeadh sé ag canbhasáil i
mbaile Mhaigh Chromtha agus
i nGaeltacht Mhúscraí chomh
maith. Tá triúr iarrthóirí ag
seasamh go straitéiseach
d’Fhine Gael sa dáilcheantar –

an Teachta Dala Michael Creed i
gceantar Mhaigh Chromtha, an
comhairleoir agus iar-Mhéara
an Chontae, Derry Canty, i
mBaile an Chollaigh agus ball
aitheanta den pháirtí, Áine
Collins ó Shráid an Mhuilinn, ag
clúdach an cheantair ar an
dtaobh thuaidh.

Cé nach bhfuiltear ag súil go
mbainfidh Dáithí Ó Donnabháin
an suíochán a thóg Batt O’Ke-
effe sa dáilcheantar seo in 2007,
beidh lucht FF ag súil go gcuir-
fidh sé srian leis an dtacaíocht i
gceantar Bhaile an Chollaigh
d’iarrthóir an Lucht Oibre, an
comhairleoir Martin Coughlan,
agus do Des O’Grady ó Shinn
Féin, chomh maith leis an bhfód
a sheasamh in aghaidh Derry
Canty, ionas go sábhálfaí an
suíochán atá ag Michael Moyni-
han ó olltoghchán 1997.

Iarrthóirí
Éirigí 
roghnaithe
do na
toghcháin
áitiúla
Meadhbh Ní Eadhra

TÁ Éirigí i ndiaidh ainmneacha
na beirte iarrthóir a bheidh ag
seasamh i dtoghcháin áitiúla
na Sé Chontae i mí Bealtaine a
ainmniú. 

Is iad John McCusker agus
Pádraic Mac Coitir a bheidh ag
seasamh i mBéal Feirste.
Beidh an tUasal McCusker ag
seasamh i dtoghcheantar
Íochtar Bhóthar na bhFál, agus
beidh Mac Coitir ag seasamh ar
Uachtar Bhóthar na bhFál. 

Ghlac an páirtí poblachtach
sóisialach an cinneadh iar-
rthóirí a chur ag seasamh sna
toghcháin áitiúla ag Ardfheis
an pháirtí ar an 23 Eanáir. Tá
cónaí ar Phádraic Mac Coitir,
iar-chime poblachtach, in
iarthar Bhéal Feirste agus tá sé
páirteach i bpolaitíocht
shóisialach agus phobail ó
1970. Tá John McCusker 33 bli-
ain d’aois agus tá máistreacht
aige sa pholaitíocht
idirnáisiúnta. 

Córas Creidiúnaithe 
d’Eagarthóirí le
bunú ag Foras na
Gaeilge
Meadhbh Ní Eadhra

TÁ Foras na Gaeilge le córas
creidiúnaithe nua d’eagarthóirí
a bhunú i mbliana, chun tuil-
leadh eagarthóirí oilte a chur ar
fáil chomh maith le díriú
isteach ar chaighdeán na
Gaeilge sna meáin Ghaeilge.
D’éirigh go maith leis an gCóras
Creidiúnaithe d’Aistritheoirí a
bhunaigh Foras na Gaeilge sa
bhliain 2006, agus spreag sé do
dhaoine ardchaighdeán Gaeilge
a bhaint amach.

“Bhí tionchar an-dearfach ag
an gCóras Creidiúnaithe ar
chúrsaí aistriúcháin. Is mór an
spreagadh do na haistritheoirí
féin a leithéid de cháilíocht
ghairmiúil a bheith ann, agus is
féidir le cliaint muinín a bheith
acu sna haistritheoirí a bhfuil an
cháilíocht bainte amach acu. Is
mian linn anois an spreagadh
céanna a thabhairt do réimse
oibre atá barrthábhachtach, is é
sin eagarthóireacht ar théac-
sanna Gaeilge de gach cineál,” a
deir Príomhfheidhmeannach
Fhoras na Gaeilge, Ferdie Mac
an Fhailigh.

Tá sé ráite ag an Uasal Mac an
Fhailigh nach bhfuil a leithéid
de chóras creidiúnaithe ann
d’eagarthóirí Béarla na hÉire-
ann, rud a chiallaíonn gur córas
sainiúil a bheidh anseo do lucht
na Gaeilge.

“Is tionscadal ceannródaíoch
é seo, a bhfuil sé d’aidhm aige
tuilleadh eagarthóirí oilte a
chur ar fáil agus feabhas a chur
ar chaighdeán na Gaeilge sna
meáin, san fhoilsitheoireacht
agus in earnáil an aistriúcháin,”
ar sé. Is de thoradh scrúdú a
bhainfear an cháilíocht amach.
Cuirfear an scrúdú ar siúl uair in
aghaidh na bliana, ag brath ar
éileamh. Beifear ag díriú, den
chuid is mó, ar na scileanna
teanga atá riachtanach sa chói-
peagarthóireacht, mar shampla
téacsanna a cheartú agus/nó a
chaighdeánú, abairtí
doiléire/débhríocha a leasú
agus téacsanna aistrithe a
athbhreithniú. Rithfear an
chéad scrúdú sa chéad leath
den bhliain 2011.

Foilseofar tuilleadh eolais go
luath faoi riar agus faoi ábhar an
scrúdaithe.

Réiteach Éireannach ar 
“fhadhb” Mheireaceánach
Diúltú saoránachta do shliocht imirceach molta
Tomás Mac Síomóin

Tá fás níos tapúla faoi líon
na n-imirceach Easpáin-
neach agus a sliocht ná
sciar ar bith eile de
dhaonra S.A.M. Is údar

imní é seo do chuid de Bhéarlóirí na
tíre úd. Dá chomhartha sin, tháinig
reachtóirí coimeádacha le chéile i
Washington D.C. Dé Céadaoin seo
caite le dréacht-reachtaíocht a chuir-
feadh srian ar mhéadú an phobail
Easpáinnigh a mholadh.   

Is reachtaíocht í atá dírithe ar
shliocht na n-imirceach
mídhleathach a mbronntar saorá-
nacht orthu nuair a shaolaítear sa tír
iad. Deir coimeádaigh gurb é an
ceart seo ar shaoránacht, maille leis
na buntáistí a théann leis, a chuire-
ann luas faoin imirce mhídhleathach
ó Mheiriceá Theas. Sin a mhaíonn
siad ainneoin go bhfuil sé léirithe
gur tóir ar phá níos airde, seachas
pas dá bpáistí, an príomhbhaoite a
mheallann tromlach mór na nEa-
spáinneach chuig S.A.M. Ach teast-
aíonn ó choimeádaigh deireadh a
chur le polasaí saoránachta atá
fréamhaithe sa 14ú Leasú de Bhun-
reacht S.A.M., ar glacadh leis in
1868. Bronnann sé seo saoránacht ar
“all persons born or naturalized in
the United States, and subject to the
jurisdiction thereof.” Thug an leasú
seo droim láimhe do bhreithiúnas
maide de chuid na Cúirte Uachtaraí,
a rialaigh nach bhféadfadh daoine
de shliocht na hAfraice saoránacht
S.A.M. a thuilleamh. 

An bhfuil bunús le himní seo na
gcoimeádach? Luann siad staidéar a
foilsíodh le deireanas a léiríonn gur
saolaíodh 340,000 páiste d’imircigh
Easpáinneacha mhídhleathacha sna
S.A. sa bhliain 2008. Rinneadh
saoránaigh díobh uile ar an toirt.
Anuas air sin, tugann staidrimh
oifigiúla le fios go bhfuil 47.8m
Easpáinneach sna S.A., no 15.5% den
phobal ina iomláine. Is é an mion-
lach teanga agus cultúrtha is mo sa
tír é, agus é i bhfad níos líonmhaire
ná an mionlach gorm (13.6%). Tá
Spáinniseoirí níos líonmhaire anois i
S.A.M. ná sa Spáinn féin.  An tuar
oifigiúil ná go mbeidh 24.4%
(102.6m) de dhaonra na Stát Aon-
taithe ina Spáinniseoirí faoi 2050. I
gcathracha áirithe, ar nós Phoenix
nó Los Angeles is féidir le duine na
ciliméadair a chur de i gcarr agus gan
le feiceáil aige ach fógraí Spáinnise
agus a shaol a chaitheamh iontu gan
focal Béarla a labhairt. 

Cuireann impleachtaí polaitiúla
agus cultúrtha an chlaonta seo uafás
ar Bhéarlóirí áirithe. In Aibreán na
bliana seo caite, mar shampla, mhol

Duncan Hunter, Teachta Poblach-
tach le haghaidh California, go
ndíbreofaí leanaí a shaolaíonn imir-
cigh mhídhleathacha, maille lena
gcuid tuistí, scun scan as S.A.M.
Agus é ag labhairt le cruinniú de
chuid an Tea Party, dúirt sé: “ní leor
an teorainn ó dheas a thrasnú le
saoránach Meiriceánach a a
shaothrú. Óir baineann an tsaorá-
nacht seo le hanam an duine.”

Níl an pobal Easpáinneach ag cúlú
roimh an dúshlán seo. Tá glu-
aiseacht nua cearta sibhialta ag bail-
iú nirt in Arizona, stát ar chuid de
Mheicsiceo é tráth. Reachtaíocht
fhrith-Easpáinneach agus
brúidiúlacht náireach na bpóilíní ina
n-aghaidh a thug ar Easpáinnigh an
stáit seo troid bhríomhar ar son a
gcearta a thionscain. Ní mionlach
beag iad. As an daonra de 3m atá ag
Phoenix, príomhchathair Arizona is
an cúigiú cathair is mó sna S.A., is
Easpáinnigh iad 1.2m. Mar sin,
ardaíonn an teannas ciníoch atá ann
faoi láthair ceisteanna bunúsacha.
Mar a deir Phil Gordon, méara
Phoenix: “ní ceist Easpáinneach ná
apartheid atá ann, ach rud níos
bunúsaí: ceist féiniúlacht na tíre seo.
Mar sin, ní iontas ar bith é go bhfuil
tús cadhnaíochta á ghlacadh ag
reachtóirí coimeádacha ó Arizona in
iarracht mhór leis an sainmhíniú ar
céard is Meiriceánach ann a leasú go
bunúsach. Tá siad i gcomhghuail-

líocht le reachtóirí ó stáit eile atá ar
aon intinn leo i bhfeachtas bríomhar
le ceist seo na saoránachta a ardú i
gCúirt Uachtarach S.A.M. Níl an
Teachta Arizonach John Kavanagh,
ar urlabhraí don ghrúpa seo é, dall ar
an bhfasach Éireannach a bhaineann
le saoránacht shliocht imirceach. 

Tá an réiteach ar an “bhfadhb” atá
á mholadh aige siúd agus ag a chom-
rádaithe ar aon dul leis an 27ú Leasú
de Bhunreacht a hÉireann a dhiúl-
taíonn cead bunreachtúil saoránach-
ta do leanaí a shaolaítear in Éirinn do
thuistí nach saoránaigh iad. Ghlac
pobal na hÉireann leis an gcúngú seo

ar cheart saoránachta seo i reifreann
sa bhliain 2004.   Nochtaigh
reachtóirí coimeádacha Arizona an
cur chuige atá acu Dé Céadaoin seo
caite. Tharla gur faoin rialtas
cónascach i Washington atá sé saorá-
nacht a shainiú, tá sé beartaithe
teacht aniar aduaidh ar an gceist. Tá
siad ag moladh go n-eiseoidh stáit
S.A.M. dhá chineál teastas breithe:
ceann amháin do shliocht na saorá-
nach agus ceann eile do shliocht
imirceach gan pháipéir nach
mbeadh saoránacht ag gabháil leis.
Glacfaidh Dáil Arizona leis an
moladh seo, dar leo. Spreagfadh sé

seo lear cásanna achomhairc ó tharla
go sáraíonn a leithéid de shéanadh
saoránachta an 14ú Leasú de Bhun-
reacht S.A.M. Bheadh ar Chúirt
Uachtarach na tíre úd rialú i leith
bhunreachtúlacht pholasaí an dá
theastas breithe. Sá chás go molfadh
an Chúirt Uachtarach leasú Bhun-
reacht S.A.M. le go mbeadh seift an
dá pholasaí seo dleathach, ní faoi
phobal S.A.M, ag vótáil i reifreann
náisiúnta (mar a tharlódh in Éirinn),
a bheadh sé glacadh leis an leasú seo
ná lena mhalairt. Is faoi
Comhthionól Náisiúnta S.A.M.
amháin a bheadh sé a leithéid de

chinneadh a dhéanamh.  
Tá reachtóirí Arizona agus a lucht

tacaíochta dóchasach go nglacfadh
reachtóirí cónascacha Washington
lena leithéid de leasú de Bhunreacht
S.A.M. agus iad faoi anáil na maid-
hme frith-Easpáinní atá ag bailiú nirt
sna S.A. na laethanta seo.    

Tá formhór na speisialtóirí i gcúr-
saí bunreachta den tuairim go bhfuil
seift an dá theastas breithe míbhun-
reachtúil agus go rialóidh an Chúirt
Uachtarach amhlaidh. “Amharclan-
naíocht pholaitiúil atá anseo seachas
fíor-iarracht leis an dlí a
phromhadh” a deir Gabriel Chin,
Ollamh Dlí in Ollscoil Arizona, ar de
shliocht imircigh mhídhleathacha é
féin. Níl dlíodóirí coimeádacha, ar
mionlach iad i leith na ceiste seo faoi
láthair, ar aon fhocal leis siúd, ar
ndóigh. 

Cibé toradh a bheidh ar an iarracht
seo le 14ú Leasú de Bhunreacht
S.A.M. a athrú, is cinnte go n-áireo-
far é amach anseo mar chath
fíorthábhachtach i gcogadh ciníoch
na tíre úd nach bhfuil ach ina thús. 

In Aibreán na bliana seo
caite, mar shampla, mhol
Duncan Hunter, Teachta
Poblachtach le haghaidh
California, go ndíbreofaí
leanaí a shaolaíonn imir-
cigh mhídhleathacha,
maille lena gcuid tuistí,
scun scan as S.A.M.  Agus
é ag labhairt le cruinniú de
chuid an Tea Party, dúirt
sé: “ní leor an teorainn ó
dheas a thrasnú le sao
ránach Meiriceánach a a
shaothrú. Óir baineann an
tsaoránacht seo le hanam
an duine.”

Tá cúrsaí talmhaíochta i SAM ag bráth go mór ar inimiricigh Easpáinneacha,
inimiricigh mídhleathacha san áireamh. 

Agóid i gcoinne inimirice
mídhleathach in Arizona.

Coláiste na Tríonóide, 
Baile Átha Cliath

Scoil na síceolaíochta
Ard dioplóma sa tsíceolaíocht
Spriocdháta d’iarratais: 1 Márta 2011 ar líne ag
www.pac.ie/tcd
https://psychology.tcd.ie/postgraduate 

Ról lárnach ag an nGaeilge san fhorbairt
shocheacnamaíoch: an Dr. John Walsh
Meadhbh Ní Eadhra

TÁ dea-thionchar ag cur chun cinn na
Gaeilge ar fhorbairt shocheacna-
maíoch na hÉireann agus ba cheart go
mbeadh ról lárnach ag an teanga san
iarracht a theastaíonn chun an tír a
atógáil, dar le húdar leabhair nua
Contests and Contexts: The Irish Lan-
guage and Ireland’s Socio-Economic
Development.

Ina leabhar, léiríonn an Dr. John
Walsh, léachtóir le Gaeilge i Scoil na
dTeangacha, na Litríochtaí agus na
gCultúr, OÉ Gaillimh conas a dhein
staraithe agus tráchtairí ar shochaí na
hÉireann neamhaird den athrú drá-
matúil teanga a tharla. “Is beag plé ar
mheath na Gaeilge a gheofar in aon
cheann de mhórshaothair ghinearál-
ta staire na hÉireann le daichead bli-
ain anuas”, a deir an Dr. Walsh. “Os a
choinne sin, tá traidisiún eile ann a
théann siar chomh fada le leithéidí
Thomas Davis agus Dhúghlais de
hÍde: údair a áitíonn go bhfuil tion-
char dearfach ag cur chun cinn na
Gaeilge ar fhorbairt na tíre. Scrúdaím
na húdair sin, ó Davis anuas go dtí
tráchtairí na linne seo, leithéidí Joe
Lee, Michael Cronin agus Finbarr
Bradley. Chun bonn teoiriciúil a chur
faoin taighde, déanaim na hargóintí

sin a shuíomh i réimsí na sochthean-
geolaíochta, san eacnamaíocht pho-
laitiúil agus i léann na forbartha féin.
Molaim gur gá múnla nua teoiriciúil –
a tharraingíonn ar ghnéithe den
tsochtheangeolaíocht agus den fhor-
bairt shoch-chultúrtha – chun
tuiscint níos fearr a fháil den nasc idir
teanga agus forbairt”. 

Déantar staidéar ar an gceist seo i
gcomhthéacsanna éagsúla. Rogh-
naítear trí cheantar Gaeltachta agus
féachtar ar na slite ina dtuigtear an
caidreamh idir cur chun cinn na
Gaeilge agus forbairt shocheacna-
maíoch na gceantar sin. Fiosraítear
beartas nua forbartha Údarás na
Gaeltachta agus an t-athrú a tháinig
ar bhéim na heagraíochta ó
mhéadaigh imní an phobail faoi staid
na Gaeilge sa Ghaeltacht. Déantar
staidéar chomh maith ar cheantair
nach bhfuil sa Ghaeltacht, iarthar
Bhéal Feirste agus cathair na Gail-
limhe. 

Ba é Peadar Kirby, Ollamh le
Polaitíocht Idirnáisiúnta agus Beartas
Poiblí ó Ollscoil Luimnigh, a sheol an
leabhar ar an Aoine, 28 Eanáir i
Músaem Cathrach na Gaillimhe. “Tá
sé seo ar cheann de na leabhair is táb-
hachtaí dar scríobhadh faoin
nGaeilge le fada an lá”, a dúirt an tOl-

lamh Kirby. “Den chéad uair, scrú-
daíonn sé an argóint a rinne údair
chomh fada siar le Tomás Dáibhis sna
1840í agus anuas go dtí leabhar
máistriúil Joe Lee in 1989, is é sin go
raibh tionchar tubaisteach ag meath
na Gaeilge mar ghnáth-theanga ar
fhorbairt shocheacnamaíoch na
hÉireann. Tarraingíonn Walsh go
láidir ar na heolaíochtaí sóisialta chun
an t-áiteamh sin a scrúdú agus cuire-
ann sé léargas tábhachtach ar fáil ní
hamháin don díospóireacht faoi fhor-
bairt na hÉireann amach anseo ach
don díospóireacht idirnáisiúnta faoin
bhforbairt agus faoin gcultúr chomh
maith. Tráth a bhfuil athmhachnamh
ó bhonn á dhéanamh ar a bhfuil i
ndán dúinn mar shochaí, cuireann an
leabhar seo go mór lenár n-iarrachtaí
todhchaí níos fearr a chruthú.”

Ceapadh an Dr. Walsh ina Scoláire
Gaeilge Fulbright in 2009 agus chaith
sé sé mhí i mbun taighde don leabhar
seo in Ollscoil Chalifornia, Santa
Cruz.

Tá Contests and Contexts: The Irish
language and Ireland’s Socio-Econom-
ic Development á fhoilsiú ag Peter
Lang sa tsraith Reimagining Ireland.
Is féidir é a ordú ag
www.peterlang.com 

An cúigiú tréimhse
comhairliúcháin den
athbhreithniú ar an
gCaighdeán
Meadhbh Ní Eadhra

CHUIR an tAire Gnóthaí Pobail,
Comhionannais agus Gaeltach-
ta, Pádraig Ó Ciardha T.D., tús
leis an gcúigiú tréimhse
comhairliúcháin den athbhrei-
thniú ar Chaighdeán Oifigiúil na
Gaeilge ar an Máirt. Beidh an
tréimhse comhairliúcháin seo
ar siúl go dtí an 2 Márta agus
táthar ag dréim le neart aigh-
neachtaí ón bpobal faoi mar a
fuarthas do na tréimhsí
comhairliúcháin a bhí ar siúl go
dtí seo. 

“Gabhaim buíochas leis na
daoine siúd go léir a chuir aigh-
neachtaí isteach do na tréimhsí
comhairliúcháin go dáta. Is dea-
cair a chreidiúint go bhfuilimid
leath bealaigh tríd an bpróiseas
athbhreithnithe anois, agus ní
fada uainn a dheireadh i mí an
Mheithimh. Sa chomhthéacs

seo, is mór agam ran-
npháirtíocht an phobail ó thús
an phróisis, agus tá súil agam go
leanfaidh an rannpháirtíocht
thábhachtach sin ar aghaidh,” a
dúirt an tAire Ó Ciardha.

Lean an tAire dá chuid cainte:
“Is moltaí faoin mbriathar atá
faoi chaibidil sna moltaí atá á
ndéanamh ag an gCoiste
Stiúrtha sa tréimhse comhair-
liúcháin seo den athbhreithniú.
Feictear don Choiste, tríd is tríd,
go bhfuil na tréimhsí comhair-
liúcháin ag cur go mór leis an
dioscúrsa ar an athbhreithniú,
agus go bhfuil coincheapa
áirithe á bhfréamhú sa dioscúr-
sa de réir a chéile. Chomh maith
leis na moltaí thuasluaite, beidh
alt á fhoilsiú ag an gCoiste
amárach ina bhfuil cur síos ar
fhealsúnacht, ar chur chuige
agus ar luachanna an athbhrei-
thnithe seo. Ar an gcaoi seo, tá

sé ag súil le dioscúrsa agus
díospóireacht a spreagadh a
leanfaidh ar aghaidh fiú agus an
t-athbhreithniú seo thart –
díospóireacht a rachaidh chun
tairbhe an phobail i gcoitinne.
Mar sin, is féidir leis an bpobal
aighneachtaí a chur isteach
faoin alt seo agus faoi na moltaí
faoin mbriathar chomh maith.
Molaim go crann na spéire an t-
ionchur a bhí ag an bpobal sna
tréimhsí comhairliúcháin go
dáta, agus is léir dom gur fear-
rde go mór an dioscúrsa an t-
ionchur sin. Iarraim ar gach
duine, ó liath go leanbh, páirt a
ghlacadh sa tréimhse comhair-
liúcháin seo agus sna cinn atá ar
na bacáin.” 

Is féidir teacht ar na moltaí
faoin mbriathar ón 2 Feabhra
2011 trí chliceáil ar an nasc seo:
http://www.pobail.ie/ie/Lar-
AonadAistriuchain/ .

Seasann McCausland lena
cháineadh ar an Fhoras
Imní ann go
bhfuil sé ag
ullmhú chun
ciorruithe a
dhéanamh

Anton Mac Cába

TÁ Nelson McCausland, Aire
Cultúir, Ealaíon agus Fóil-
líochta an Tuaiscirt, ag
seasamh le cáineadh a rinne sé
ar na forais trasteorann tean-
ga. 
Rinne fear an DUP an
cáineadh i dtús báire agus é ag
freagairt ceiste sa Tionól i mí
na Nollag. 

Sheas McCausland leis an
cháineadh i litir inar fhreagair
sé ceisteanna ó Choiste na
Roinne Cultúir, Ealaíon agus
Fóillíochta. Dúirt sé nach raibh
an maoiniú a fuair na forais
“delivering the optimum out-
comes and value for money for
the communities they serve.” 

Sheas sé leis an ráiteas nach
raibh an dá fhoras ag tabhairt

An Dr. John Walsh, léachtóir ó OÉ Gaillimh le Peadar Kirby, Ollamh le
Polaitíocht Idirnáisiúnta agus Beartas Poiblí in Ollscoil Luimnigh a sheol
‘Contests and Contexts: The Irish Language and Ireland’s Socio-Economic
Development’ Dé hAoine seo caite. 

luach an airgid. Maidir le Foras
na Gaeilge “in 2008, approxi-
mately 40% of its allocated
funding went to 19 core fund-
ed bodies, of which in excess
of 50% was spent on salary
costs alone.” Leis an bhoilsciú
ó shin, dar leis, tá an scéal níos
measa.  Ó thaobh an fhorais
teanga eile, an Boord o’ Ulstèr-
Scotch, dúirt sé go bhfuair sé
“extensive feedback” faoi cé
chomh héifeachtach agus a bhí
sé. Dúirt Declan O’Loan, Leas-
Chathaoirleach an Choiste, nár
thug litir McCausland bunús
lena cháineadh “go háirithe

maidir le Foras na Gaeilge. …
Ní thugann sé fianaise ar bith
maidir leis an easpa muiníne
poiblí as Foras na Gaeilge – rud
a dúirt sé a bhí ann.”

Tá imní ar dhaoine in earnáil
na Gaeilge go bhfuil sé mar rún
ag McCausland ciorruithe
doimhne a dhéanamh. Mar
Aire sa Tuaisceart, níl sé ábalta
ciorruithe ar an dá fhoras a
dhéanamh as a stuaim féin.
Caithfidh an Rialtas ó dheas
aontú leis. Is é an cheist anois
ná an ndéanfaidh an Rialtas
nua tuilleadh ciorruithe ar an
earnáil?



Buaiteoirí
Ghradam
Mhéara
Chathair na
Gaillimhe 2010 
Ainmnithe
Is iad Coiste Eagrúcháin 'A Night for
Manuela' Oibrithe Deonacha na
Bliana Chomhair Chreidmheasa
Chathair na Gaillimhe

Meadhbh Ní Eadhra

AG ócáid speisialta a bhí ar siúl sa
Dubhlann i gCathair na Gaillimhe
oíche Dé Máirt, bronnadh
duaiseanna Ghradam Mhéara
Chathair na Gaillimhe 2010 ar
réimse leathan d’oibrithe
deonacha agus grúpaí deonacha.
Seo an t-ochtú bliain as a chéile do
na Gradaim a bheith ar siúl. Bhí
cúig chatagóir éagsúla ann ina
raibh daoine aonair agus grúpaí
ainmnithe le haghaidh na ndu-
aiseanna seo, agus chomh maith
leis sin, bhí duais ar leith ann
d’oibrí nó d’oibrithe deonacha na
bliana, ar a ndearna Comhair
Chreidmheasa Chathair na Gail-
limhe urraíocht. 

Ainmníodh Coiste Eagrúcháin 'A
Night for Manuela' mar Oibrithe
Deonacha na Bliana 2010 ag an
ócáid. 

Is é Méara Chathair na Gail-
limhe, an Comhairleoir Michael
Crowe, a bhronn an gradam mór le
rá seo ar Choiste Eagrúcháin 'A
Night for Manuela'  mar aitheantas
ar a gcuid gníomhaíochtaí tiom-
saithe airgid le dhá bhliain anuas.
Bailíodh os cionn caoga míle euro

sa tréimhse seo. 
Dúirt an Comhairleoir Crowe gur

tugadh deis do mhuintir na Gail-
limhe ‘teachtaireacht dhearfach a
sheoladh ón gcathair’ trí
ghníomhaíochtaí na heagraíochta
seo.

Ar na daoine eile ar bronnadh
Gradam an Mhéara orthu in 2010
bhí an Dr Richard Joyce don

sárobair atá déanta aige le hOspís
na Gaillimhe le hos cionn scór bli-
ain anuas agus baill uile Ghairdín
Pobail Ballinfoyle Mór don obair
chrua agus don dúthracht a thais-
peáin siad le forbairt an ghairdín
mar acmhainn phobail. 

Bhuaigh gailearaí 126, Valerie
Pointer, Paddy Connolly, grúpa
tuismitheoirí agus leanaí

Ballinfoyle, agus John Hubert
duaiseanna sna catagóirí éagsúla.

Fuair beagnach 70 duine aonair
agus grúpa teastas ón Méara mar
aitheantas don obair dheonach a
bhíonn ar siúl acu i saol an phobail
sa chathair. Coinníodh ainm-
neacha bhuaiteoirí na ngradam
aonair faoi rún daingean go dtí an
searmanas féin agus bhí os cionn

400 i láthair ar an oíche. Craoladh
beo é ar Galway Bay FM.  

Is iad Comhairle Cathrach na
Gaillimhe a eagraíonn na Gradaim
agus is iad Comhair Chreidmheasa
Chathair na Gaillimhe a dhéanann
urraíocht orthu. Fuair gach
buaiteoir trófaí Chriostal na Gail-
limhe agus seic de €700. 

CONNACHTA
NUACHT

Seoltar scéalta chuig:
nuacht@gaelsceal.ie

Cás Cúirte i gcoinne Chairéal Larkin
Treasa Bhreathnach 

IS in 2004 a thug Séamus Scanlon
an cás cúirte cuarda i gcoinne
mhuintir Larkin agus Chairéal
Larkin don chéad uair. An tseach-
tain seo caite bhuaigh sé an t-
achomharc Ard-Chúirte a thug
muintir Larkin i gcoinne an
rialaithe sin. Rialaigh an Bre-
itheamh Onórach O’Keeffe i bhfab-
har an ghearánaí Séamus Scanlon
san achomharc Ard-Chúirte. 

Is cás cúirte é seo a bhí ag brath
go mór ar ábaltacht Larkin tais-
peáint go raibh sconsa acu timpeall
ar an bpíosa talún de thimpeall 200
acra i 1958 i mBoth Bhrocháin,
Conamara, Contae na Gaillimhe. Is
í an argóint a bhí acu ná go raibh sé
in úsáid acu ó 1958 ar aghaidh mar
chairéal agus mar áit le hainmhithe
a choinneáil.  

Ba é maíomh an ghearánaí Séa-
mus Scanlon ná gurb eisean an t-

úinéir ar an bpíosa talún áirithe.
Mhaígh an argóint ar son Shéa-

muis Scanlon go ndeachaigh na
cosantóirí, Gerald Larkin, James
Larkin agus Larkin Quarries Ltd,
isteach go mídhleathach ar a chuid
talún agus gur thosaigh siad cairéal
ceithre bliana roimh an gcás cúirte.
I measc na bhfianaisí a thug na
cosantóirí os comhair na cúirte bhí
fianaise ó dhaoine éagsúla a raibh
cuimhne acu ar mhuintir Larkin ag
úsáid an píosa talún sin mar
chairéal agus cuimhne acu ar an
sconsa a bhí ann i 1958.  Mhaígh na
cosantóirí gur cuaillí adhmaid agus
sreangán miotail a bhí mar sconsa
acu agus de bharr go raibh na cuail-
lí lofa le haois gurb é sin an fáth
nach rabhadar ann a thuilleadh. 

Dar leis an ngearánaí Séamus
Scanlon ní raibh a leithéidd de
sconsa ann go dtí timpeall
2000/2001 nuair a chonaic sé muin-
tir Larkin ag tógáil an sconsa ar a

thalamh.  Talamh a bhí mar lim-
istéar caomhnaithe speisialta. 

Thug daoine áirithe fianaise ar an
dá thaobh, fianaise a chuimsigh
cuimhní cinn na bhfianaisí don
chuid is mó ar úsáid an phíosa
talún agus ar na dátaí áirithe a raibh
cuimhne acu ar chairéalacht ann.
Mar chuid den fhianaise sin d’inis
Raymond Folan as Ros a’ Mhíl faoin
am ar tháinig Michael Flaherty
chuige chun doiciméid ag tacú le
cairéal Larkin a shíniú. Bileog bhán
a bhí ann agus ní go dtí gur shínigh
daoine áirithe a cuireadh na focail
leis; “We the undersigned being reg-
istered commonage title owners at
Bó Bhrocháin, Casla Co na Gail-
limhe, hereby acknowledge and con-
firm the possession and usage of 200
acres of land of Bó Bhrocháin for
farming and quarrying by the
Michael Larkin and his two grand-
sons, Jimí and Gearóid Larkin for
over 50 years.” 

Dúirt an Breitheamh Onórach
O’Keeffe agus é ag tabhairt brei-
thiúnais ar an achomharc ar an
gcás cúirte seo nach raibh sé sásta
gur thóg athair agus seanathair an
chosantóra an sconsa i 1958 agus
nach raibh sé sásta go raibh sconsa
tógtha timpeall ar an talamh i 1958
le húsáid mar fhéarach. Dúirt sé
chomh maith nach raibh aon
chairéalacht ar bun sa phíosa talún
sin timpeall ar 1958 agus go raibh
sé ní ba dhóchúla gur thosaigh an
chairéalacht timpeall ar 1995. Dúirt
sé chomh maith nach raibh aon fhi-
anaise de thuairisceán cánach líon-
ta chun leibhéal oibre sa chairéal a
chinntiú. Dúirt an Breitheamh
chomh maith go raibh sé sásta
gurbh é Gerald Larkin a bhí taobh
thiar den bheart chun daoine
áirithe a fháil chun dul ar thóir
daoine chun an bhileog bhán a
shíniú ar cuireadh na focail uirthi i
ndiaidh na sínithe. 

Chun tosaigh: Maureen
Mescall (iarléachtóir le
hEacnamaíocht in OÉ
Gaillimh agus bunaitheoir
an charthanais chláraithe
Tanzanian Village Renew-
al). Sa lár: Lorraine McIl-
rath (Community Knowl-
edge Initiative), Aisling
Mitchell, an tOllamh Jim
Ward (Cláraitheoir agus
Leas-Uachtarán OÉ Gail-
limh go dtí Nollaig 2010),
Aine Staunton, James
Lovett, Belinda Crossan.
Ar cúl: Aaron Cunning-
ham, John Clancy and
Michael Mescall ag seo-
ladh an tionscnaimh nua
de chuid OÉ Gaillimh,
ALIVE agus Tanzanian
Village Renewal, a thab-
harfaidh deis do chúigear
céimithe de chuid OÉ
Gaillimh obair dheonach a
dhéanamh mar mhúin-
teoirí sa mheánscoil Suji
Malindi in Tanzania ó
Eanáir-Nollaig 2011.

Bainiseacha
Bréige
Treasa Bhreathnach 

IS in Óstán an Meyrick i nGaillimh a
phósfaidh Róise (Linda Bhreath-
nach) agus Johnny (Marcus Seoige) ó
Ros na Rún agus iad ag glacadh
páirte i mbainis bhréige.  Cuirfear tús
le ceiliúradh na bainise bréige ag a
7in le fáiltiú seaimpéine .  Beidh deis
ag aíonna súp a bhaint as an oíche le
dinnéar ceithre chúrsa sula gcuirfear
siamsaíocht ar fáil dóibh ar feadh na
hoíche.  Beidh gach rud mar a
bheadh tú ag súil leis ag bainis ar
bith, óráidí ina measc. Cuirfidh an
‘Irish Dancing Troup Reel Masters’
agus an DJ Freebird siamsaíocht ar
fáil.  Tá fáilte roimh chách ach go
háirithe iad siúd atá ag smaoineamh
ar Óstán an Meyrick mar shuíomh dá
mbainis féin.  Is san oíche amárach a
bheidh an bhainis bhréige ar siúl
agus caithfear áiteanna a chuir in
áirithe trí ríomhphost a sheoladh
chuig smcnamara@hotelmeyrick.ie
nó glaoch ar (091) 564041.  

Mura bhfuil dóthain ama agat idir
seo agus sin chun do ghúna a roghnú
tá bainis bhréige eile ar siúl ar an
Satharn seo chugainn in Óstán
Bhóthar na Trá. Is ócáid í seo ar son
‘Cancer Care West’ agus í bunaithe ar
an scannán ‘Wedding Crashers’ chun
rogha éagsúil a thabhairt dóibh siúd
ar mhaith leo Lá ‘le Vailintín a cheil-
iúradh, ach ar bhealach difriúil. Is
iad Kevin Thornton agus Hannah
Healy a bheidh i mbun pósta anseo
agus neart beatha agus óil le fáil ag
an oíche seo chomh maith.  Beidh
ceol curtha ar fáil ag an mbanna
ceoil ‘Kif’ leis an DJ Ed ina dhiaidh.
Is ag a 5in a chuirfear tús leis an
bhfáilte seaimpéine ar an oíche seo
agus ina dhiaidh beidh an searmanas
bréige sula suíonn gach duine síos
dá mbéile ceithre chúrsa.  Tá costas
de €60 ar thicéad agus is féidir bord
de dheichniúr a cheannach más
mian leat.  Don bhean leis an bhfeis-
teas is áille beidh duais ar fiú €620 í
le buachan chomh maith.   Téigh
chuig
www.eventelephant.com/charity-
weddingcrashers chun do thicéad a
chur in áirithe nó glaoigh ar (087)
9817965/(087)9818301. 

Adopt-a-Spot
Treasa Bhreathnach

TÁ gradam bruscair bronnta ag
Comhairle Cathrach na Gaillimhe ar
Choláiste Iognáid mar chuid dá
gcomórtas ‘Adopt-a-Spot’. Mar chuid
den chomórtas bhí ar scoileanna sa
chathair spota faoi leith a phiocadh
in aice lena scoil agus é a choinneáil
saor ó bhruscar don bhliain uile.
Roghnaigh scoláirí ó Choláiste
Iognáid an siúlán le taobh na canála
agus ina gcuid ama féin chuaigh siad
ann gach Satharn chun an áit a
ghlanadh agus a choinneáil saor ó
bhruscar. Dúirt an Dr Sharon Carroll,
agus í ag bronnadh an tseic €500 ar
an gColáiste, “Thug na múinteoirí
agus na scoláirí a lán ama don scéim

‘Adopt-a-Spot’.  Bhí grúpaí daltaí
amuigh ar maidin Dé Sathairn agus
iad ag glanadh an tsiúláin in aice leis
an gcanáil, go minic in aimsir
fhíorfhliuch agus fhuar.  Táim ar bís
a bheith in ann a gcuid iarrachtaí a
aithint leis an ngradam seo.” Dúirt sí
chomh maith, “Ar fud na cathrach,
tá daoine aonair agus grúpaí ag iar-
raidh dul i ngleic le bruscar ina
gceantar féin tríd glantachán a
eagrú.  Chun a gcuid éachtaí a aithint
déanfar forbairt ar an gcomórtas
‘Adopt-a-Spot’ do 2011 le go mbeidh
fáilte roimh iontrálacha ó ghrúpaí
pobail agus eagraíochtaí lucht
cónaithe.”  Más mian leat páirt a
ghlacadh sa chomórtas do 2011 is
féidir ríomhphost a sheoladh chuig
sharon.carroll@galwaycty.ie nó
féachaint ar shuíomh idirlín na
Comhairle ag www.galwaycity.ie

Cathair na Gaillimhe

Ceolchoirm
Ger 
Chambers in
Árus na nGael
Treasa Bhreathnach 

SAN oíche amárach beidh ceol-
choirm le Ger Chambers i gClub Árus
na nGael, 45 Sráid Doiminic, ag tosú
ag 9.30in. Is as Contae Mhaigh Eo é
Ger agus tionchar láidir ag a athair
John F. Chambers air agus é óg ag
foghlaim cén chaoi leis an mbosca
ceoil a chasadh. Agus é ag fás aníos
bhí scoth na gceoltóirí mórthimpeall
ar Ger, Julie Langon (fidil), Cormac
Langon (feadóg mhór), Marie
McHugh (fidil) na deartháireacha
Doherty agus neart neart eile.
Síleann Ger go mbíonn rud éigin le
foghlaim uaidh gach ceoltóir ach go

bhfuil sé tábhachtach chomh maith
go mbeadh a stíl féin ag gach
ceoltóir.  Más mian libh freastal ar an
gceolchoirm is féidir ticéad a chean-
nach ar an doras nó dul i dteagmháil
le hÁrus na nGael roimh ré.  

Galwaybikes.ie
Treasa Bhreathnach

TÁ feachtas tosaithe ag Cian Gal-
lagher chun galwaybikes.ie agus lim-
erickbikes.ie a thosú bunaithe ar
dublinbikes.ie.  Is fear óg é Cian atá
lonnaithe i nGaillimh agus é chomh
tógtha le dublinbikes.ie gur shíl sé
gur smaoineamh maith a bheadh ann
an scéim cheannann chéanna a thosú
i gcathracha eile ar fud na tíre. Is
scéim é dublinbikes.ie ar féidir leat
rothair a fháil ar cíos ó na 42 stáisiún
atá lonnaithe  ar fud na cathrach ar

chostas íseal. Deir Cian, “Chomh
luath agus a chuala mé faoi dublin-
bikes.ie chláraigh mé leis agus i mí na
Samhna seo caite thosaigh mé an
feachtas Facebook chun an scéim
chéanna a thosú i nGaillimh. Táim tar
éis dul i dteagmháil le gnólachtaí
áitiúla agus comhairleoirí contae
áitiúla agus bhí an-fháilte go deo
roimh an smaoineamh.” Tá liosta
fada de chomhairleoirí agus iar-Airí
aitheanta i saol na polaitíochta a
thaitníonn an leathanach Facebook
leo, Éamon Ryan (CG), Sen. Fidelma
Healy Eames (FG), Henry Upton (LO)
agus Andrew Montigew (LO) ina
measc. Cé go bhfuil an feachtas ag dul
ar aghaidh ag baint úsáide as na líon-
raí sóisialta, Facebook agus Twitter
níl an suíomh idirlín féin cláraithe go
fóill agus dar le Cian, “Tá sé suas do
na comhairleoirí áitiúla an suíomh
idirlín a fhorbairt má thacaíonn siad
leis an bhfeachtas.  Níl sé d’acmhainn
agamsa faoi láthair an t-airgead a

chaitheamh ar shuíomh idirlín.”  Is é
an buntáiste is mó a fheiceann Cian
leis an togra seo ná mar áis
turasóireachta do na cathracha
áirithe agus dá bharr tá sé i
dteagmháil le Fáilte Ireland agus
eagraíocht eile turasóireachta a
bheadh in ann an smaoineamh seo a
bhrú chun tosaigh agus leas a bhaint
as. 

Chosain dublinbikes.ie idir €25
agus €26 milliún chun an togra a
thosú thar tréimhse 15 bliana agus tá
siad ar tí leathnú agus forbairt a
dhéanamh ar an togra, rud a cheap-
ann Cian gur féidir le Gaillimh agus
Luimneach leas a bhaint as. “Tá os
cionn 30,000 duine cláraithe le
dubinbikes.ie faoi láthair agus iad ar
tí forbairt a dhéanamh ar an scéim trí
thuilleadh rothar a fháil agus stáisiún
rothaí taobh istigh de 6 nó 9 mí.
Beidh dublinbikes.ie ag cur tús le
próiseas tairiscintí don fhorbairt seo
agus is é seo an t-am is fearr do Ghail-
limh nó Luimneach an scéim a thosú
mar go bhfuil seans ann go mbeidís in
ann na costais tosaithe a choinneáil
íseal trí ‘piggybacking’ a dhéanamh
ar dublinbikes.ie. Is deis iontach í do
Ghaillimh agus Luimneach anois.”
Déantar timpeall 3,600 turas in
aghaidh an lae i mBaile Átha Cliath ag
baint úsáide as na rothair seo. Tá
ráthaíocht de €150 ag teastáil uaidh
gach duine a chláraíonn leis an tseirb-
hís agus ina dhiaidh sin má thógann
tú rothar amach ar cíos, tá an chéad
leathuair an chloig saor in aisce,
€0.50 cent ar uair an chloig le
héagsúlacht praghsanna ina dhiaidh
sin.  Ní hiad Gaillimh agus Luim-
neach amháin a d’fhéadfadh leas a
bhaint as scéim mar seo, dar le Cian.
Tá Cian chun tús a chur le
corkbikes.ie chomh maith nuair atá
roinnt taighde críochnaithe ar an
gcathair sin.  Deir Cian, “Ní ar
mhaithe le brabús atáim a dhéanamh
seo ach mar gheall go sílim gur
scéimeanna iontacha a bheadh iontu
do na cathracha ach má tharlaíonn sé
go bhfaighim post níos seasmhaí as,
bheadh sé sin iontach.  Má tharlaíonn
sé go gcuirfear tús leis na scéimeanna
seo, bheadh suim agam páirt níos mó
a bheith agam iontu amach anseo.”

Treasa Uí Lorcáin (Acadamh na hOllscolaíochta Gaeilge, OÉ, Gaillimh), Jimmy Griffin, (Bácús Uí Ghríofa/Griffin’s
Bakery, urra nua Ghradam Sheosaimh Uí Ógartaigh), agus Aoife Ní Fhearghusa (Galway People’s Resource Centre) i
láthair ag tráthnóna eolais Ghradam Sheosaimh Uí Ógartaigh a bhí ar siúl Déardaoin 27 Eanáir i mBácús Uí Ghríofa,
Sráid na Siopaí, Gaillimh.  Eagraíonn Gaillimh le Gaeilge,  an eagraíocht atá freagrach as cur chun cinn na Gaeilge i
gCathair na Gaillimhe, an Gradam  bliantúil seo “a aithníonn, a onóraíonn agus a chomórann” an obair mhór
dhátheangach ar fad a dhéantar i gCathair na Gaillimhe chun stádas dátheangach a bhaint amach di.  Tá an Gradam
oscailte d’ainmniúcháin anois go dtí 10 Feabhra 2011.



Siamsóir na
Míosa ar siúl
go luath i
Ráth Chairn
Meadhbh Ní Eadhra

BEIDH ‘Siamsóir na Míosa’ ar siúl ar
an Satharn 5 Feabhra 2011 in Áras
Pobail Ráth Chairn ag 7.30in. Caith-
fidh na daoine a ghlacann páirt trí
cinn de na míreanna seo a leanas a
dhéanamh: Amhrán Gaeilge a rá,
scéal nó dán Gaeilge a aithris, damh-
sa, uirlis a sheinm, nó portaireacht
bhéil/ feadaíl. Beidh an comórtas
faoi 12 ar siúl ag 7.30in, agus bronn-
far Corn Cuimhneacháin Jimí Uí
Mhéalóid ar an mbuaiteoir. Corn
Cuimhneacháin John Chonraí a
bheidh á bhronnadh ar an
mbuaiteoir faoi 18, agus beidh an
comórtas sin ar siúl ag 8.30in. Beidh
na daoine fásta in iomaíocht do
Chorn Cuimhneacháin Mháirtín
Chonraí ag 9.30in. Tá fáilte roimh
chách agus is féidir tuilleadh eolais a
fháil ach dul i dteagmháil le
Comharchumann Ráth Chairn ar
(046) 9432381/9432068. 

Gearrscan-
náin ó
dhaoine óga
Loch Garman
le léiriú Dé
Máirt
Meadhbh Ní Eadhra

BEIDH an séú hócáid léiriúcháin de
na scannáin atá déanta ag Togra
Scannáin Óige Loch Garman, Reel
New Ross, ar siúl Dé Máirt seo
chugainn, an 8 Feabhra, ag 8in. Bhí
an ócáid seo le bheith ar siúl in 2010
ach cuireadh ar athlá é faoi dhó mar

gheall ar an ndrochaimsir. Cuidíonn
an scannánóir Terence White leis an
togra seo, a thraenálann daoine óga
in ealaín na scannánaíochta agus a
thugann deis dóibh a bheith ag
scríobh, ag aisteoireacht agus ag léir-
iú gearrscannáin dá gcuid féin.
Bunaíodh Reel New Ross in 2005
agus ba iad Comhairle Chathrach
Loch Garman a bhí taobh thiar dó, i
bpáirtnéireacht le Amharclann
Naomh Mhichíl agus an Chomhairle
Ealaíon. Tá na céadta daoine óga ón
gcontae i ndiaidh páirt a ghlacadh
ann ó shin. Chomh maith le bheith
taispeánta i New Ross ag an ócáid
speisialta seo gach bliain, craoladh
cuid de na scannáin ar an teilifís
freisin agus tá duaiseanna buaite acu
ag féilte scannáin óige. I measc na
ngearrscannáin a léireofar ag an pre-
miere ar an Máirt tá  Cookie, agus
Lost in Time. Taispeánfar Ballymurn
Boy agus New Blood freisin agus
beidh rannpháirtithe ón ngrúpa As
We Are i mbaile Loch Garman ag cur
High Voltage i láthair. Beidh na scan-
náin le feiceáil in Amharclann
Naomh Mhichíl. Is féidir tuilleadh
eolais a fháil ó 051421255 agus
suíocháin a chur in áirithint ag an am
céanna. Tá eolas faoi thogra Reel
New Ross ar fáil ó arts@wexfordco-
co.ie nó 0539176369.

Gaeilge le
Chéile
Meadhbh Ní Eadhra

CUIRFEAR fáilte roimh chách ag
Gaeilge le Chéile, oíche shóisialta trí

Ghaeilge ar an Déardaoin, an 3
Feabhra ag 9.00in i dteach tábhairne
Reddys i gCeatharlach. Tagann
daoine a bhfuil suim sa Ghaeilge
acu, le chéile ar an gcéad Déardaoin
de gach mí le linn na bliana chun an
Ghaeilge a labhairt go sóisialta. Is
deis atá ann do dhaoine bualadh le
daoine eile a labhraíonn Gaeilge. Tá
fáilte roimh fhoghlaimeoirí agus tá
saorchead isteach.

Aithreacha(s)
sa
Nuafhilíocht
le plé in UCD
inniu
Meadhbh Ní Eadhra

BEIDH an chéad seimineár litríochta
eile ar siúl ag 3.30in inniu sa HII, sa
Choláiste Ollscoile (UCD) i mBaile
Átha Cliath. Beidh an Dr Caoimhín
Mac Giolla Léith (UCD) ag léamh
páipéir ar 'Aithreacha(s) sa
Nuafhilíocht'. Tá fáilte roimh chách
agus beidh tae ar fáil ó 3.15in. Is
féidir teagmháil a dhéanamh le
Máire ag
maire.niannrachain@ucd.ie nó 01
7168278 chun tuilleadh eolais a fháil.

LAIGHIN
NUACHT

Seoltar scéalta chuig:
nuacht@gaelsceal.ie

Raidió Pobail nua
ag Cill Chainnigh
Meadhbh Ní Eadhra

TÁ raidió pobail nua bunaithe i
gcathair Chill Chainnigh agus
beidh muintir na cathrach agus
na gceantar máguaird in ann éis-
teacht leis an stáisiún úr ar feadh
tréimhse theoranta, go dtí go
bhfeicfear conas a éiríonn leis.
D’fhógair Cathal Cullen, atá mar
chathaoirleach ar ghrúpa raidió
áitiúil i gCill Chainnigh, an dea-
nuacht seo le déanaí, ag cruinniú
a raibh go leor daoine ag freastal
air. Tá cead tugtha ag Coimisiún
Craoltóireachta na hÉireann do
lucht an stáisiúin nua a bheith ag
craoladh le haghaidh tréimhse
áirithe laistigh den chathair féin
agus suas le hocht gciliméadar
lasmuigh di. Tabharfar an ceadú-
nas seo go foirmiúil nuair a bhei-
dh an conradh sínithe agus nuair
a áirítear an focal ‘cathair’ in ainm
an raidió pobail. Ceaptar go mbei-
dh an craoladh ag tosú ar an
Satharn 19 Feabhra ach ní
dheimhneofar é seo go dtí go
mbíonn minicíocht an stáisiúin
nua ar fáil. Táthar ag moladh go
mbeidh an stáisiún nua ar an aer
gach Satharn agus Domhnach ó a
naoi a chlog ar maidin go dtí a
deich a chlog san oíche agus go

mbeidh sé ag rith le haghaidh
tréimhse de 15 sheachtaine ar
dtús. Beidh an bhéim laistigh den
raidió pobail nua ar éagsúlacht
agus ar chuimsiú. Tá sé i gceist go
mbeidh an stáisiún nua ar fáil do
gach cuid den phobal áitiúil agus
go mbeidh sé mar ghuth nó mar
ghlór do ghrúpaí agus do dhaoine
aonair sa cheantar. An aidhm atá
ag an stáisiún ná rogha eile a
thabhairt do dhaoine ó na meáin
atá ann cheana féin san áit agus
feasacht pobail a fhorbairt agus a
choinneáil ag imeacht. Beidh na
láithreoirí ar fad ag obair go
deonach agus gach seans go
mbeidh go leor de na daoine óga a
bhí i láthair ag an gcruinniú faoin
stáisiún in ann an deis seo a thapú
chun a gcuid scileanna féin a
fhorbairt agus an pobal ina maire-
ann siad a chur chun cinn. Beidh
leath den mhaoiniú a bheidh de
dhíth chun an tseirbhís phobail
seo a rith ag teacht ó urraíocht, nó
sin a bhfuil daoine ag súil leis ar
aon nós. Deir lucht an raidió go
bhfuil siad ag iarraidh ar ghnóthaí
áitiúla agus ar dhaoine aonair
cuidiú leo agus iad ag iarraidh an
pobal i gCathair Chill Chainnigh a
thabhairt le chéile agus a fheabh-
sú.

Beidh an cláirseoir Seána Davey
ag seinm sa Helix i mBaile Átha
Cliath ar an 19 Feabhra óna 8.30in
ar chostas €15. Is cláirseoir as
Chontae na Míosa í, atá i ndiaidh
roinnt gradaim a fháil. Tar éis di
céimeanna a fháil ó Ollscoil na
hÉireann Má Nuad agus Ollscoil
Luimnigh, léirigh agus d’eisigh
Seána céadligean a halbaim.
Beidh aoichainteoir speisialta ar
an oíche. Tuilleadh eolais:
www.thehelix.ie nó 01-700700.



Páirc an
chatha á
réiteach i
gCorcaigh
Thiar Theas
Seán Ó Loingsigh

AG coinbhinsiún Fhianna Fáil i
nDún Mánmhaí oíche Dé Domh-
naigh seo caite roghnaíodh an
Teachta Dála Christy O’Sullivan agus
an Seanadóir Denis O’Donovan chun
a bheith mar iarrthóirí don pháirtí i
ndáilcheantar Chorcaí Thiar Theas
mar a bhfuil Gaeltacht Oileán
Chléire.

Bhí an coinbhinsiún seo le bheith i
gCloch na Coillte oíche Dé hAoine
seo caite ach cuireadh ar athló é

déanach sa ló de bharr go raibh sé ag
teacht salach ar an slógadh
caithréimeach a d’eagraigh FF dá
gceannaire nua Micheál Martin i
gcathair Chorcaí an oíche chéanna.

Bhí cinneadh déanta cheana féin
ag lucht cheannáras FF go seasfadh
an Teachta Christy O’Sullivan agus
bhí iarrthóir le roghnú ina theannta
as ceithre ainmniúchán eile – an
Seanadóir Denis O’Donovan agus na
comhairleoirí contae Alan Coleman,
Danny Crowley agus Patrick Gerard
Murphy.

Ag an gcoinbhinsiún a reachtáladh
in óstán an Parkway i nDún Mán-
mhaí chuir an cathaoirleach, an
feisire Eorpach Brian Crowley, in iúl
don 300 ball a bhí i láthair go raibh a
n-ainmiúcháin aistarraingthe ag an
dtriúr comhairleoirí agus rogh-
naíodh d’aon ghuth an Teachta
O’Sullivan agus an Seanadóir
O’Donovan chun a bheith mar iar-
rthóirí don pháirtí sa dháilcheantar
trí shuíochán.

“Ar mhaithe le haontacht an
pháirtí” gur aistarraing na comhair-
leoirí a n-ainmneacha a mhínigh
eagraí de chuid FF i gCúige Mumhan
tar éis an choinbhinsiúin agus dúirt
sé go mbeadh na baill ar an bhfód ag
obair go dian ar son na beirte ball
Oireachtais sa bhfeachtas.

Is é seo an seachtú feachtas oll-
toghchánaíochta do Denis O’Dono-
van ó sheas sé ar dtúis in 1987 –
toghadh fear Bheanntraí ar an
gcúigiú hiarracht in 2002 i dteannta
an iar-Aire Joe Walsh (FF) agus Jim
O’Keeffe ó FG, ach chaill sé an
suíochán in 2007 nuair a toghadh
Christy O’Sullivan ar a chéad iar-
racht, agus an sean-fhondúir PJ
Sheehan (FG) ag athghabháil an
tsuíocháin a sciobadh uaidh féin in
olltoghchán 2002.

Níl na teachtaí Sheehan agus
O’Keeffe ag seasamh an babhta so ós
rud é go bhfuil siad ag éirí as, agus
roghnaíodh Méara an Chontae, an

Comhairleoir Jim Daly ó Chloch na
Coillte,  agus iar-Mhéara an Chontae,
an Comhairleoir Noel Harrington ó
Bhaile Chaisleáin Bhéarra, ag
coinbhinsiún Fhine Gael i dtús mhí
Eanair. Chuir ceannáras FG an
comhairleoir Kevin Murphy ó
Chionn tSáile leis an dticéad an

tseachtain seo caite.
An tseachtain seo caite chomh

maith bhí cinneadh déanta ag
eagraíocht an Chomhaontais Ghlais
in iarthar Chorcaí go seasfadh duine
de bhunaitheoirí an pháirtí, Jennifer
Sleeman (81), sa dháilcheantar ach tá
sé tagtha chun solais ó shin nach
féidir léi mar gur saoránach de chuid
na Breataine í. Tá sé socraithe anois
ag na Glasaigh gur duine dá mbaill ó
Chloch na Coillte chomh maith,
Kevin McCaughey, a bheidh mar iar-
rthóir ag an bpáirtí.

Ag a gcoinbhinsiún i mí na Nollag
roghnaigh páirtí an Lucht Oibre an
Seanadóir Michael McCarthy ó Dhún
Mánmhaí chun seasamh den tríú
babhta ó 2002 agus tá iar-chomhair-
leoir baile Chloch na Coillte Paul
Hayes ar an bhfód mar iarrthóir ag
Sinn Féin ó mhí na Samhna seo
caite. Toghadh é ar an gcomhairle
bhaile in 2004 ach chaill sé a
shuíochán in 2009.

Tagann Hayes i gcomharbacht ar a
chomhleacaí ar Chomhairle Bhaile
Chloch na Coillte Cionnaith Ó Súil-
leabháin a sheas an fód don pháirtí
le torthaí réasúnta ach gan éirithe
leis suíochán a bhaint dhá bhabhta
in olltoghcháin 2002 agus 2007, agus
amhlaidh trí huaire sna toghcháin
áitiúla ó 1999 i dtoghcheantar an
Sciobairín do Chomhairle Contae
Chorcaí.

Beidh pictiúr níos soiléire an
tseachtain seo chugainn maidir leis
na hiarrthóirí i gCorcaigh Thiar
Theas agus an dá dháilcheantar
tuaithe eile sa chontae, Corcaigh
Thoir agus Corcaigh Thiar Thuaidh,
mar go bhfuil sé curtha in iúl ag oifig

an Chinn Comhairimh don dtrí
dháilcheantar sin gurb é an sprioc-
am chun ainmniúcháin na n-iar-
rthóirí a chur isteach ná meán lae Dé
Céadaoin seo chugainn an 9
Feabhra.

Trá Lí

Slua Mór ag
club Ógras
Thrá Lí
Róisín Ní Éalaí

TÁ ag éirí go maith le club Ógras nua
a bunaíodh i dTrá Lí, Co. Chiarraí an
mhí seo caite. Thosaigh an club ar an
14 Eanáir mar gheall go gur fhreastail
go leor daoine óga ar an gcampa
samhraidh a reáchtáladh anuraidh.
Léirigh go leor daoine spéis sa chlub
nua, rud nach raibh siad ag súil le i
ndáiríre. Tá 38 ball acu anois. 

“Ar an gcéad oíche bhí 16 againn
ach ar an dara hoíche baineadh geit
asam nuair a tháinig 38!” a deir Ris-
teard Ó Fuaráin ó Chlub Ógras Thrá
Lí.

Tagann an club le chéile ag Club
Aibhistín de Staic, Páirc Uí Chong-
haile, Trá Lí idir 6.30i.n agus 7.30in
ar an Aoine.  De bharr go bhfuil 38
duine óg páirteach anois beidh
seisiún eile acu ó 7.30 go 8.30 ó
anocht ar aghaidh. Dar leis an eagraí,
Risteard Ó Fuaráin, beidh dhá
sheisiún le 19 a bheidh i bhfad níos
compordaí do bhaill agus do chean-

Scairteanna Sláinte na
Gaeltachta ag dul go South Doc
Breandán Mac Gearailt

CORCA DHUIBHNE : ‘Sé mórscéal
na bliana nua sa Daingean agus
máguaird an tseachtain seo ná go
bhfuil an ceantar ar fad anois fé
áisíneacht dochtúirí, South Doc. De
thoradh fadhbanna foirne dúirt an
Dr. Peadar Ó Fionnáin go bhfuil
orthu glaochanna oíche agus deire
seachtaine a chur anonn go South
Doc. 

Dúirt sé go leanfadh gnó a athar
‘Clinic Cois Abhann’ mar a bhí
seachas na glaochanna oíche agus
deire seachtaine. “Tá” ar sé , “an
clinic ag fás”. ‘Sé An Dr. Mícheál Ó
Fionnáin, a fuair bás le déanaí, a
dhein ceannródaíocht ar an gClinic
Cois Abhann. ‘Sé a mhac Peadar a
tháinig ina ionad. 

Baineadh an-gheit astu siúd a
bhailigh trí mhíle síniúchán in
aghaidh South Doc. Dúirt urlabhraí
ó Choiste Sláinte Chorca Dhuibhne
ná raibh sé i gceist acu a bheith ag
ar sciolladh aon duine, ach gur thit
an lug ar an lag orthu nuair a chual-
adar an scéal ná beadh freastal
oíche ná deire seachtaine ag an
gClinic Cois Abhann feasta.

Dúirt an gníomhaí pobail Pádraig

Ó hAinifín go raibh sé i gceist
leanúint leis an gcath agus
féachaint chuige go mbeadh freast-
al ceart áitiúil gach oíche agus deire
seachtaine. Dar leis go raibh an
córas seo i bhfeidhm sa Bhreatain
blianta ó shoin ach gur caitheadh i
dtraipisí é de toradh mhí-shástacht
an phobail ansiúd. 

Luaigh sé go mbíonn otharcharr
agus fearais leighis anois ar fail ó
mhaidin go hoíche ar fuaid na
Breataine agus gur mheas sé go
raibh rud ar an múnla céanna á
thionscnú i gceantar i gCorcaigh.
“Nílim ag lochtú na ndochtúirí
oíche ná deire seachtaine,” ar sé,
“ach ní bheadh aithne ná cur
amach acu ar an nduine breoite
mar a bheadh ag dochtúir áitiúil.”
Lua sé ansan gur deineadh gearáin
i gCiarraí le déanaí nár fhreastail
South Doc ar shé chás éagsúl i
gceantar Chill Airne. 

Pé rialtas a bheadh againn go
luath chaithfí, “ní clampar áitiúil a
thógaint, ach ceann náisiúnta, le go
mbeidh friotháilt cheart ar fáil ó
cheann ceann na tíre.” “Tá an pobal
ag éirí bréan do nithe mar seo,” ar
sé.  

Dar le hurlabhraí ó ‘Sláinte Chor-

ca Dhuibhne’, go bhfuil pobal mór
daoine ann a mheasann go mba
dhearmad struchtúr agus leagan
amach an Údaráis Sláinte nó an
HSE. “Anois an t-am,” ar sí “mar go
bhfuil gach páirtí polaitíochta ag
iarraidh an beartas ceart a
dhéanamh, má táid, le heagraisí
mar seo a chur ina gceart agus éirí
as an bhfastaím a chumann seirb-
hísí atá níos laige ná an eagraíocht
a bhí rómpa.” 

“Cuireadh deireadh leis na Boird
Sláinte,” arsa bean ó Lios Póil, “le
go mbeadh córas níos foirfe
againn. Is beag do chostas a bhí
bainteach leis na Boird Sláinte,
boird a chuir an pobal ar an eolas
féna n-imeachtaí. Fuaireamar
eagras ná fuil teacht ag ionadaithe
tofa an phobail ar chun ceist a chur,
nó freagraí a éileamh. Nuair a bhí
an córas san ann bhí fhios againn
cad a bhí ag tarlú. Ach ó caitheadh i
dtraipisí é, tá an pobal fágtha gan
fios fátha a dtarlaíonn. Buaileadh
bob balbh ar an bpobaL,” ar sí
“agus tá súil againn pé dream a
bheidh i gceannas go bhfillfidh siad
ar chóras trédhearcach ná fágfaidh
an gnáthphobal i ndoircheacht an
aineolais.” 

Club nua ag Club Aibhistín de Staic i dTrá Lí. Tá 38 duine cláraithe faoi láthair.



Go leor ag
tarlú sa
Chultúrlann
an deireadh
seachtaine
seo
Meadhbh Ní Eadhra

BÉAL FEIRSTE : Léireoidh Branar
Drámaíochta an seó Clann Lir
amárach ag 12.00in i gCultúrlann
McAdam Ó Fiaich ar Bhóthar na
bhFál i mBéal Feirste. Tá costas £3
an duine ag baint leis an dráma agus
£5 ar thicéad do bheirt. 

Is athinsint ar scéal Chlann Lir atá
i gceist leis an dráma, agus tá grá an
athar dá chlann ag croí an scéil.
Díríonn an léiriú beoga seo ar na
gnéithe béaloidis agus fin-
scéalaíochta den fhabhalscéal, is é
sin athair ar thóir a chlann atá ar iar-
raidh, claochlú draíochtach, trí iar-
raidh ar gheasa a bhriseadh, agus ar
a thuilleadh nach iad. 

Tá an scéal seo á insint le puipéid,
íomháineachas beoga agus ceol
draíochtach traidisiúnta
nuachumtha. Is é Marc Mac
Lochlainn an stiúrthóir agus is iad
Micheál Chang agus Freda Nic Giol-
la Chatháin atá i mbun ceoil. Dráma
Gaeilge amach is amach atá ann. Tá
neart eile ar siúl sa Chultúrlann
amárach fosta, le ceardlanna ceoil ar
siúl an lá ar fad. 

Tosóidh an chéad cheardlann ag
12in, agus beidh sé dírithe ar
dhaoine ar mhaith leo an bodhrán a
fhoghlaim. Beidh Gino Lupari i
mbun na ceardlainne. Óna 3 go 5
beidh ceardlann ar an mbosca ceoil
ar siúl le William ‘Hammy’ Ham-
mond. Ar an Domhnach, beidh
ceardlann ann faoi theicnící an
bhodhráin le Gino Lupari agus óna 3
go 5 beidh ceardlann ar an bhfliúit
thraidisiúnta, le Brendan Mulhol-
land. 

Seolfar an leabhar Robert Ballagh
– Citizen Artist, amárach ag 1in, mar
chuid d’Fhéile an Earraigh. Beidh
ceolchoirm am lóin ann freisin i

12 • RÉIGIÚNACH GAELSCÉAL 
Dé hAoine, 4 Feabhra, 2011

ULAIDH
NUACHT

Seoltar scéalta chuig:
nuacht@gaelsceal.ie

nairí.  Is páistí óga den chuid is mó a
bhfuil dúil acu bheith páirteach
agus mar sin, is Óg-Ógras atá i gceist
agus beidh na leanaí níos óige in ann
freastal ar an chéad seisiún ó 6.30 go
dtí 7.30in.

Má tá spéis agat bheith páirteach,
déan teagmháil le Risteard Ó
Fuaráin ar 087 2194992 nó
mumhan@ogras.ie.

Port Láirge

Reic sna
Déise
Róisín Ní Éalaí 

BEIDH reic ar siúl i Halla Pobail na
Rinne, Contae Phort Láirge ar an
Máirt an 27 Feabhra ag a 12.00in. Tá
an reic nó ‘Car Boot Sale’ seo á
reáchtáil ar son seirbhísí óige i Halla
Pobail na Rinne.  Is iad na seirbhísí
atá i gceist ná an tIonad Só, ionad
buail isteach do dhéagóirí, Seirbhís
Iarscoile na Rinne, seirbhís tar éis
scoile do dhaltaí meánscoile agus
Bunchlub na Rinne, don óige sa
cheantar.

Moltar do mhuintir na Rinne a
gcarr a thógáil leo chun fáil réidh le
roinnt earraí  nó chun roinnt earraí
saora a fháil ann. Ní gá spás a chur in
áirithe roimh ré, beidh cead isteach
do charranna don reic ‘Car Boot’ ó
11.30 ar maidin. Is é an costas
isteach ná €20-€25 an carr. Beidh
tae, caife agus anraith ar díol sa
chistin, chomh maith le Reic Cístí.

“Tagaigí, díolaigí agus ceannaígí!”
a deir Caibríní De Barra, Comhlucht
Forbartha na nDéise Teoranta.

Chun tuilleadh eolais a fháil, cuir
glaoch ar Chaibríní De Barra ag 087-
6532044. Ba mhian le muintir an
reaca go scaipfí an scéal agus go
gcrochfaí póstaeir faoin margadh
más mian leat cabhrú.

Scéalta Chorca 
Dhuibhne 
Breandán Mac Gearailt 

Ceol an 
Earraigh
AN tEarrach linn agus an scéala go
mbeidh Scoil Cheoil an Earraigh ar
bun ón 23 go dtí an 27 Feabhra in
Iarthar Dhuibhneach. Beidh go
leor ceoil le clos Lá an Oll-
toghcháin.

Is é Liam Ó Maonlaí a sheolfaidh
an Fhéile i Músaem Bhaile an
Fheirtéaraigh/An Buailtín ar an
gCéadaoin ar a hocht a’ chlog.
Beidh réimse mór ranganna ann ag
áireamh, an bosca ceoil, an fhead-
óg mhór, an chláirseach, an phíb
uilleann, an veidhlín, an con-
sairtín, comhrá i nGàidhlig na hAl-
ban, rince ar an sean-nós 7rl

Gan amhras beidh ceol-
choirmeacha, siúlóid agus iliomad
ócáidí ceolmhara ar bun ó Halla na
Feothanaí go Brú na Gráige mar a
ndéanfar cuimhneachán fé leith ar

an amhránaí Seán de hÓra ó
Chlochar, in aice láimhe.

Cuirfear clabhsúr ar an bhFéile
in Óstán Cheann Sibéal san iarnóin
ar an nDomhnach le raiste seitean-
na.

San idirlinn beidh Féile na
Brídeoige ar bun an deireadh
seachtaine seo i nGaeltacht Uíbh
Ráthaigh. Is gnáthach an-fhreastal
ar an bhFéile atá coitianta ag bailiú
nirt agus aitheantais.  

Fear gan
cháim
BHÍ beagnach gach ball foirne do
chuid Údarás na Gaeltachta sa
Mhumhain i láthair sa Daingean an
deire seachtaine seo caite le béile a
chaitheamh i bhfochair Iar-
Phríomhfheidhmeannach an
Údaráis, Pádraig Ó hAoláin. 

Chuir Bainisteoir Réigiúnach na
Mumhan Éamon Ó Neachtain fáilte
chroíúil roimh Phádraig agus mhol
an fhuinneamh, an cur chuige agus
an éifeacht a léirigh sé faid is bhí sé
ina Phríomhfheidhmeannach. Níl
aon teora ach an moladh a fuair
Pádraig agus ba léir go raibh meas
agus cion air ag gach duine a bhí ag
plé leis.

Dúirt Pádraig gur aistrigh sé go
Conamara, ‘mo bhean is a chlann is
a thúirnín linn’, mar gur theastaigh
uaidh a shaol a chaitheamh i dtim-
peallacht Ghaelach agus a
dhícheall a dhéanamh ar son an
phobail sin. Tá sé ag obair leis an
Údarás le sé bliana fichead agus
thaitin an obair go mór leis. ‘Nuair
a d’éirínn ar maidin agus nuair a
thugainn m’aghaidh ar láthair na
hoibre d‘éiríodh mo chroí ‘, a dúirt
sé. Ba bhreá leis an obair agus an
comhluadar agus bhí sé sásta go
raibh san á dhéanamh aige tré
mheán na Gaeilge.

Mar fhocal scoir dar leis nach
slán go deo é, mar bhí sé ag súil go
gcasfaí ar a chéile iad ar fhaiche
saothair na Gaeilge agus na
Gaeltachta. Is léir go bhfuil móran
le rá agus le déanamh aige agus an
éirim agus an fuinneamh ann le
hiomairí eile i saol na Gaeilge agus
na Gaeltachta a thabhairt air féin. 

Bhí baill foirne a labhair liom
don tuairim go mbeadh sé fíord-
heacair aon duine a aimsiú a
raghadh ‘i ngiorracht scread asail,’
do Phádraig mar Phríomhfhei-
dhmeannach ar an Údarás.

Ar an nDéardaoin seo caite
chaith Baill Bhord Údarás na
Gaeltachta béile le Pádraig sna For-
bacha. Mhol an Cathaoirleach,
Liam Ó Cuinneagáin, Pádraig as a
ghairmiúlacht, a éirim, agus a
fhoighne. 

Bhuail Éamon Ó Cuív isteach,
fear go raibh cúram trí Aireacht
Stáit air san am, agus bhí scéalta
agus eachtraithe éachtacha aige fé
Ó hAoláin a léirigh a ghean don
teanga agus don nGaeltacht.
Bhronn Caithí Ní Ghuill bronntanas
beag ar Phádraig thar ceann an
Bhoird a roghnaigh sí féin agus
Seán Ó Tuairisg.

Bhí Príomhfheidhmeannach an
Údaráis Seán Ó Labhraí i láthair

don ócáid. 
Glacann Pádraig Ó hAoláin, gur ó

Chloch Shiúrdáin dó ó dhúchas,
leis gur fear Gaeltachta é ach
athraíonn sé cló ar feadh tamaillín
bhig gach bliain nuair a thugann
iománaithe Thiobraid Árann páirc
na himeartha orthu féin.

Cúrsaí 
Geallghla-
cadóireachta
NÍOR chuala dada fé aon
phobalbhreith i ndáilcheantar
Chiarraí Theas ná Thuaidh fós, ach
tá na geallghlacadóirí ar an aon
phort fén dá chéad shuíochán
Thuaidh agus Theas. 

An tseachtain seo tá Deenihan
Fhine Gael fós ar 1-33 agus Máirtín Ó
Fearaíosa Shinn Féin, ar 20-1 agus tá
Spring Lucht Oibre fós chun cinn ar
McEllistrim Fhianna Fáil. Deir lucht
an eolais, ná fuil an bhearna chomh
mór agus a bhí idir Spring agus
McEllistrim. 

Ach gheobhadh Spring
aistriúcháin ó FG agus is dócha fear
Fhianna Fáil ón bhFearaíosach. Is
ceantar láidir Fianna Fáileach
iarthar Luimnigh. Ag an bpointe seo
is ag Fine Gael, Sinn Féin agus Lucht
Oibre atá na trí shuíochán i gCiarraí
Thuaidh.

Tá athruithe beaga i gCiarraí
Theas le Fleming, Neamhspleách,
anois sa tríú háit, Moloney Lucht
Oibre sa cheathrú ait, Donoghue
Fianna Fáil sa chúigiú háit agus Grif-
fin Fine Gael agus Michael Gleeson
Neamhspleách an-ghar dá chéile. 

Tá Michael Healy-Rae, Neamh-
spleách, 1-7 agus Tom Sheehan Fine
Gael ar 1-6 i bhfad chun cinn ar an
gcuid eile agus an chosúlacht ar an
scéal ná beidh aon athrú ar an gcéad
dá cheann.

Na Leabhra le
bheith ar
stáitse sa
Daingean
Meadhbh Ní Eadhra

LÉIREOFAR Na Leabhra, dráma nua
le hAodh Ó Domhnaill, ar an
Satharn 12 Feabhra ag 8.15in. Beidh
an dráma ar siúl i Lab na Main-
istreach, Sráid Eoin, an Daingean i
gContae Chiarraí agus mairfidh sé
45 nóiméad. Is léiriú de chuid Ais-
teoirí Bulfin atá i gceist agus beidh
siad ar stáitse mar chuid den siom-
póisiam 'Cultúr, Athshlánú, For-
bairt' atá á eagrú ag AnnÓg.

Bhuaigh an dráma nuascríofa seo
le hAodh Ó Domhnaill duais
Oireachtais in 2010. Is dráma dubh é
atá suite san am atá ag teacht go
luath. Bíonn rialtas míleata i gcean-
nas ar an tír agus iad ag iarraidh
smacht a imirt ar intleachtóirí, scríb-

hneoirí agus scoláirí. Tá beirt sean-
leaid ar a ndícheall ag iarraidh an
méid gur féidir leo den  litríocht
dúchais a chur de ghlanmheabhair
sula mbeidh sin ródhéanach. Ach ní
thuigeann siad an t-uafás atá i ndán.

Tá Aodh Ó Domhnaill aitheanta
mar scríbhneoir, mar aisteoir agus
mar léiritheoir le hAisteoirí Bulfin le
fada an lá. Ba é a chóirigh ‘Mac a’
Stanley’, leagan nuachóirithe
Gaeilge den ‘Threepenny Opera’ le
Brecht/Weil a léiríodh in 2006. Thar
na blianta, tá drámaí eile le hAodh
léirithe ag Taibhdhearc na Gail-
limhe, ag Aisling Ghéar i mBéal
Feirste, ag RTÉ Raidió 1, agus ag
AnnÓg (ógaisteoirí Chorca Dhuib-
hne). 

Léiríodh an dráma seo cheana i mí
Dheireadh Fómhair, sa New The-
atre, Barra an Teampaill, Baile Átha
Cliath agus i gColáiste Phádraig,
Droim Conrach, i mí na Samhna
2010.

Seisiúin Eolas
d’Ealaíontóirí
na Mumhan
Róisín Ní Éalaí 

TÁ Ealaín na Gaeltachta Teo ag
reáchtáil clinicí eolais le heolas a
scaipeadh faoi scéimeanna Ealaín
na Gaeltachta agus foinsí eile
tacaíochta do na healaíona ar fud
Chúige Mumhan ar nós Scéim For-
bartha na nEalaíon. Cuirfear fáilte
roimh dhaoine aonair agus roimh
ghrúpaí leasmhara ar suim leo tion-
scadail nó seirbhísí ealaíon a fhor-
bairt faoi Scéim Forbartha na
nEalaíon.  Mar shampla: Tionscadail
faoi stiúir ealaíontóra, tréimhsí
cónaithe, coimisiúin, ealaín phobail,
ceardlanna, seimineáir & taispeán-
tais, léiriúcháin, srl. Is é an 28ú
Feabhra an chéad spriocdháta eile le
haghaidh Scéim Forbartha na
nEalaíon.

Beidh Eibhlín de Paor, Áisitheoir
Ealaíon, Údarás na Gaeltachta ar fáil
sna hionaid seo a leanas ar fud
Chúige Mumhan, le daoine a chur ar
an eolas faoi scéimeanna Ealaín na
Gaeltachta.  

Beidh sí ar fáil in Oifig Údarás na
Gaeltachta, Barra na Stuac, an Sean-
Phobal, Contae Phort Láirge Dé
Sathairn, 5ú Feabhra ó 11:00 rn  go
1:00in.  D’ealaíontóirí Chontae
Chiarraí, is in Oifig Údarás na
Gaeltachta,  Dún Géagáin, Baile an
Sceilg ar an Luan an 7 Feabhra a
bheidh sí ó 5:00in go dtí 7:00 in. 

Chomh maith leis sin, beidh sí in
Oifigí Údarás na Gaeltachta, Baile an
Mhuilinn, an Daingean ar an
gCéadaoin an 9 Feabhra ó 5:00in go
dtí 7:00 in. 

Faoi dheireadh, is in Oifig Údarás
na Gaeltachta, Baile Mhic Íre, Co.
Chorcaí a thabharfaidh sí eolas
amach ar an Déardaoin an 10
Feabhra ó 5:00in go dtí 7:00 in.

Tuilleadh eolais ach teagmháil a
dhéanamh le e.depaor@udaras.ie
nó ag 066/9150100. Féach suíomh
Ealaín na Gaeltachta freisin:
www.ealain.ie

gCaifé Feirste, le Niall Teague agus
The Fast Company. Tá fáilte roimh
chách chuig na himeachtaí ar fad!

Muineacháin

Ceangal leis
an Ghorta
Mór caillte 
Anton Mac Cába

LEAGADH ceann de na ceangail is
láidre leis an Ghorta Mór i gCúige
Uladh go talamh. B’in an sean-
ospidéal fiabhrais ag Teach na

mBocht i gCluain Eois, Co.
Mhuineacháin. Bhí an Gorta fá Aon-
tas Dhlí na mBocht Chluain Eois
chomh tubaisteach agus a bhí in áit
ar bith sa tír. Bhí an ráta báis ar aon
leibhéal le Cathair na Mart nó an
Sciobairín.

Bhí an seanospidéal fiabhrais ar
an chuid dheireanach de Theach na
mBocht a bhí fágtha. Osclaíodh an t-
ospidéal in 1848, an bhliain ba
mheasa den Ghorta sa cheantar.
B’ann a tugadh na créatúir a bhí ag
saothrú an bháis; b’ann a fuair siad
bás.  Dúirt Brian Mac Dónaill, staraí
áitiúil, go raibh páirt lárnach ag an
bhfoirgneamh sa tréimhse ba
mheasa i stair an cheantair. “Tá seo
cosúil le Belsen a leagan sa Ghear-
máin,” ar seisean.

Chuaigh scrios an tseanospidéil i
bhfeidhm go mór ar phobal na háite.
Eagraíodh searmanas cuimh-
neacháin taobh istigh de 24 uair.
Bhailigh 150 ó achan chúlra fána
choinne.

Ba é an comhlacht feola AIBP a
leag. Ba leis an chomhlacht an
seanospidéal fiabhrais, é ag baint
úsáide as mar stóras mar chuid de
mhonarcha s’aige. Anuraidh, thug
Comhairle Contae Mhuineacháin
cead pleanála don chomhlacht
“industrial buildings” a leagan. 

Dúirt Mac Dónaill nár chuir sé an
locht ar AIBP, ach ar Chomhairle
Contae Mhuineacháin. “Tá an comh-
lacht ann le brabach a dhéanamh,” ar
seisean. “Bhí easpa cosanta ann ón
gComhairle Contae. Ní raibh an

foirgneamh ar liosta na
bhfoirgneamh a bhí caomhnaithe.” 

Dúirt sé gur bhuail an comhlacht
le toscaireacht ón phobal. Tá AIBP
sásta go mbeadh comóradh ag
suíomh an fhoirgnimh. Dúirt
urlabhraí thar ceann AIBP go raibh
siad ag caint leis an Chomhairle Con-
tae maidir le leacht cuimhneacháin a
bheadh cuí.

Scéalta Thír Chonaill

Todhchaí
mhaith
d'Fhéile
Mháire?
Eoin Mc Garvey

NA ROSA : I ndiaidh cruinniú eile an
tseachtain seo tá cuma níos fearr ar
chúrsaí ó thaobh Féile Idirnáisiúnta
Mháire an Chlocháin Léith a bhí i
mbaol, mar a thuairiscigh muid ar
an tseachtain seo caite.

D’fhreastail suas le dhá scór ar
chruinniú ar an Chlochán Liath i
dTír Chonaill an tseachtain seo i ndi-
aidh na dtuairiscí go raibh an fhéile i
mbaol de bharr easpa tacaíochta, go
háirithe ó lucht gnó an cheantair.

Ní hé seo an chéad uair a tharla a
mhacasamhail mar go raibh imní ar
dhaoine roinnt blianta ó shin fán
fhéile chomh maith sula dtáinig
coiste úr chun tosaigh agus
d’fhostaigh siad stiúrthóir lena
reáchtáil. Rinneadh coiste de lucht
trádála an bhaile a chur le chéile ag
cruinniú na seachtaine seo agus tá
grúpa eile ag dul i mbun plé faoi cé
na hathruithe a thiocfadh a
dhéanamh ar an fhéile atá anois ar
an bhealach le 44 bliain.

Beidh sraith cruinnithe eile á
reáchtáil thar dheireadh na seach-
taine agus an tseachtain seo
chugainn sula ndéanfar cinneadh fá
cén leagan amach a bheas ar fhéile
na bliana seo. Le blianta is thar
deich lá a bhíonn an fhéile ar siúl
ach tá plé á dhéanamh fán ghá atá le
deich lá.

Meastar gur fiú níos mó ná milliún
euro an fhéile seo d’eacnamaíocht
iar-thuaisceart Thír Chonaill agus is
am mór é do thrádálaithe an bhaile
de bharr na sluaite a bhíonn ag tar-
raingt ar an cheantar leis na ‘Marys’
a fheiceáil. D’admhaigh roinnt
daoine le Gaelscéal an tseachtain
seo go bhfuil lucht gnó ag brath ar
an fhéile le bheith beo an chuid eile
den bhliain.

“Chuaigh an tuairisc amach an
tseachtain seo caite go raibh an
fhéile i mbaol. Ní raibh mórán i
láthair ag an chruinniú cinn bhliana
an tseachtain seo caite ach is cosúil
gur mhúscail na tuairiscí sna meáin
fan fhéile bheith i mbaol iad leis an
slua mór a bhí ag cruinniú na seach-
taine seo,” a dúirt fear áitiúil le
Gaelscéal.

Chosain féile na bliana seo caite
thar €60,000 agus tá fiacha de thar
€23,800 ar an fhéile anois, an
ceoltóir Daniel O’Donnell i measc
iad siúd a bhfuil airgead le fáil acu.

Pictiúrlann
Phobail
Chomhroghnach
in Anagaire
Meadhbh Ní Eadhra

SEOLFAIDH Pictiúrlann Phobail
Chomhroghnach a sraith oícheanta
scannáin oideachasúla agus feasach-
ta anocht ag 7.30in in Anagaire, Co.
Dhún na nGall. Beidh an chéad
imeacht leis an teideal “The IMF,
The Truth!” ar siúl i Halla Anagaire
agus taispeánfar an scannán The
Shock Doctrine. Tá an scannán
bunaithe ar leabhar Naomi Klein leis
an ainm céanna agus féachtar ar an
bhealach a bhfuil polasaithe
“saormhargaidh” i ndiaidh ceannas
a ghlacadh ar an domhan tríd an
dúshaothrú.  Labhair eagraí an
imeachta Mícheál Cholm Mac Giolla
Easbuig faoin oíche, ag rá go mbeidh
sí ina hoíche fhaisnéiseach do gach
duine a dhéanfaidh freastal uirthi.  

“An fáth gur roghnaigh Pictiúrlann
Phobail Chomhroghnach an t-ábhar
seo chun a sraith scannán 2011 a she-
oladh ná ní amháin go bhfuil sé
ábhartha mar gheall ar an
ghéarchéim eacnamaíochta ina
bhfuil muid ach toisc go bhfuil níos
mó agus níos mó ceisteanna ag
daoine faoin ghéarchéim sin. Tá na
gnáthmhná agus na gnáthfhir ar an
tsráid ag iarraidh a bheith eolach faoi
cé atá páirteach agus cad iad na
móitífeanna atá acu agus níl an t-
eolas sin á fhoilsiú ag na meáin chu-
marsáide,” ar sé.

“Féachann an scannán atá á thais-
peáint againn , The Shock Doctrine,
ar cén chaoi a bhfuil polasaithe rial-
tais chaipitligh ar nós Mheiriceá i
ndiaidh ceannas a ghlacadh ar an
domhan trí dhúshaothrú a
dhéanamh ar thíortha croite ag
tubaistí agus ar a ndaoine. Féachann
sé ar an chaoi a ndéanann comhlach-
taí príobháideacha brabús as tubaistí
agus a n-íospartaigh chun an córas
caipitlíoch a choimeád ag rith,” a
mhínigh an tUasal Mac Giolla Eas-
buig. 

“Tá an CAI (Ciste Airgeadaíochta
Idirnáisiúnta) páirteach sa mheaisín
freisin chun an córas céanna a
choimeád ag obair. Níl a bpáirt i
dtíortha le géarchéim airgeadais ar
son leas na ndaoine ach ar son na
mbaincéirí agus na scothaicme
saibhre. 

I ndiaidh an scannáin beidh plé
againn maidir leis an CAI agus iad a
bheith in Éirinn agus cad a bheidh i
gceist leis sin do mhuintir na hÉire-
ann agus go háirithe dúinne anseo i
nDún na nGall.” Beidh An Dr. Andy
Story as UCD, Shane O’Curry ó
Choiste Dlúthpháirtíochta Mheiriceá
Laidinigh agus an comhairleoir
neamhspleách Thomas Pringle ag
cur tús leis an phlé. 

Beidh bia ar fáil dóibh siúd a
fhreastalaíonn ar an ócáid agus
críochnófar an t-imeacht le ceol beo
ón amhránaí agus file Ian Smith atá
molta go hard.  Chun tuilleadh eolais
a fháil is féidir leat dul i dteagmháil
le Mícheál Cholm Mac Giolla Easbuig
ar 0868845476. 

Béarla amháin ar Rian Naomh Pádraig
Anton Mac Cába

LEATH CHATHAIL : Dhiúltaigh
Bord Turasóireachta Thuaisceart
Éireann (NITB) d’iarratas ó
Chomhairle an Dúin comharthaí
dátheangacha a thógáil mar chuid
de Rian Naomh Pádraig. Don
fhiontar, tá NITB ag cur £75,000
(€88,000) ar fáil, agus Comhairle
an Dúin £25,000 (€29,000). 

Mar sin, is i mBéarla amháin a
bheidh na comharthaí.

Vótáil an Chomhairle glacadh
leo. Níl an Comhairleoir Éamonn
Mac Conmhidhe ó Shinn Féin
sásta. “Má táimid comhpháirteach,
ba cheart dúinn bheith ábalta
Gaeilge a chur chun cinn,” ar
seisean. 

Dar le Mac Conmhidhe go bhfuil
polasaí an NITB ag teacht salach ar
dhréachtpholasaí na Roinne For-
bartha Réigiúnaí maidir le

comharthaí dátheangacha. “Tá
siad ag déanamh dearmaid ar
Chomhaontú Aoine an Chéasta,
Comhaontú Chill Rimhinn, agus an
Chairt Eorpach um Theangacha
Mionlaigh,” ar seisean.

Dúirt urlabhraí thar ceann an
NITB gur oibrigh siad le comhairlí
áitiúla chun comharthaí
turasóireachta a mhaoiniú. “Tá an
NITB iontach toilteanach deimhin
a dhéanamh dhe go bhfuil na
comharthaí agus an
chomharthaíocht soiléir, nach
gcuireann siad mearbhall ar
chuairteoirí s’againne, agus go
gcuidíonn leo tábhacht an chean-
nphointe a thuiscint,” arsa an t-
urlabhraí. Dúirt sé go bhfuil seo i
gcomhréir leis an tSeirbhis
Bhóithre; bheadh achan
chomhartha i mBéarla, ach amháin
nuair atá aithne ar an chean-
nphointe faoin ainm Gaeilge.

Reáchtáladh craobh Tráth na gCeist ó Thuaidh de chuid Gael Linn 2011 in Óstán an Ashburn ar an Lorgain le déanaí.
Reáchtáladh na réamhbhabhtaí i seacht n-ionad éagsúil ar fud Thuaisceart na hÉireann roimh an Nollaig agus
tháinig buaiteoirí uilig le chéile don chraobh tháinig Coláiste Loreto(sa phictiúr), Cúil Raithin agus Scoil an Rátha
Mhóir, Béal Feirste, sa chéad áit sna ranna éagsúla. Tá Tráth na gCeist urraithe ag Foras na Gaeilge agus beidh na bab-
htaí do na sinsir ar siúl i Mí Feabhra. An Scoil Iomlánaithe, Dún Geanainn agus Ardscoil Naomh Pádraig, An Céide na
iomaitheoirí eile.



14 • GAELSCÉAL 
Dé hAoine, 4 Feabhra, 2011

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Mícheál Mac Lochlainn, Acadamh na hOllscolaíochta Gaeilge agus Máire Ní Neachtain, Coláiste
Mhuire gan Smál ag seoladh Contests and Contexts: The Irish Language and Ireland’s Socio-Eco-
nomic Development a scríobh an Dr. John Walsh, léachtóir le Gaeilge i Scoil na dTeangacha, na
Litríochtaí agus na gCultúr, OÉ Gaillimh. 

Róisín Gannon (10) agus
Jane Gannon (6) uaidh Cor
na Rún, Indreabhán ag ceil-
iúradh Lá Fhéile Bríde.

Liam Ó
Dochartaigh,
Cathaoirleach
Chumann
Merriman,
Mícheál Ó
Meallaigh, TG4,
Máire Ní
Neachtain,
Stiúrthóir Scoil
Gheimhridh
Mherriman,
agus Pádhraic Ó
Ciardha, TG4,
agus iad ag
freastal ar Scoil
Gheimhridh
Merriman 2011.

Marcas Mac Ruairí (ar chlé) le cathaoirleach Chumann Gaelach Leath Chathail, Gráinne Nic Ghab-
hainn, agus duine de bhunaitheoirí an Chumainn, Pádraig Mac Thiarnáin. Bhí an triúr ag freastal
ar dhinnéar speisialta i mbialann an Red Brick i nDún Pádraig oíche Aoine 18 Eanáir 2011.
Eagraíodh an dinnéar le tríocha bliain den Chumann a cheiliúradh agus leis an leabhar a sheoladh.

Deirfiuracha Aine Ui Mhaoleoin agus Martina Nic Dhonncha, ar chle, a gcolceathrair Martina Herbert
agus a neacha Rosaleen agus Maeimelda Ni Ghrianáin, Ros a Mhil, Co. na Gaillimhe ar bronnadh teastas
próiséas focal, Satidéar Gnó agus ECDL orthu ag ocaid cheiliúrtha bhronnadh teastais Ionad
Breisoideachais Ros Muc i gColaiste Cuimhneachain an Phiarsaigh. Bronnadh teastas FETAC ar bhreis
agus 80 foghlaimeoir. PIC: SEAN O MAINNIN.

An tOllamh Mike Cronin, comh-údar The GAA: A People’s History agus Stiúrthóir
Acadúil Boston College Ireland ag seoladh an leabhair Representation and Evolving
Identities in Europe, curtha in eagar ag Seán Crosson, stiúrthóir cláir an MA i Staidéar na
Scannán i Scoil Huston na Scannánaíochta agus na Meán Digiteach, OÉ Gaillimh, agus
Philip Dine, léachtóir sinsearach le Fraincis in OÉ Gaillimh. 

Cad a deir sibh?
Mar is eol do léitheoirí Gaelscéal a
bhíonn ag léamh scéalta ar shuíomh
an pháipéir www.gaelsceal.ie, agus
‘Cad a deir sibh’ in eagrán na seach-
taine seo caite, bíonn deis agaibh
bhur dtuairimí a thabhairt ar na
príomhscéalta go seachtainiúil. Ní
mó ná sásta a bhí léitheoir amháin le
daoine ar an eite chlé agus í ag
léamh “Polaitíocht an Ghunna”,
tuairisc Sheáin Uí Churraighín ina
bpléann sé an pholaitíocht thart ar
an scaoileadh marfach ina bhfuair
seisear bás in Tuscon, Arizona ag tús

mhí Eanair: 
“Tá rud éigin scanrúil faoin

oiread sin daoine ar an eite chlé atá
sásta a thaispeáint cé chomh haine-
olach is atá siad. Dúirt cairde do
Loughner cé nach raibh Loughner
sásta vótáil mórán, bhí a chuid
tuairimí polaitiúla ar an eite chlé.
Cosúil leatsa, Lee Harvey Oswald,
Chris Rock , Obama den 57 Stát Seo
agus an Sheriiff sin nach ndearna
faic le Loughner ó 2007 agus é ag
cur isteach ar an mbean bhocht, Gif-
ford, a bhí ar aon tuairim leis an

NRA maidir le gunnaí. Níl a fhios
'am beo cén bhaint a bheadh ag
praghas na bpiléar ar fhoréigin i
measc na gcoirpeach gorm le gun-
naí goidte mídhleathacha acu. Nach
ngoididís coirpigh iad dhá mbeadh
siad rodhaor, cosúil leis na gunnaí
atá acu? Ach duine den eite chlé iad.
Mar sin, agus baint leis an eite chlé
leis an tragóid seo i measc go leor
tragóid eile, ba cheart dúinn uile
cosc a chur oraibhse ar an eite chlé.”

Bhí léitheoir amháin, Sean Mac
Gearailt, an-tógtha le tuairisc spóirt

John Allen i nGaelscéal, ar an
phraghas a ghearrann an CLG ar an
lucht féachana ag cluichí: 

“A Chara, Nior leigh me ach dha
alt riamh le John Allen; an ceann
thuas faoi Dharragh O Se agus alt
faoi John Doyle (nach maireann). Ta
an Ghaeilge soleite agus snasta. An
rud is mo a chuaigh i bhfeidhm orm
na an sli a thugann se cothram na
feinne do na laochra seo. Beidh me
ag suil le altanna eile a leamh on
udar seo amach anseo. Beir bua is
beannacht, Sean Mac Gearailt.”

Dar leis an léitheoir Gaelscéal,
Máirtín Ó Cadhain, ba cheart páirtí
polaitíochta Gaelach a bhunú in
Éirinn. 

“Cé gur féidir go mbeadh
deacrachtaí ann, go mbeadh scoil-
teanna ann agus go gcuirfeadh
gníomhairí maithe a gcuid am amú
sa pholaitíocht, creidim féin gur
cheart go mbeadh páirtí gaelach
ann. Ní féidir na cinn eile a thrust
agus níl siad chun athrú choíche,” a
deir sé. 

www.twitter.com/Gaelsceal

Ualach na Staire agus Páirtí an Lucht Oibre
Fionán Óg Ó Muircheartaigh 

Cúig mhí ó shin nuair a
thugamar faoi ndeara
(faoi dheireadh) go raibh
feisirí an IMF ar a
mbealach go tithe an Rial-

tais tugadh le fios go mbeadh speic-
tream polaitiúil na hÉireann curtha
as alt. Tuairiscíodh go forleathan
dhá athrú ar an bpáirc pholaitíochta:
Beidh deireadh le Fianna Fáil mar
phríomhpháirtí polaitíochta na
hÉireann agusTá ré Pháirtí an Lucht
Oibre tagtha. 

Ach ní léir go fóill an dtiocfaidh an
tuar fán tairngreacht. 

Tá an cháil amuigh ar chás na
hÉireann i measc eolaithe polaitiúla
na hEorpa. Tugtar ‘córas dhá pháirtí
go leith’ ar an leagan amach eis-
ceachtúil atá againn. Tugtar faoi
ndeara go bhfuil sé de nós láidir
againn mar vótóirí vóta a
chaitheamh de réir cúinsí staire nó
clainne. 

Níor éirigh le Páirtí an Lucht Oibre
riamh an seanchlaonadh sin a
bhriseadh agus suíomh a dhaingniú i
measc phríomhpháirtithe na tíre.
‘Leath-pháirtí’ a thugtar orthu. 

Más fíor na tairngreachtaí, tá an
seanmhúnla seo á ídiú, agus tá
muintir na hÉireann ar tí a gcúl a
thabhairt le hidé-eolaíocht
ghreamúsach staire a chothaigh
tírdhreach do-bhogtha pholaitíocht
na hÉireann. 

Tá Fianna Fáil ar leathchois. Tá
creimeadh tagtha ar vóta an pháirtí
le dhá bhliain anuas. Le déanaí tá
siad tite faoi 20% i bpobalbhre-
itheanna. Tá obair ghlic
chaolchúiseach á déanamh ag an
gceannaire nua, Micheál Martin,
chun slad iomlán an pháirtí a
sheachaint, ach is beag duine a

thuarann go bhfaighidh siad oiread
agus leath de na suíocháin a d’éirigh
leo a bhaint amach in 2007. 

Ní léir fós an bhfuil Páirtí an Lucht
Oibre chun an bhearna mhór sin a
líonadh. I dtús an tsamhraidh 2010
tháinig fás as cuimse ar a vóta sna
pobalbhreitheanna, agus d’éirigh leo
an chéad áit a bhaint ó Fhine Gael.
Sa dara leath de 2010 tháinig cúlú ar
a gcuid agus b’ábhar imní dóibh
spadántacht na bpobalbhreitheanna
dóibh thar thréimhse na Nollag. Le
seachtain anuas tá comharthaí ann
go bhfuil fás ag teacht orthu arís.
Ach níl dada cinnte. 

Ní haon ionadh go bhfuil na
pobalbhreitheanna athraitheach. Cé
go bhfuil dearcadh dearfach i leith
cheannaire an pháirtí, Eamonn
Gilmore, ní aithnítear an páirtí go
háitiúil go fóill. Lasmuigh de
phríomhcheantracha uirbeacha na
tíre, níl an mhais chriticiúil acu le
suíocháin a thógáil. Má tá chun éirí
leis an bpáirtí dul chun cinn a
dhéanamh, is gá go mbeadh bunús
láidir acu trasna na tíre – idir
chathair is tuath. Má tharlaíonn a lei-
théid, tosóidh an ghluaiseacht ó
dheas, sna seancheantracha ceard-
chumann a d’fhás aníos roimh
bhunú an Stáit – Cluain Meala, Cill
Chainnigh, Loch Garman, Port
Láirge, Cill Airne – seo iad na
ceantracha a bhfuil cosmhuintir an
pháirtí ann go traidisiúnta. Is
comhartha dóchais a bhí i
dToghchán Phairlimint na hEorpa
don pháirtí. Is beag duine a thuar go
dtógfadh Alan Kelly suíochán dóibh.
Tá Kelly anois ag rith i dTiobraid
Árann Thuaidh agus sílfear go dtóg-
faidh sé suíochán. Tá an páirtí ag
brath air chun próifíl na n-iarrthóirí
thart air a ardú le linn an fheachtais
toghchánaíochta.

Má théitear ó thuaidh, éiríonn an

clúdach dearg níos tanaí. I lár na tíre
agus i nDun na nGall is beag bunús
atá acu ar chor ar bith. Ceann dá
bhfadhbanna bunúsacha ná go
bhfuil an eite chlé ar an taobh seo
tíre scoite cheana féin.

Tá iarracht choinsiasach á
déanamh ag Sinn Féin agus ag an
gComhaontas Clé an bonn a bhaint
den pháirtí as ucht a gcuid pola-
saithe lárnacha agus as ucht a
ngéillte don airgead tarrthála. 

Tá éirithe go maith le Piaras Ó
Dochartaigh an fuadar a chur faoi
fheachtas Shinn Féin, agus is léir go
dtiocfaidh méadú ar sciar a vótaí sa
toghchán, ach ní léir go n-aistreofar
an sciar go suíocháin. 

Tá sé de nós ag na meáin chu-

marsáide i gcoitinne ruathar mór a
dhéanamh de bhorradh Shinn Féin,
ach tá tuar 20+ suíochán mí-
réalaíoch. 

Is cinnte go bhfuil fás tagtha ar
Shinn Féin, ach tá sé tomhaiste. Níl
an fhianaise ann go bhfuil sé ag baint
an bhoinn de Pháirtí an Lucht Oibre
go fóill. 

Tá sciar mór iarrthóirí neamh-
spleácha ag rith an uair seo agus is
orthu is gá do Pháirtí an Lucht Oibre
a dhíriú. Chuaigh líon na neamh-

spleách i laghad in 2007, agus táthar
ag súil go mbeidh aisphreabadh ann. 

Is féidir an grúpa seo a roinnt ina
dhá leath. An chéad leath ná campa
Fhianna Fáil, a mhórchuid acu faoi
bhréagriocht ‘neamhspleách’ chun
lipéad truaillithe Fhianna Fáil a
sheachaint. 

An dara leath ná campa na heite
clé. Meallfaidh an grúpa seo iad siúd
a bhfuil muinín caillte acu sa sean-
dream. Síltear go forleathan go
mbainfidh neamhspleáigh breis

agus 20 suíochán amach. 
Tá Fianna Fáil ag súil go

soláthróidh na campaí
seo teach leath bealaigh
dá n-iarthacadóirí. Tá
an seans ann go bhfuil
an ceart acu. Muna n-
éiríonn le Páirtí an
Lucht Oibre na vótóirí

seo a mhealladh
agus an eite chlé a
chuimsiú ní thioc-

faidh an tuar fán
tairngreacht:
mairfidh Fianna
Fáil agus Páirtí an
Lucht Oibre mar
dhá ‘leath-
pháirtí’ araon. 

Má théitear ó thuaidh,
éiríonn an clúdach dearg
níos tanaí. I lár na tíre agus
i nDun na nGall is beag
bunús atá acu ar chor ar
bith. Ceann dá bhfadhban-
na bunúsacha ná go bhfuil
an eite chlé ar an taobh
seo tíre scoite cheana féin.

Eamon Gilmore ag seoladh
fheachtas an Lucht Oibre Dé
Chéadaoin, tá neart caint ann
faoin 'Gilmore Gale' ach an
mbeidh an ghaoth sin ag
séideadh ar fud fad na tíre? 
(PIC : SASKO LAZAROV/PHOTOCALL IRELAND)

Cén dóigh go dtig linn buntáistí
breise inár gcultúr a thapú?

Réamaí Mathers 

Má tá Éirinn Teoranta
le bheith éifeach-
tach i mbun oibre
caithfimid a bheith
in ann amharc ar

gach ceist trí níos mó na lionsa
amháin.  Cad é mar a táimid ag dul
a bhaint feidhm as ár n-uathúlacht
féin agus ag an am céanna bheith
tuisceanach faoi na cultúrtha eile a
bheas muid ag idirghníomhú leo?
Tá córas inár measc cheana féin a
thugann áiméar dúinn freastal ar
an dá thrá sin - an Ghaelscolaíocht.

Faoi láthair tá 10% de pháistí na
tíre seo ag freastal ar Ghaelscoil.
Ach is minic áfach nach bhfuil
acmhainn iomlán na earnála feic-
the agus amharcann an pobal agus
roinnt mhaith de na eagraíochtaí
Gaeilge uirthi mar dheis le cód na
Gaeilge a fhoghlaim amháin.  Is

dearcadh é seo a dhéanann a
bheag do fhéidearthachtaí na
hearnála.  Tá na mílte páipéar
acadúla foilsithe ar fud an tsaoil ar
bhuntáistí an tumoideachais agus
an dátheangachais ó aois an-óg. 

Is é luath-thumoideachas
oidhreachta a chleachtar in Éirinn
agus ar ndóigh is é an toradh is
aitheanta a thigtear uaidh ná go
sealbhaíonn na páiste an Ghaeilge
agus an Béarla d’ardchaighdeán,
ach chan é sin deireadh an scéil, na
baol air.  Tá an iliomad buntáistí a
théann leis dátheangachas ó aois
óg, buntáistí a chuirfidh go mór
leis an oideachas agus a chuirfidh
leis an gheilleagar chliste faoi
seach.  Tá liosta sochar an
tumoideachais dochreidte, chomh
dochreidte sin ná go bhfuil sé doi-
ligh ag pobal na tíre idir thui-
smitheoirí, rialtas, eagraíochtaí
Gaeilge agus lucht gnó a chrei-
diúint.  

Ach in ainneoin na tuairimíochta
bíonn páistí an tumoideachais ar
fud an domhain a dhéanamh níos
fearr in achan ghné den fhoghlaim
ná na córais aonteangacha.  Tá an-
cheangail idir an dátheangachas

agus ardchumas cognaíocha rud a
bhaineann leis an dóigh a láimh-
seálann an duine na próisis
chuimhne, smaointeoireachta
agus urlabhra.  Cothaíonn an
tumoideachas na scileanna sin
mar thoradh ar an dátheangachas,
leoga cothaíonn sé iad chomh
maith sin ná go bhfuil roinnt
taighde déanta ar son Bhanc an
Domhain a chruthaíonn gur mó na
buntáistí leis an chineál seo
oideachais go bhfuil sé go sun-
tasach níos fearr ná oideachas aon-
teangach maidir le luach an airgid.  

Anuas ar an charn mhór taighde
atá déanta thar sáile, chan fhuil sé
gan suntas go bhfuil an taighde atá
déanta anseo in Éirinn ag cruthú
go leanann an tumoideachas
áitiúil, an Ghaelscolaíocht, na bun-
táistí sin.  Tá an cosúlacht go bhfuil
níos mó de na scileanna ag páistí
dátheangach a bheas de dhíth le
tacú leis an tír bláthú mar chuid
den gheilleagar nua cliste.  

Ach is buntáistí ginearálta an
tumoideachais a bhfuiltear ag
trácht orthu thuas agus tá sin á
chleachtadh i roinnt tíortha.  Cé
gur mór an chabhair na buntáistí

siúd, chan fhuil siad teoranta dár
n-uathúlacht féin.  Mar sin de, cad
é faoinár gcultúr dúchais agus ár
dteanga Ghaelach féin, dúchas
nach bhfuil ar fáil ach anseo, in
Alban agus ar Oileán Mhanainn?
Cad iad na tréithe sainithe ar leith
atá againn arbh fhéidir tacú linn
tabhairt faoin gheilleagar chliste.
An bhfuil aon scolaíocht sa tír, an
Ghaelscolaíocht ina measc, atá
oscailte go leor chuig ár gcultúr
féin leis an uathúlacht bhreise a
thoghairm?  

Tá oideachas nua-aimseartha na
hÉireann bunaithe ar mhúnlaí
oideachais eachtrannacha agus
meascán de mhodheolaíocht a
cuireadh in oiriúint don tír agus
don phobal ach nár tháinig ón
phobal.  Is beag atá sa churaclam a
thugann spás don fhoghlaim
dhúchasach, a thugann saoirse
don dalta a smaointí féin a mhúnlú
agus an todhchaí a chruthú chan
mar shaoránach na hÉireann
amháin ach mar shaoránach an
domhain.  

Tá sé cruthaithe nuair a bhíonn
páistí ag foghlaim tríd an teanga
dhúchasach féin i gcomhthéacs

cultúrtha, fiú nuair nach bhfuil an
teanga go forleathan sa phobal, go
fhoghlaimíonn an páiste sin níos
mó agus de chaighdeán níos airde.
Mar sin de, más geilleagar cliste atá
uainn, beidh ar an chéad ghlúin
eile a bheith níos oilte, níos
uathúla agus ilghnéithí ná an
ghlúin seo.  

Beidh deiseanna foghlama agus
forbartha de dhíth thar mar atá
siad anois, beidh orainn a bheith
cróga agus amharc ar na huirlisí a
bhí i gcónaí linn ach bhí dó-
aitheanta leis na céadta.  

De réir mar atá cultúir eile ag
foghlaim arís faoin saibhreas fiún-
tach a ligeadh chun siobarnaí, nár
chóir dúinn tabhairt faoin fhogh-
laim dhúchasach mar uirlis
chumhachtach a thacóidh linn a
bheith oscailte, rathúil, logánta
agus domhanda in aon am amháin.
Nach deis eile é seo atá againn le
branda ‘Éireann’ a chur chun cinn
sa gheilleagar nua cliste atá ag
teacht.  Creidim gur deis é seo nár
chóir a ligean tharainn arís.  

Oibríonn an Dr. Réamaí Mathers
do Chomhairle na Gaelscolaíochta. 

“Thig a dhéanamh”

Eoghan Ó Néill 

Ba í an tsluaghairm seo a
thug Barack Obama
isteach sa Teach Bán agus
a d’athraigh stair
Mheiriceá. Ach dhá bhli-

ain níos moille ag amharc siar níor
athraigh mórán ar chor ar bith, dar
liom, mar gheall ar thoghadh an
chéad Uachtaráin dhuibh ar
Mheiriceá.

Is é ‘Ní thig a dhéanamh cionn is
….’ an tsluaghairm a chleachtaigh
Obama a luaithe is a bhain sé amach
áit na cumhachta agus tchí Dia an áit
ar fhág sin muid.

Cothrom an ama seo dhá bhliain ó
shin bhí Barack Obama i ndiaidh
bogadh isteach sa Teach Bán agus
muid ag dréim le hathrú agus
biseach agus go fiú féin ionracas is
prionsabal i bpolaitíocht Mheiriceá.

B’iontach an siombalachas a bhain
lena thoghadh, b’iontach an borradh
faoina fheachtas, b’iontach an chraic
í a bheith ag breathnú ar Sarah Palin

agus í ag éirí níos mire le himeacht
gach lae.

Tá an póstaer gleoite dathach
d’Obama agam go fóill agus ‘Athrú’ le
léamh air.

Tá cóip frámaithe de Nuacht24 leis
an cheannteideal ‘Barackadh an lae
ghil’ ar an bhalla sa seomra cúil sa
bhaile.

Ach cé gur maith na cuimhní sin
atá againn ó Barack Obama, ní thig
liom labhairt mórán faoinar
baineadh amach sna Stáit Aontaithe
ach é a mholadh as an iarracht córas
sláinte nua a chur i réim ansin. 

Throid sé go dúthrachtach ar a
shon. 

Ach is sa Mheán-Oirthear, an áit is
corraí ar an domhan le daichead bli-
ain nó mar sin, an áit is mó contúirte
don domhan, atá teip Obama le
feiceáil go soiléir. 

Lean an chéad Uachtarán gorm ar
Stáit Aontaithe Mheiriceá go díreach
leis na polasaithe a bhí ag na
hUachtaráin bhána roimhe, Bush is
Clinton agus Bush Sinsearach. 

An ‘Commander in Speech’ a
thugann na meáin Arabacha ar
Barack Obama.

Agus nach fíor dóibh.
Faoi mar a léirigh Wikileaks, faoi

mar a léirigh ‘Na Páipéir Pha-
laistíneacha’ ag Al Jazeera agus ag an

Guardian, bhí Obama chomh tugtha
is a bhí Bush don mhórsprioc atá ag
Meiriceá – is é sin a bheith ag cur Ios-
rael agus suimeanna Iosrael chun
tosaigh.

Dar le Meiriceá is é Iosrael an t-aon
‘stát daonlathach’ sa Mheán-Oirt-
hear.

Stát nach dtugann cearta do na
hArabaigh sin (ar saoránaigh Ios-

raelacha iad) atá faoina smacht in
Iosrael féin.

Agus is eol do chách cé mar a
chaitheann Iosrael leis na
Palaistínigh sna Tíortha Gafa.

Cuireann Iosrael marfóirí dá gcuid
thar lear (le sonraí ó phasanna bréa-
gacha Éireannacha in amanna) chun
daoine a dhúnmharú gan triail, gan

chiontú. 
Stát ‘daonlathach’ a scaip

leathmhilliún cnuasbhuama thart ar
dheisceart na Liobáine sna huairean-
ta deireanacha de chogadh 2007
agus iad ag iarraidh díoltas a bhaint
amach ar phobal na Liobáine.

Is é Iosrael cara Mheiriceá, crann
taca Mheiriceá agus ‘crann taca an
daonlathais’ sa Mheán-Oirthear.

Seachas tabhairt faoi athrú,
seachas brú ar Iosrael a bheith ina
stát daonlathach i bhfírinne, is amh-
laidh gur cheadaigh Obama d’Iosrael
leanúint lena bheith ag cur lena lon-
naíochtaí mídhleathacha ar thalamh
Palaistíneach. 

Cé eile atá ina gcairde ag Meiriceá
sa Mheán-Oirthear?

An tUachtarán Mubarak.
Dar leis an Teach Bán bhí siad ‘ag

brú’ ar a gcara le 30 bliain bogadh i
dtreo an daonlathais. 

Ach mar chuid den bhata a bhí in
úsáid acu i gcoinne Mubarak thug
siad billiún dollar d’airm dó gach bli-
ain!

Cuir san áireamh na cairde eile atá
ag Meiriceá sa réigiún, an Araib Shá-
dach, an Chuáit, an Iordáin. Tíortha
ina bhfuil bunús an phobail faoi
chois agus drochmheas ag na
húdaráis ar chearta daonna.  

Thiocfadh cur go mór leis an liosta

de thíortha a fhaigheann tacaíocht ó
Mheiriceá – agus airm lena chois –
chun a bpobal a chur faoi smacht. 

Nó is léir gur fíor don sean-nath
cainte – níl cairde ag rialtais, díreach
suimeanna.

Cosúil liom féin déarfainn go
bhfuil bunús na hEorpa ar nós cuma
liom faoi Barack Obama.

Siombail a bhí ann agus bíonn
luach agus fiúntas le siombalachas
ag am áirithe.

Ach is amhlaidh gur mó atá de
dhíth ná siombalachas.

Is gníomhartha a d’athraigh an
domhan.

Daoine ceannródaíocha ar nós
Martin Luther King a phós siombal-
achas agus gníomh agus a d’athraigh
an tsochaí is an domhan. 

Daoine ar nós Nelson Mandela a
phós gníomh agus siombalachas. 

Agus tú ag breathnú ar Obama an
siombalachas amháin atá i gceist,
dar leat?

Thig breithiúnas a thabhairt ar a
iontaí is a bhí a fheachtas chun
cumhacht a fháil. Lánmharcanna. 

Ach maidir leis an úsáid a bhain sé
as an chumhacht sin agus í aige –
teip amach is amach. 

Dhá bhliain eile de ‘Ní thig a
dhéanamh’ amach romhainn de réir
dealraimh. 

Dar leis an Teach Bán bhí
siad ‘ag brú’ ar a gcara le
30 bliain bogadh i dtreo
an daonlathais. Ach mar
chuid den bhata a bhí in
úsáid acu i gcoinne
Mubarak thug siad billiún
dollar d’airm dó gach 
bliain!

Ar a laghad ní féidir leo a thuilleadh
dochair a dhéanamh

Conall Ó Móráin

Tá fhios ag léitheoirí rialta
Gaelscéal nach maith liom
polaiteoirí mar ghrúpa. Is
dóigh go bhféadfá a rá gur
gráin liom iad, ní na

daoine féin ach an fhéinspéis a sprea-
gann i bhfad rómhinic iad.  

Tá an t-am sin buailte orainn arís,
tá siad ar fad (ní dheinim mórán
idirdhealaithe idir na páirtithe) ag
teacht chugainn lena gcuid geall-
tanas, ag maíomh go mbeidh sé agus
siad difriúil an tráth seo.

Creid nó ná creid é, is dóigh liom
go bhfuil an fhírinne dá hinsint acu.
An fáth go ndeir mé an méid sin ná
de bharr go bhfuil an Ciste
Airgeadaíochta Idirnáisiúnta (CAI)
agus an tAontas Eorpach (AE) tar éis
ár spriocanna eacnamaíochta agus ár
sceideal aisíoca ar na hiasachtaí a
thug siad dúinn, a leagan síos – ní
féidir leis na polaiteoirí aon dochar
breise a dhéanamh.

De réir figiúirí eacnamaíochta foil-
sithe i rith na seachtaine seo is beag
an fhorbairt nó fás a bheidh ar gheil-
leagar na tíre i mbliana. De bharr na
n-arduithe cánach a cuireadh orainn
sa mbuiséad um Nollaig tá titim
tagtha arís ar chaiteachas an
ghnáthdhuine. Gan an caiteachas sin
ag fás ní fhásfaidh an eacnamaíocht

agus níl sé sin chun tarlú go cionn
bliain nó trí ar a laghad. Gan fás i
gcaiteachas ní bheidh fás i dteacht
isteach an rialtais i bhfoirm cánach
agus dá bhrí sin ní féidir leo a thuil-
leadh airgid a chur amú orainn. 

Nuair a bhreathnaíonn tú air ar an
mbealach seo ní féidir ach
smaoineamh, áit éigin, go bhfuil
muintir Fhianna Fáil ag gáire. Chaith
siad na deich mbliana deiridh ag
caitheamh ár gcuid airgid orthu féin,
tríd na pinsin náireacha a bhronn
siad orthu féin, agus ar a gcuid
cairde, ní hamháin na tógálaithe ach
a gcuid cairde in FÁS, IBEC, SIPTU,
ICTU agus roinnt mhaith dreamanna
eile le cinnlitreacha ina n-ainm-
neacha. Anois is fíorbheagán gur
féidir leis an rialtas nua a dhéanamh,
de bharr easpa airgid.

Ar bhur son, agus daoibhse
amháin a dhéanfadh mé a leithéid, tá
mé tar éis breathnú ar an mhéid atá
dá ghealladh, nó b’fhéidir an méid
nach bhfuil dá ghealladh, ag na páir-
tithe éagsúla an tráth seo. Má tá aon
difear idir Fine Gael agus Fianna Fáil
(agus níl) is é an méid atá dá rá ag
Fine Gael go bhfuil siad chun ath-
chaibidlíocht a dhéanamh ar an
gconradh a rinne an tír seo (nó an
rialtas thar ár gceann) leis an CAI
agus an AE. Agus in ainneoin céard a
déarfadh geallghlacadóir leat, tá
seans ann go dtarlóidh sé seo. Ní hé
go bhfuil scanradh ar lucht na n-
iasachtaí roimh Enda agus a chairde
ach tá an-eagla orthu go dtitfidh
togra an Euro as a chéile. 

Cé gur deireanach a tharla sé tá
féinréadú ag titim amach sa

mBruiséil maidir leis an ráta aisíoca
atá á ghearradh orainn féin agus ar
an nGréig. I dtosach bhí muintir na
Gearmáine ar mire, agus an ceart
acu, ós rud é gur imigh muidne agus
na Gréagaigh leis an ól le hairgead ar
iasacht. Ach tá réadúlacht ag teacht
orthu siúd atá tar éis airgead a thab-
hairt dúinn ar iasacht (CAI agus AE)
go mb’fhéidir go raibh Banc Ceannais
na hEorpa páirteach sa chóisir ós rud
é gur thug siad siúd airgead ‘saor’
dúinn agus go raibh siad i bhfad ró-
fhlaithiúil fiú leis an airgead saor sin.  

B’amhlaidh gur chuir siad breosla
ar ár dtine chnámh. An dara rud atá
ag déanamh imní do lucht na
Bruiséile ná, má chuireann siad an
iomarca brú ar an tír seo, brú a chial-
laíonn nach féidir leis an gheilleagar
fás, staid ina bhfuil muid faoi láthair

de bharr go bhfuil orainn cánacha
breise a chur orainn féin chun ár
mbillí a dhíol, ní hé amháin go mbei-
dh muid rí-mhall ag teacht as ár
ndeacrachtaí ach d’fhéadfadh sé
tarlú go dteipfeadh ar chóras
airgeadais iomlán na tíre agus
d’fhéadfadh sé sin togra an Euro a
bhriseadh.

Ní tharlóidh a leithéid. Ní scaoil-
fear don Euro teip. Tá an Euro iomlán
lárnach chun go mbeidh an 500 mil-
liún duine atá sa mhargadh aontaithe
laistigh de na seacht dtír fichead ina
bhfuil muidne agus gach Eorpach
eile in ann a gcuid gnó a dhéanamh.

D’fhéadfadh go mbeidh an t-ádh
dearg le hEnda agus é ag glacadh
cumhachta ar an rialtas go mbeidh
muintir na Bruiséile ag smaoineamh
orthu féin agus go n-ísleoidh siad an
ráta úis ar ár gcuid aisíocaíochtaí.
Bígí ag fanacht leis an maíomh gurbh
eisean ba chúis lena n-athrú meoin,
cé nach fíor in aon chor é. Ní
athraíonn dada. 

Mar a dúirt mé ní maith liom
polaiteoirí. Ach caithfidh mé a rá go
bhfuair Brian Cowen droch-
chaitheamh ar an dísle. Ón lá gur
ghlac sé cumhacht ní dóigh gur
imigh aon rud in aon chor ceart dó,
sa bhaile anseo ná go hidirnáisiúnta.
Is fear macánta, deas é. Ach caithfidh
sé glacadh leis gurb eisean a bhí mar
Aire Airgeadais nuair a bhí na bainc
ag meabhlú na ndaoine. Drochobair
ar fad a bhí sa mhéid sin agus
muidne agus na glúine inár ndiaidh a
bheidh ag díol as. B’fhéidir nach aon
drochrud é mura mbíonn a leithéid
ann arís.

Éalaigh ón pholaitíocht agus eile le
rud beag léitheoireacht

Bernie Ní Fhlatharta 

Murach leabhra agus
léitheoireacht
bheadh mise i gcru-
achás mar is iad a
choinníonn ag

imeacht mé. Nuair a phiocann mise
suas leabhar is seans dhomsa é ealú
isteach sa scéal nó sa saol a bhfuil an
t-údar ag scríobh faoi.

Faoi láthair tá mé san Aetóip in

ospideál beag atá ag plé le daoine
bochta. Mothaíonn mé a gcruachás
agus tá boladh na háite i mo shrón.
Tá samhlaíocht an-mhaith agam!

Bíonn trua agam do dhaoine nach
bhfuil in ann léamh nó nach bhfuil
aon suim acu i léitheoireacht. Níl
fhios agamsa céard a dhéanfainn
mura mbeadh mé in ann léamh.

Ba é mo bhreithlá é an tseachtain
seo agus fuair mé mo dhotháin
leabhra. Tuigeann daoine i mo shaol
anois nach bhfuil aon suim agam i
seoda ná i nithe eile mar bhron-
ntanaisí. Fuair mé dhá leabhar taistil
scríofa ag Dervla Murphy. Scríobh sí
an chéad cheann in 1965 tar éis di
taisteal go dtí an Ind léi féin ar
rothar. Tá mé ag súil go mór leis an

turas sin a dhéanamh léi an tseach-
tain seo chugainn nuair a thiocfaidh
mé as an Afraic!

Síos thríd na blianta tá na céadta
leabhar léite agam. Faoin am seo
cheapfá go mbeadh suim agam mo
cheann féin a scríobh ach tá an
iomarca pléisiúir le fáil ag léamh
leabhra le daoine eile le tosnú ar mo
thogra féin.

Táim i gclub leabhar – ach sin scéal
eile agus ceann a gcaithfidh mé
scríobh faoi aris i gcolún eile – agus
cuireann sé sin iallach orm leabhra a
léamh nach léifinn go deo. Ceann
acu sin an leabhar atá mé a léamh
faoi láthair, an ceann lonnaithe san
Afraic. Ach tá an-náire orm nach
bhfuil mórán leabhra Gaeilge léite
agam. Níl aon leithscéal agam mar tá
údáir ag scríobh Gaeilge atá soléite,
Joe Steve agus Darach Ó Scolaí mar

shampla, agus tá na leabhra agam sa
mbaile ag fanacht liom.

Bheadh an-suim agam iad seo a
chloisteáil ar CD nó mar chlosleab-
har ach ag deireadh an lae is é an
léitheoireacht an bealach is fearr le
d’fhoclóirin a fheabhsú, in aon tean-
ga. Is iontach an scéal go bhfuil
méadú tagtha ar líon na ndaoine atá
ag déanamh freastail ar na leabhar-
lanna poiblí. Dá mbeadh cumhacht
agamsa bheadh níos mó béime ar an
léitheoireacht sna scoileanna. Rinne
mé mo dhícheall mar thuismitheoir
ach fuair an Playstation agus an X
Box an ceann is fearr orm leis an tríú
gasúr, mac. Tá mo bheirt iníon ag
léamh i gcónaí. Agus ní stopfaidh
mise go deo!

Ach tá an-náire orm nach
bhfuil mórán leabhra
Gaeilge léite agam. Níl aon
leithscéal agam mar tá
údáir ag scríobh Gaeilge
atá soléite, Joe Steve agus
Darach Ó Scolaí mar
shampla, agus tá na
leabhra agam sa mbaile ag
fanacht liom.

Ceannaire
Fhine Gael,
Enda Kenny
TD, ag cur tús
oifigiúil le
feachtas oll-
toghchá-
naíochta a
pháirtí an
tseachtain seo.
(PIC : LEON

FARRELL/PHOTOCALL

IRELAND).

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Seirbhísí sa
Ghaeltacht - as
Béarla
A Chara,
Tá suirbhé ar dhá cheantar déag den
Ghaeltacht déanta ag Fochoiste Gaeltachta
Chonradh na Gaeilge, ina measc cuid de na
ceantair is láidre Gaeilge sa tír, d’fhonn staid
na seirbhísí trí Ghaeilge ó na Seirbhísí Poiblí a
mheas.

Toradh scanrúil atá ann. Mar shompla, i
gceantair ina mbíonn gach aon tseirbhís a
chuireann an pobal féin ar fáil, siopaí,
comharchumann, tábhairní, clubanna, srl. á
reachtáil trí Ghaeilge, níl oiread agus seirbhís
poiblí amháin, seachas múinteoirí, ar fáil trí
Ghaeilge, is trí Bhéarla amháin a chuirtear
seirbhísí ó na Gardaí, Dochtúirí, Banaltraí,
Fiaclóirí agus Breithiúna ar fáil agus is trí
Bhéarla a dhéanann an Roinn Oideachais
cumarsáid leis na scoileanna. Tá ceantair ann
ina fhéadfadh dochtúir etc. le Gaeilge a bhei-
th ar fáil ach is cosúil gur trí sheans a thar-
laíonn a leithéid. Tá ceantair mhóra
Ghaeltachta ina labhrann na Gardaí i mBéarla
amháin, agus ina labhrann móramh mór
oifigigh na Seirbhísí Poiblí i mBéarla amháin.

Tá sé scríofa sa Bhunreacht, Alt a 8, ‘Ós í an
Ghaeilge an teanga náisiúnta is í an
phríomhtheanga oifigiúil i’ Má tá brí ar bith
leis an alt sin, caithfidh go bhfuil cás ann le
fiosrúchán iomlán a dhéanamh ar an staid sa
Ghaeltacht agus le gníomhaíochtaí chun an
staid a fheabhsú a thionscnamh. Ní amháin
sin, ach sa Straitéis 20 Bliain don Ghaeilge,
ghlac an Rialtas leis an sprioc: ‘an líon daoine

a labhraíonn Gaeilge sa Ghaeltacht a ardú faoi
25%,’.Má tá an sprioc sin le baint amach is gá
gníomhú láithreach lena dheimhniú go gcuir-
fidh an tSeirbhís Phoiblí seirbhísí trí Ghaeilge
ar fáil don Ghaeltacht in ionad a bheith ag brú
Béarla ar na daoine faoi mar atá .

Le dea-mhéin,
Brian Ó Baoill.
Cathaoirleach,
Fochoiste Gaeltachta Chonradh na Gaeilge.

Giúire fós
amuigh ar Mharx
A Eagarthóir,
Ina alt san eagrán deireanach de Gaelscéal (21
Eanáir 2011), léiríonn Conall Ó Móráin a
thuairim faoi theoiricí eacnamaíochta Karl
Marx.

Deir sé go bhfuil na teoiricí sin mícheart
agus deir sé go bhfuil an méid sin cruthaithe
ag teip an Aontais Shóivéadaigh. Ceapaim go
bhfuil an tuairim sin róshimplíoch agus
bunaithe ar easpa tuisceana don stair.

Ag cuimhneamh ar an Aontas Sóivéadach,
is gá a aithint gur cumhacht impiriúil a bhí
ann thar aon rud eile. Impireacht ab ea é a bhí
ag baint úsáide as idé-eolaíocht an chuman-
nachais chun a mhéad agus a b'fhéidir den
domhan a chur faoina smacht féin -- mar is
mian do gach impireacht. Ba uirlis -- seachas
sprioc -- é an cumannachas.

Más ea, ní féidir breathnú ar an Aontas
Sóivéadach mar thurgnamh chun teoiricí
Karl Marx a thriail. Ní hé sin a bhí ann agus ní
haon chruthúnas é a theip go bhfuil na teoir-
icí sin mícheart. Is amhlaidh nár éirigh le

haon tír riamh an turgnamh sin a dhéanamh
go fóill. Na tíortha a dtugtaí "cumannach"
orthu tráth i lár agus in oirthear na hEorpa, ba
mhó de choilíneachtaí Rúiseacha iad agus
gan sa chumannachas ach lipéad a dtugtaí
béalghrá dó ar son lucht na cumhachta a
choimeád i gcumhacht.

Mar sin, tá an giúiré fós amuigh ar an
cheist, an bhfuil teoiricí Karl Marx ceart nó
mícheart.

Le dea-mhéin,
Michal Boleslav Mechura
Baile Átha Cliath

"Nessa Childers -
Bean gan náire!”
A Eagarthóir, a chara,
'Sé mo thuairimse go bhfuil an bhean seo
Nessa Childers imithe as smacht ar fad léi féin
leis an méid atá ráite aici fé cháipéisí a aistriú
go Gaeilge in Institiúidí na hEorpa. Sin "direct
hit" orainne mar náisiún, ó dhuine dár gcuid
féin atá tofa chun dul chun na hEorpa chun
obair mar ionadaí ar son na nGael. 

Maslaíonn sí muid go léir. Maslaíonn sí
lucht tacaithe na Gaeilge ar fad. Maslaíonn sí
na daoine a rinne a seacht ndícheall chun
aitheantas a bhaint amach don teanga san
Eoraip agus ní beag an éacht sin. Maslaíonn sí
na ceannródaithe atá tar éis aghaidh a thab-
hairt ar an Eoraip chun an Ghaeilge a chur
chun cinn thar lear Maslaíonn sí ár náisiún
agus ár sinsir a d'oibrigh chomh dian sin chun
an teanga a choimeád beo in am an ghátair. 

Ba chóir go mbeadh náire ar Nessa Childers

go bhfuil sí ag iarraidh drochmheas a thar-
raingt ar ár dteanga féin. Beidh go leor daoine
réidh chun é sin a dhéanamh dúinn san
Eoraip agus go háirithe anois, nuair atáimid
in ísle bhrí ó thaobh na heacnamaíochta de
agus ar ár nglúine ar a lán bhealaí, ní mór
dúinn súil a choinneáil ar an aitheantas agus
ar an bhféiniúlacht atá againn. 

Tá an-chuid samplaí sa stair nuair a fhe-
icimid daoine dár gcuid féin ag iarraidh feall a
dhéanamh ar an tír. Má fealladh ar aon
náisiún riamh, seo feall. Níl aon namhaid ag
teastáil uainn nuair atá daoine cosúil le
Childers sa champa againn, réidh chun droim
láimhe agus buille marfach a thabhairt don
teanga. 

Cuireann sé samhnas orm chomh maith go
bhfuil Nessa Childers feidhmeach ar Choiste
maidir le Cultúr agus le hOideachas san
Eoraip agus ag an am céanna níl meas maide
aici ar an teanga nó ar chultúr na hÉireann.
Níor chóir í a chur i ngiorracht scread asail
d'aon Choiste a bhaineann le Cultúr.

Tá sé de cheart ag an nGaeilge bheith ar
chomhchéim le teangacha eile na hEorpa
agus muna mbíonn ionadaí tofa in ann é sin a
fheiceáil ar dtús, agus ansin lántacaíocht a
thabhairt don teanga chun na críche sin, ní
mór bata agus bóthar a thabhairt di ó Phar-
laimint na hEorpa agus gan bheith dár náiriú
go hoscailte os comhair ár gcomhghleacaithe
san Eoraip.

Ba chóir di grinnstaidéar a dhéanamh ar
Bhunreacht na hÉireann agus a fháil amach
céard é an chéad teanga oifigiúil atá ag an
stát.

Nessa Childers - Mo náire tú!"
Le meas,
Ciarán Ó Ceallaigh
An Bhruiséil.

Toghchán 2011: Ardaímis ceist na Gaeilge
– cuirimis deireadh leis an fhimíneacht

Ar lean ó leathanach a haon

Ba cheart a bheith ag
éileamh ábhar toghchá-
naíochta i nGaeilge agus
go bpléifí na cúrsaí sin
as Gaeilge. Bileoga, pós-

taeir, suímh idirlín, gach rud – tá
fíordhátheangachas uainn, ní bréa-
gacht an chúplafocalachais. 

Muna bhfuil siad sásta freastal
orainn inár dteanga féin, teanga
dhúchasach na tíre seo, cuirimis

ceist ar na polaiteoirí an fáth a
mhíniú dúinn agus cuirimis in iúl
dóibh go bhfuil ár sáith againn
d’fhimíneacht i leith na Gaeilge
agus i leith chultúr na tíre seo, rud
atá ina shiombail don fhimíneacht
ghaimbíneach de gach cineál eile
atá tar éis geilleagar na tíre féin a
scrios i ndeireadh na dála. 

Caithfimid na ceisteanna
ábhartha maidir leis an Ghaeilge a
chur orthu chomh maith. 

An dtacaíonn siad leis an

Ghaeltacht i ndáiríre agus an mbei-
dís sásta gníomhú go radacach
chun na Gaeltachtaí a chaomhnú?
An féidir leo aon fhianaise de seo a
sholáthar nó an é nach bhfuil acu
ach geallúintí díomhaoine gan bhrí,
gan mhacántacht nó gan mhis-
neach.

An dtacaíonn siad leis an
Ghaelscolaíocht agus an dtacóidh
siad le fás na hearnála sin agus an
aithníonn siad oideachas trí
Ghaeilge mar cheart seachas mar

phribhléid? 
An bpléifidh siad mar is ceart leis

an Ghaeilge sna scoileanna Béarla
agus ceist ‘na Gaeilge éigeantaí’? 

Fiú má chreideann duine gur
cheart an Ghaeilge a bheith rogh-
nach don Ardteist, is féidir le gach
Gael a aontú gur gá díriú ar an
cheist seo agus gur gá athruithe
ollmhóra a chur i bhfeidhm ag gach
leibhéal.

Tá deis ar leith anseo, nach mbei-
dh arís ann. Ná caillimis é. 

Inspioráid? An treo seo!
Páidí Ó Lionáird 

Inspioráid. Nach ait an focal é?
Nó an ea? Aistriúchán ón bhfo-
cal Béarla agus ar ndóigh a lorg
níos faide siar ná sin i bhfad i
dteanga ársa na Laidine, inspi-

rare, las suas nó séid isteach – spi-
rare, análaigh. I dtéarmaí reiligiúin
d’fhéadfaí é a mhíniú mar chabhair
Dé, mar lámh chúnta neimhe nó
idirghabháil spioradálta. Ní gá san
do dhéanamh áfach ach má
chabhraíonn sé len é a thuiscint?

Tá a fhios agam, ceapann sibh go
bhfuilim i mo shuí sa dorchadas –
mo ríomhaire oscailte agus an diab-
hal cúrsóir (cursor) sin ag preabar-
nach ar an leathanach glan, bán os
mo chomhair - gan cliú agam cad a
scríobhfaidh mé do cholún na
seachtaine seo? Bhuel bheadh sibh
mícheart (ar an ócáid áirithe seo
mar tarlaíonn sé ceart go leor). Tá
neart ábhar spéise ann le haird an
cholúnaí a tharrac inniu agus gach
lá eile den tseachtain seo – oll-
toghchán (ar eagla nach raibh a
fhios agaibh) agus gach a dtagann as
sin, pobalbhreitheanna, iarrthóirí
nua agus na buillí fá thuairim ar fad
a d’fhéadfaí a cheapadh dóibh. 

Nó d’fhéadfainn scríobh faoinár
n-olltoghchán i gcomhthéacs na
réabhlóide atá ar bun i dtuaisceart
na hAfraice – gnáth-dhaoine le
cultúir ársa, atá sa tóir ar an ndaon-
lathas den gcéad uair – soitheach
naofa a bhfuil sé d’ádh orainn a
bheith inár seilbh le nach mór céad
bliain anois. 

Bheadh ábhar maith ann gan aon
agó. Ábhar lán-dóchais agus dain-
séir araon, ildaite agus inspi-
oráideach. An focal sin arís. 

Tá tarrac ar leith ag an bhfocal
áirithe sin dom inniu agus tá a fhios
agam cad ‘na thaobh. Fan go n-
inseoidh mé daoibh.

Tá timthriall ar leith ag gach uile
ní. Timthriall nach féidir a
sheachaint. Tarlaíonn rudaí
domhínithe ag amanna
domhínithe. Cé a thug réamh-
mheas do mhuintir na hAstráile go
mbeadh a leithéid de stoirmeacha a
chuirfeadh a dtuillte marfacha
chucu? Cé a chonaic an crith talún
ag tarlú in Háití sular bhuail sé an
taobh is boichte den oileán úd? Cé
acu a raibh a fhios faoin tsunami a

bhuail oileáin an Aigéin Indiaigh in
2004 sula raibh na mílte scuabtha
chun báis?

Nach ait gur tubaistí ar fad iad atá
meabhraithe agam daoibh? Níos
aistí fós ná gur tubaistí nádúir a
thugtar orthu. Amhail is gur ar an
nádúr atá an milleán dóibh ar fad. 

Pé cruth nó dath nó snas a chuir-
feá ar chreimeadh an gheilleagair
eacnamaíochta in Éirinn le cúpla
bliain anuas, ní dóigh liom go bhfuil
aon saoi, draoi nó PHD a d’fhéad-
fadh an nádúr a chur i ngabhann na
bhfinnéithe. Ní stopfadh sé cor-
rthráchtaire a leithéid de nasc a
chruthú áfach.

Ar aon chuma, nuair a tharlaíonn
aon ní cosúil lena bhfuil luaite thuas
agam, bíonn daoine ar tinneall agus
méadaíonn a ndíocas ag tóraíocht
inspioráide – ábhar éigin faoisimh,
téarnaimh.

N’fheadar an mar sin a bhí le
Tomás agus Bernice Ó hAodha
nuair a chéadcheapadar Imbolc
anuraidh?  Bhíos ag léamh Gaelscéal
na seachtaine seo caite agus chonac
alt Threasa Bhreathnach agus í i
mbun agallaimh le Tomás agus Ber-
nice. Lánúin oilte – forbairt bogear-
raí agus innealtóireacht mar
ghairmeacha acu fá seach. 

Ní as Baile Bhúirne ceachtar acu
ach tá siad ann, ag obair ann, ag
tógaint clainne ann agus ag cur
suime i ngach snáithe cultúir agus
teanga dá bhfuil ann – agus tá na
snáitheanna sin ann go smior.

Bíodh is gur ar éigean go bhfuil
aon aithne agam orthu go pearsanta
(bhuaileas leo beirt uair amháin),

aithním go bhfuil radharc na beirte i
bhfad níos faide agus níos leithne
ná sin. 

Tuigeann siad cuisle ár linne. 
Agus tá sé sin le sonrú sa mhéid

atá bainte amach acu leis an
gcomhdháil Imbolc, gan é ach bliain
ar an bhfód. 

Tá sé seo soiléir nuair a áirítear
caighdeán na n-aoichainteoirí atá
meallta go dtí seo acu – anuraidh
bhí an tOllamh le hAirgeadas agus
údar Fionnbarra Ó Brolcháin, an DJ
leictreónach Aoife Nic Anna, Rossa
Ó Snodaigh ildánach, Peadar Ó
Riada il-uile-ní eile agus an t-údar
agus gníomhaí pobail Colmán Ó
Raghallaigh ina measc siúd a thug
inspioráid dóibh siúd i láthair. 

I mbliana tá leithéidí Donal
Lunny, Planxty? Moving Hearts?
Dóthain ráite, Muireann Nic Amh-
laoibh (sheasfainn sa tsioc chun éis-
teacht lena glór meala aosta – ó agus
buaiteoir “Amhránaí na Bliana”

Ghradam Ceoil TG4 i mbliana), Cia-
rán Mac an Bháird, fear uimhreacha
agus spleodair, Frank Allen, an té
atá i gceannas soláthar iarnróid
(Luas & rl.), Sadhbh Ní Ógáin, ailtire
inbhuanaithe, Naoise Ó Conchub-
hair, dearthóir agus ealaíontóir,
agus Micheál O Droighneáin, fion-
traí nuatheicneolaíochta agus
buaiteoir Barr50 Gnó Gaeilge anu-
raidh.  Tá siad seo i measc scoth na
gcainteoirí, gan aon pholaitíocht –
caint dhíreach, chiallmhar. 

Caint a deir tú? Siopa cainte eile?
Nach bhfuil an tír trom leo? Tá ach
ní hé sin a bheidh i mBaile Bhúirne
agus muna gcreideann sibh mé,
téanam oraibh, cífidh mé ag gig
Dhónail Lunny sibh ar an Aoine seo
chugainn, Oíche Ghobnatan san
Ionad Cultúrtha. 

Geallaim instealladh inspioráide
earraigh daoibh!  Tuilleadh eolais
agus clárú ach dul chuig
www.imbolc.ie

"Tá sé in am do na Gaeil páirtí úr a bhunú a mbeadh mar
phríomhaidhm acu cur chun cinn na Gaeilge”-Léitheoirí Gaelscéal
Róisín Ní Éalaí

IS é Ceist na Seachtaine seo ná
“Muna bhfuil na páirtithe polaitiúla
dá bhfuil ann anois dáiríre faoin
nGaeilge, an bhfuil sé in am do na
Gaeil páirtí úr a bhunú a mbeadh
mar phríomh-aidhm acu cur chun
cinn na Gaeilge?” 

Cheap an mhórchuid agaibh,
64.2%, go mba cheart do na Gaeil
páirtí úr a bhunú. Ní raibh lucht an
fhreasúra i bhfad taobh thiar le

30.2% agaibh ag easaontú leis an
tromlach. Ní raibh ach cúpla duine
idir dhá chomhairle, le 5.7% ag vótáil
nach raibh fhios acu. 

Bhí neart le rá agaibh ar Facebook
Gaelscéal freisin. “Bheadh sé sin
díreach ar nós an Phairtí Ghlais ...
Single-interest group. Ní chaithfinn
vóta ar a son!” a deir an léitheoir
Johnathan Richards.

“Tá níos mó ag teastáil ó páirtí
polaitiúla ná an Ghaeilge amháin ach
ba chóir go mbeadh urlabhraí

Gaeilge láidir ag gach páirtí ar aon
chuma, b'fhéidir duine amháin
dírithe uirthí seachas ar an roinn uile

a chlúdaíonn an pobal srl chomh
maith,” A dúirt Séamus Ó Móráin. 

Má bhíonn tú ag iarraidh do

bharúil a thabhairt ar Cheist na
Seachtaine seo chugainn, níl le
déanamh ach labhairt linn ar ár ngrú-
pa Facebook. Clóscríobh “Gaelscéal”
sa bhosca cuardaigh chun muid a
aimsiú! Bí linn ar Twitter freisin,
www.twitter.com/gaelsceal. 

Tapaígí bhur ndeis bhur dtuairimí
a phlé anois! Bí ag breathnú amach
do Cheist na Seachtaine ar
www.gaelsceal.ie! 

Ceist na Seachtaine seo : Ar cheart
líon na dTeachtaí sa Dáil a ísliú?

CEIST na Seachtaine

Tá 64.2%

Níl 30.2%

Níl a fhios agam 5.7%

Tá a fhios agam, ceapann
sibh go bhfuilim i mo shuí
sa dorchadas – mo
ríomhaire oscailte agus an
diabhal cúrsóir (cursor) sin
ag preabarnach ar an
leathanach glan, bán os
mo chomhair - gan cliú
agam cad a scríobhfaidh
mé do cholún na seach-
taine seo?



An Lú (5): 

Cé go bhfuil cúig
shuíochán sa Dáilchean-
tar seo, ceann breise ar
2007, ní líonfar sa
toghchán ach ceithre

shuíochán, mar go bhfuil an Ceann
Comhairle, Séamas Kirk (FF), tofa
gan dul san iomaíocht. D’fhéadfadh
sé tarlú gurb é an t-aon suíochán
Dála a bheidh ag FF as cúig cinn! In
2007 bhí 42% den vóta ag FF agus
29% ag FG. Gan Dermot Ahern (FF)
ná Séamas Kirk (FF) san  iomaíocht
beidh sé deacair ar FF leath den vóta
sin a fháil, go speisialta agus Gerry
Adams (SF) tagtha aduaidh leis an
suíochán a bhí ag Arthur Morgan
(SF) a choinneáil dá pháirtí. Ba
cheart go mbeadh Fianna Fáil in ann
suíochán amháin a thógáil, Declan
Breathnach (FF) ó cheantar Dhún
Dealgan nó James Carroll (FF) ó
cheantar Dhroichead Átha. 

Beidh Fine Gael ag súil le dhá
shuíochán a fháil anseo.  Chinn sé ar
an MEP Mairéad McGuinness (FG)
an beart a dhéanamh in 2007. An
uair seo tá Peter Fitzpatrick (FG) ó
Dhún Dealgan, bainisteoir fhoireann
peile Lú, roghnaithe ag Fine Gael leis
an tarna suíochán a fháil. 

Ar chúis éicint, tá beirt ag seasamh
don Lucht Oibre: Mary Moran (LO)
agus James Nash (LO) ó Dhroichead
Átha. Ní bhfuair Nash (LO) ach 5%
den vóta in 2007 ach bhí sé ar bharr
an chomhairimh sna toghcháin
áitiúla in 2009. Más féidir leis a vóta
a dhúbailt beidh Nash (LO) san
iomaíocht don suíochán deireanach
le Fitzpatrick (FG). Geobhaidh sé
aistriúchán maith ó Moran (LO) agus
ó Mark Dearey (Glas) agus tiocfaidh
roinnt ó Carroll (FF), arb as Droic-
head Átha dó chomh maith. Is bun-
táiste do Nash gur cuireadh thart ar
10,000 vóta in Oirthear na Mí leis an
Dáilcheantar.  

Toghfar Gerry Adams (SF) ar an
gcéad chomhaireamh. Toghfar Fer-
gus O’Dowd (FG) gan aon stró ina
dhiaidh sin.  Creidim go dtógfaidh
Fianna Fáil suíochán amháin chomh
maith. Beidh tábhacht faoi leith ag
baint le haistriúchán fharasbarr
Gerry Adams (SF) agus le haistriú an
3,000+ vóta ba cheart a bheith ag
Mark Dearey (Glas), lena shocrú an

ag an Lucht Oibre nó ag Fine Gael a
bheas an suíochán deireanach. Cea-
paim gur ag an Lucht Oibre a bheas
sé.

Sna toghcháin áitiúla (2009) bhí
FG (27%) chun cinn de bheagán ar
FF (25%) agus an LO (9%) chun
deiridh ar SF (18%). 

Tuar:  FF: 2 (2); FG 1 (1); LO 1 (0); SF
1 (1)

(Is ionann na figiúirí idir lúibíní
agus toradh an olltoghcháin
dheireanaigh)

Ceatharlach –
Cill Chainnigh
(5): 

Tá seans maith ag Ann
Phelan (LO) an
suíochán a fháil anseo.
Bhíodh suíochán ag an
Lucht Oibre sa

Dáilcheantar seo ar feadh 46 bliain
go dtí gur toghadh Mary White
(Glas) in 2007, le 8% den vóta chéad
rogha. Aistriúchán láidir a fuair sí ó
Townsend (LO), a chuir chun tosaigh
í ar John Paul Phelan (FG). Ní dóigh
liom go bhfuil aon seans aici a
suíochán a choinneáil. Beidh an
Lucht Oibre ag brath ar aistriúchán
maith uaithi le bheith san iomaíocht
dá suíochán. Ach beidh vóta an
Lucht Oibre scoilte idir bheirt mar a
bhí cheana.

Thóg Fianna Fáil trí shuíochán in
2007 ar 48% den vóta. Le MJ Nolan
(FF) as Ceatharlach éirithe as,
d’fhéadfadh Fianna Fáil dhá
shuíochán a chailliúint sa Dáilchean-
tar seo. Tógfaidh Fine Gael suíochán
breise gan stró. Beidh Phil Hogan
(FG) ar bharr an chéad chomhair-
imh. Ar bhonn tíreolaíochta geob-
haidh John Paul Phelan (FG) cuid
mhaith dá fharasbarr is ba cheart go
dtoghfaí é chomh maith. Ach ní fhe-
icim Jimmy Deering (FG) ag tógaint
suíocháin dóibh. 

Dá bhfaigheadh Des Hurley (FF) ó
bhaile Cheatharlach aistriúchán
maith ó White (Glas), d’fhéadfadh sé
bheith san  iomaíocht don chúigiú
suíochán.  

Is cinnte go dtógfaidh John Mc
Guinness (FF) suíochán d’Fhianna
Fáil. Beidh Alyward (FF) faoi bhrú a
shuíochán a choinneáil ó Jennifer
O’Connor Murnane (FF), arb as
Ceatharlach di. 

Chaithfeadh Kathleen Funchion
(SF) a vóta a dhúbailt ón 2,500 vóta a
fuair sí in 2007 le bheith san
iomaíocht. Cosúil leis an Lucht Oibre
beidh vóta Shinn Féin roinnte idir
bheirt, John Cassin (SF) ó Cheathar-
lach agus Kathleen Funchion (SF) ó
Chill Chainnigh. Beidh an bheirt acu
ró-íseal le fanacht sa rása, i mo
thuairimse. Cabhróidh a gcuid vótaí
le hiarrthóirí an Lucht Oibre. Aistre-
ofar na vótaí ar bhonn tíreolais: Fun-
chion (SF) ag aistriú ag Phelan (LO)
agus Cassin (SF) ag aistriú go Hurley
(LO). 

In 2009 sna toghcháin áitiúla idir
an dá chontae bhí FG (38%) i bhfad
chun tosaigh ar FF (27%) agus vóta
maith ag an LO (18.5%). Bhí
tacaíocht SF (3%) an-íseal ar fad. 

Tuar:  FF: 2 (3); FG 2 (1); LO 1 (0);
Glas 0 (1).

Cill Dara
Theas (3):  

D’éirigh le Fianna Fáil
dhá shuíochán a fháil
sa Dáilcheantar seo in
2007, le 50% den vóta
roinnte go cothrom idir

bheirt iarrthóir, Seán Ó Fearghail
(FF) agus Seán Power (FF).  Beidh
siad ag déanamh go maith suíochán
amháin a choinneáil an babhta seo.
Is feilméir é Ó Fearghail (FF) agus is
cainteoir líofa Gaeilge é. É sin ráite,
is beag a bhí le rá aige sa Dáil i
gceachtar den dá theanga oifigiúla.
Bhí athair Seán Power (FF) ina
Theachta Dála do Chill Dara roimhe
agus rith a dheartháir, JJ Power
(Glas), ina aghaidh an uair dheire-
anach. Ní dhéanfaidh sé aon dochar
do Sheán Power (FF) go raibh sé ar
dhuine de na daoine a cháin cin-
nireacht Fhianna Fáil.

Tá suíochán Jack Wall (LO) slán
anseo. Má bhíonn farasbarr le roinnt
aige, tiocfaidh sciar acu i dtreo Mar-
tin Heydon (FG), arb as ceantar Áth Í
dhó chomh maith. Ní raibh TD ag
Fine Gael sa Dáilcheantar seo ó chaill
Alan Dukes (FG) a shuíochan in
2002.  Cuirfear é sin i gceart i
mbliana. Níl mórán tacaíochta ag
Sinn Féin sa Dáilcheantar seo. 

In 2009 sna toghcháin áitiúla bhí
FG (31%) chun tosaigh ar FF (30%)
agus LO (24%) - figiúirí a thabhar-
fadh le fios go bhfuil suíochán

amháin ag dul do gach páirtí acu, má
choinníonn siad an tacaíocht sin san
Olltoghchán. 

Tuar:  FF: 1 (2); FG 1 (0); LO 1 (1). 

Cill Dara
Thuaidh (4):  

Fuair Fianna Fáil dhá
shuíochán sa Dáilchean-
tar seo in 2007, le 40%
den vóta. Bhí Áine Brady
(FF) ar bharr an

chomhairimh agus chuir a farasbarr
Michael Fitzpatrick (FF) isteach. Is
cosúil go bhfuil fadhbanna sláinte ag
Fitzpatrick (FF) le píosa anuas.
Beidh a dóthain le déanamh ag
Brady (FF) suíochán amháin a choin-
neáil d’Fhianna Fáil. Creidim go
dtógfaidh sí an ceathrú ceann. Ba
cheart go mbeadh suíochán Bernard
Durkan (FG) slán, cé go bhféadfadh
Anthony Lawlor (FG) é a bhaint
uaidh, má éiríonn leis feachtas
maith a throid.  

Seans go dtoghfar Emmet Stagg
(LO) i dtosach. Má bhíonn vótaí le
roinnt aige, tiocfaidh sciar maith acu
i dtreo Catherine Murphy (Nspl), atá
ar an eite chlé. In 2007 chaill Murphy
(Nspl) an suíochán a ghnóthaigh sí i
bhfothoghchán in 2005. Toghadh í
ar an gComhairle Contae in 2009, le
4,500 vóta. Ar an gcaoi sin, tá an
chuma ar an scéal go mbeidh sí ag
filleadh ar Theach Laighean.

In 2009 sna toghcháin áitiúla bhí
FG (26.5%) agus LO (25%) chun
tosaigh ar FF (19%), figiúirí a thab-
harfadh le fios go bhfuil suíochán
amháin ag dul do gach páirtí acu
agus go bhféadfadh FG a bheith san
iomaíocht don tarna suíochán ach
an vóta sa Dáilcheantar a roinnt go
cothrom. 

Tuar:  FF: 1 (2); FG 1 (0); LO 1 (1);
Nspl 1 (0) 

An Mhí Thoir
(3):  

D’éirigh le Fianna Fáil
dhá shuíochán a fháil
sa Dáilcheantar seo in
2007, le 44% den vóta.
Toghadh Mary Wallace

(FF) ar an gcead chomhaireamh le
cuóta iomlán aici. D’éirigh le
Thomas Byrne (FF) an tríú suíochán
Dála a líonadh. Is dlíodóir é Byrne a
bhfuil Gaeilge mhaith aige agus ní
bhíonn aon leisce air í a usáid.  

Gan Wallace (FF) ag seasamh an
babhta seo, ba chóir go mbeadh
suíochán Byrne slán, ach níl. Tá cuid
mhaith den dá cheantar tacaíochta
thart ar Dhroichead Átha curtha
isteach le Lú; beidh Nick Killian (FF)
ó cheantar Rath Ó ag piocadh suas
cuid mhaith den vóta a bhíodh ag
Mary Wallace (FF) agus mar bharr ar
an donas tá an chuma ar an scéal go
mbeidh Sharon Keoghan (Nspl), ar
bhall d’Ardchomhairle Fhianna Fáil
í, ag seasamh mar iarrthóir neamh-
spleách ar leic a dhorais. Ise an
bhean a dhiúltaigh cead d’Enda
Kenny (FG) tíocht isteach ina
bialann, nuair a bhí canbhasáil ar
bun aige do na toghcháin áitiúla in
2009.

Beidh suíochán cinnte ag Shane
Mc Entee (FG) agus ba cheart go
mbeadh an Seanadóir Dominic Hal-
ligan (LO) ag fáil an ardú céime ón
Seanad go dtí an Dáil. Cabhróidh sé
le Hannigan (LO) nach mbeidh Brian
Fitzgerald (Nspl) ag seasamh.
Bhíodh Fitzgerald (Nspl) leis an
Lucht Oibre gur thit sé amach leis an
bpáirtí roinnt blianta ó shin. Níl

mórán tacaíochta ag Sinn Féin sa
Dáilcheantar seo. Ós rud é nár éirigh
leis an iarrthóir Michael Gallagher
(SF) suíochán a fháil ar an gComhair-
le Contae in 2009, is deacair a fhe-
iceáil cén chaoi a dtógfadh sé
suíochán Dála.

D’fhéadfadh Regina Doherty (FG)
a bheith san iomaíocht don tríú
suíochán le Thomas Byrne (FF), ach
fanacht chun cinn ar Nick Killian
(FF) ar as an gceantar céanna é. Ní
cabhair di go bhfuil triúr iarrthóir ag
Fine Gael. 

In 2009 sna toghcháin áitiúla bhí
FF (26%) agus FG (27%) beagnach
cothrom; bhí LO (14%) chun tosaigh
go maith ar SF(3.6%) ach bhí 28.5%
den vóta ag iarrthóirí neamh-
spleácha. 

Tuar:  FF: 0 (2); FG 2 (1); LO 1 (0). 

An Mhí Thiar
(3):  

Fuair Fianna Fáil dhá
shuíochán sa Dáilchean-
tar seo in 2007 agus ní
iontas é mar go raibh
52% den vóta acu. Fuair

Johnny Brady (FF) 70% den fharas-
barr breá a bhí ag Dempsey (FF), len
é a chur thar an líne sa tarna
comhaireamh. Níl Dempsey (FF) ag
seasamh an babhta seo agus ba chóir
go mbeadh Brady (FF) in ann a
dhóthain vótaí a bhailiú le suíochán
amháin a choinneáil d’Fhianna Fáil. 

Beidh suíochán cinnte ag Damien
English (FG) ach is deacair a rá cé
aige nó aici a mbeidh an tríú ceann.
Fuair Joe O’Reilly (SF) beagán le cois
4,500 vóta in 2007.  Níl sé ag
seasamh an babhta seo. Beidh
Peadar Tóibín (SF) san iomaíocht
más féidir leis vóta Shinn Féin a

mhéadú agus fanacht chun cinn ar
an mbunmhúinteoir Jenny McHugh
(LO) ó cheantar na hUaimhe. In 2007
aistríodh 46% de vóta an Lucht
Oibre chuig FG i gcomparáid le 18%
ag dul do SF. Ar an gcaoi sin thabhar-
fainn an suíochán do Catherine Yore
(FG), cé nach cabhair ar bith é
d’Fhine Gael go bhfuil triúr iarrthóir
ag seasamh don pháirtí. 

In 2009 sna toghcháin áitiúla bhí
FG (32.5%) agus FF (32.5%) cothrom
agus bhí SF (13%) chun tosaigh ar LO
(8.5%). 

Tuar:  FF: 1 (2); FG 2 (0). 

Cill Mhantáin
(5): 

Sa Dáilcheantar seo tá Liz
McManus (LO) ag éirí as
ach níor cheart go
mbeadh aon stró ar an
Lucht Oibre an suíochán a

choinneáil. Thóg Fine Gael dhá
shuíochán anseo in 2007 le 23% den
vóta chéad rogha. Toghadh dhá TD
de chuid Fhianna Fáil chomh maith
ar 38% den vóta ach d’éirigh duine
acu, Joe Behan (Nspl), as Fianna Fáil
sa bhliain 2008, de bharr na ngior-
ruithe. Beidh sé ina iarrthóir neamh-
spleách an uair seo agus déanfaidh
sé dochar dá iarchomhleacaí Dick
Roche (FF). Má thoghtar Behan
d’fhéadfadh sé tarlú nach mbeadh
aon suíochán ag Fianna Fáil oifigiúil
anseo.

Coinneoidh Billy Timmins (FG)
agus Andrew Doyle (FG) an dá
shuíochán a thóg siad an uair dheire-
anach ach ní dóigh liom go dtóg-
faidh Harris (FG) an tríú suíochán
d’Fhine Gael. 

Is drochstráitéis é ag an Lucht
Oibre triúr iarrthóir a chur chun
cinn. Le dhá iarrthóir bheadh seans
ag an Lucht Oibre dhá shuíochán a
thógail. Den triúr iarrthóir ag an
Lucht Oibre is ag Ann Ferris (LO) atá
an buntáiste, mar gurb as Brí
Chualann di agus bhíodh sí ag obair
mar chúntóir le Liz McManus (LO).
Más féidir léi a bheith chun tosaigh
ar an mbeirt eile, Conal Kavanagh
(LO) agus Tom Fortune (LO), toghfar
í.

Tá caint ann go bhfuil Nicky Kelly
lena hata a chaitheamh sa bhfáinne
mar iarrthóir neamhspleách.  Fuair

sé beagnach 4,000 in 2007 ag
seasamh leis an Lucht Oibre. 

Bhí beagnach 5,000 vóta ag
Deirdre de Búrca in 2007 agus nuair
a cuireadh as an rása í, fuair Liz Mc
Manus (LO) a leath. Cé go bhfuil
Niall Byrne (Glas) san iomaíocht
beidh sé ag déanamh go maith má
éiríonn leis 2,000 vóta a fháil, vótaí
ba cheart tíocht ar ais ag an Lucht
Oibre, nuair a chuirfear as an
áireamh é. 

Chomh maith le Joe Behan tá
cúigear iarrthóir neamhspleách eile
san iomaíocht. D’fhéadfadh duine
acu, Stephen Donnelly (Nspl) vótaí a
bhaint ó Simon Harris (FG), mar
gurb as na Clocha Liatha dhóibh
beirt. Dá mbeadh sé chun tosaigh ar
Harris (FG) d’fhéadfadh Donnelly
(Nspl) a bheith san iomaíocht ag an
deireadh.

Ní thabharfainn mórán seans do
Shinn Féin anseo. Bheadh ar John
Brady (SF) a vóta chéad rogha a
dhúbailt ón 3,200 vóta a fuair sé in
2007, le go mbeidh sé san iomaíocht
le haghaidh suíocháin. 

In 2009 sna toghcháin áitiúla idir
an dá chontae bhí FG (31%) chun
tosaigh ar FF (22%) agus vóta maith
ag an LO (19.2%), le SF (8%) lag go
maith. Bhí 16% ag neamhspleáigh. 

Tuar:  FF: 1 (2); FG 2 (2); LO 1 (1);
Nspl 1 (0).

Loch Garman
(5): 

Tá an cúigear Teachta
Dála a toghadh in 2007
san iomaíocht arís. Faoi
láthair tá beirt ag FF,
beirt ag FG agus duine

ag an Lucht Oibre.  An cheist mhór
anseo, cé acu FG nó LO a phiocfas

suas an suíochán atá le cailliúint ag
FF anseo, nó an le Sinn Féin a thit-
fidh sé?  Tá Brendan Howlin (LO)
cinnte dhá shuíochán ach theastódh
vóta an Lucht Oibre a dhúbailt agus é
a roinnt go cothrom idir Howlin agus
a chomhiarrthóir Pat Cody (LO), le go
mbeadh aon seans ag an LO an tarna
suíochán a thógáil. Is mó seans a
bheadh ag Fine Gael trí shuíochán a
thógáil, le triúr iarrthóir an-mhaith
acu, an bheirt Teachta Dála Paul
Kehoe (FG) agus Michael D’Arcy (FG)
agus an t-iarTheachta Dála Liam
Twomey (FG), a chaill a shuíochán in
2007 le D’Arcy. 

Tá fadhb ag Sinn Féin sa Dáilchean-
tar sa mhéid is go bhfuil John Dwyer
(Nspl) ó Ros Mhic Treoin ag seasamh.
Bhailigh Dwyer (Nspl) 5,000 vóta
chéad rogha in 2007, le geansaí Shinn
Féin air.  San iomaíocht in aghaidh

Shinn Féin atá sé an babhta seo.  Níor
éirigh le Dwyer áit a fháil ar an
gComhairle Chontae in 2009, cé go
bhfuair sé 1,574 vóta. Drochsheans go
dtógfaidh sé suíochán mar sin.  Le
bheith san iomaíocht don suíochán
deireanach le FG, bheadh ar Anthony
Kelly (SF) a bheith amach chun
tosaigh ar  John O’Brien (ULA), ar
Dwyer (Nspl) agus ar Cody (LO) agus
aistriúchán maith a fháil ón triúr acu.
Leis an mbealach a bhfuil an ghaoth i
seolta Shinn Féin faoi láthair, creidim
go bhféadfaidís suíochán a thógáil
anseo.  Mura dtógann beidh trí cinn
ag FG.

In 2009 sna toghcháin áitiúla idir
an dá chontae bhí FG (34%) chun
tosaigh ar FF (28%) agus bhí LO
(14.2%) chun tosaigh ar SF (7.5%). 

Tuar:  FF: 1 (2); FG 2 (2); LO 1 (1); SF
1 (0).

An Longfort –
An Iarmhí (4): 

Níl aon Teachta Dála ag
éirí as anseo, go bhfios
dúinn. Faoi láthair tá
beirt TD ag FF, duine
ag FG agus duine ag an

Lucht Oibre.  D’fhéadfadh FF an dá
shuíochán a choinneáil anseo ach
an vóta a roinnt go cothrom idir a
mbeirt iarrthóir, Mary O’Rourke
(FF) agus Peter Kelly (FF).  Ach tá
triúr ag seasamh chomh maith le
hiarrthóir neamhspleách a bhíodh
le Fianna Fáil.

Sheas Mae Sexton (LO), a mar iar-
rthóir don Pháirtí Daonlathach, in
2007 agus fuair sí 2,300 vóta. Tá sí
mar iarrthóir ag an Lucht Oibre an
babhta seo, ach níl mórán
tacaíochta ag an Lucht Oibre sa
Longfort, áit ar toghadh í mar
chomhairleoir neamhspleách ar an
gComhairle Contae in 2009.   Togh-
far Willie Penrose (LO) ón Iarmhí sa
chéad chomhaireamh le farasbarr.
Ní aistreoidh mórán den fharasbarr
sin i bhfabhar Sexton (LO). Geob-
haidh iarrthóirí FG cuid mhaith
díobh. 

Tá triúr iarrthóir ag FG, mar a bhí
an uair dheireanach. Toghfar James
Bannon (FG) agus tá an chuma ar an
scéal gurb í Nicky Mc Fadden (FG)
as Áth Luain a thógfaidh an
suíochán eile agus má thógann
d’fhéadfadh Mary O’Rourke (FF) a
bheith thíos leis. Chomh maith leis
sin tá Kevin Boxer Moran (Nspl) le
vótaí a bhaint di.  Boxer Moran a bhí
ar bharr an liosta i dtoghchán na
Comhairle Contae do cheantar Áth
Luain in 2009, agus geansaí Fhian-
na Fáil air. Beidh Fianna Fáil ag

brath ar aistriú maith uaidh go Mary
O’Rourke (FF) leis an dá shuíochán
a choinneáil. Má bhíonn Moran
chun tosaigh ar O’Rourke (FF)
beidh seans aige ar shuíochán.

Níl mórán tacaíochta ag Sinn Féin
sa Dáilcheantar seo.  Ní bhfuair an t-
iarrthóir Paul Hogan (SF) ach
beagán le cois 2,000 vóta in 2007
agus fiú amháin dá ndéanfaí an vóta
sin a dhúbailt an babhta seo, níor
leor é le fanacht sa rása. 

In 2009 sna toghcháin áitiúla idir
an dá chontae bhí FF (35.4%)
cothrom le FG (35.5%) agus bhí LO
(15.7%) chun tosaigh ar SF (3.4%).

Tuar:  FF: 1 (2); FG 2 (1); LO 1 (1).

Laois – Uíbh
Fhailí (5): 

Le Brian Cowen (FF)
éirithe as, beidh Fianna
Fáil ag déanamh go
maith dhá shuíochán a
choinneáil sa Dáilchean-

tar seo as na trí cinn a thóg siad in
2007.  Triúr atá ag seasamh do FF:
Barry Cowen (FF) in Uíbh Fhailí
agus an bheirt Teachta Dála Seán
Fleming (FF) is John Moloney (FF) i
Laois. Tá seans an-mhaith ag Barry
Cowen (FF) suíochán an Taoisigh a
choinneáil sa gclann. Ach i Laois
beidh ar FF ceann den dá shuíochán
a ghéilleadh agus ceapaim gur ag
Brian Stanley (SF) a bheas sé.
Toghadh Stanley (SF) ar Chomhairle
Contae Laoise in 2009 le beagnach
cuóta go leith. Fuair sé beagán sa
bhreis ar 3,600 vóta  in 2007. 

Fuair an Lucht Oibre suíochán
anseo in 1992 nuair a toghadh Pat
Gallagher (LO) ach chaill sé a
shuíochán sa chéad toghchán eile.
Ní raibh ag an Lucht Oibre ach 2.4%
den vóta in 2007, le dhá iarrthóir ag
rith. An uair seo tá duine den dá iar-
rthóir, Jim O’Brien (Nspl), ag rith
mar iarrthóir neamhspleách in
aghaidh John Whelan (LO), iarea-
garthóir ar an Leinster Express. 

Mar nach mbeidh Olwyn Enright
(FG) ag seasamh an babhta seo, ba
chóir go dtoghfaí Liam Quinn (FG)
as Uíbh Fhailí ina háit.  Is féidir le
Charles Flanagan (FG) ó Laois a
bheith cinnte dá shuíochán chomh
maith ach ní fheicim go dtógfaidh
FG trí shuíochán, cé go bhféadfadh
Marcella Corcoran-Kennedy a bhei-
th san iomaíocht don suíochán
deireanach le Stanley (SF) ó Phort
Laoise. 

In 2009 sna toghcháin áitiúla idir
an dá chontae bhí FF (34.6%)
beagán chun tosaigh ar FG (33%)
agus bhí SF (5.6%) chun cinn de
bheagán ar LO (5%). 

Tuar:  FF: 2 (3); FG 2 (2); SF 1 (0).

OLLTOGHCHÁN 2011
Anailís ar na Dáilcheantair 

Catherine Yore, Fine Gael

Mark Dearey, An Comhaontas Glas.Peadar Tóibín, Sinn Féin.

Shane Ross, Neamhspleách. (PIC. LAURA HUTTON/PHOTOCALL IRELAND)

Lánúin amháin i ngach sé
theaghlach “neamhthorthúil”
Amharcannn Conn Ó Muineacháin ar conas a oibríonn IVF

Bíonn deacrachtaí
torthúlachta ag duine as
gach deichniúr.  Léamh
eile ar an scéal is ea go
bhfuil lánúin amháin i

ngach sé theaghlach
“neamhthorthúil”.

Go hiondúil, is é an sainmhíniú is
coitianta a bhíonn ag dochtúirí ar an
neamhthorthúlacht ná an cás go
bhfuil breis agus bliain caite ag lánúin
le gnéas gan fhrithghiniúint, agus gan
aon toradh air.

Mar a mhíníonn siad an scéal, is
dul sa seans atá sa ghiniúint, fiú agus
na cúinsí fisiciúla go léir ina gceart.
Níl ach tréimhse ghearr, cúpla lá i
dtimthriall míosta na mná, inar féidir
leis an nginiúint tarlú.  Agus fiú má tá
an t-am ceart, tá go leor eile constaicí
eile roimh ionchlannú, toircheas agus
breith.  Is iomaí toircheas a dtagann
críoch chiúin leis sna seachtainí
luatha, fiú i ngan fhios don mháthair
í féin.

Tá go leor cúiseanna éagsúla leis an
neamhthorthúlacht, agus go hiondúil
braitheann an chóir leighis ar an diag-
nóis.  D’fhéadfadh sé a bheith chomh
simplí le fobhrístí dornálaíochta a
cheannach d’fhear an tí agus súil
chruinn a choimeád ar an bhféilire.
Nó d’fhéadfadh go mbeadh obráid ag
teastáil ó dhuine acu, nó drugaí leis
na hormóin a rialú.

Uaireanta teastaíonn tuilleadh
cúnaimh leis an bpróiseas toirchithe
féin.  Mar shampla, uaireanta
cuidíonn inseamhnú saorga, toirchiú
‘in vivo’, sa cholainn féin.  Nó is féidir
leis an toirchiú tarlú taobh amuigh
den cholainn - speirm agus ubh ag
teacht le chéile i mias bheag ghloine
sa tsaotharlann - toirchiú ‘in vitro’
mar a tugtar air, nó IVF.

Is é an IVF buaic na teicneolaíochta
i láthair na huaire don toircheas - agus
is mór an costas é do dhaoine a ghla-
cann páirt ann, gan trácht ar an strus
fisiciúil ar an mbean agus an strus
intinne ar an mbeirt.

Bíonn ar an mbean sé seachtaine a
chaitheamh ag tógáil drugaí láidre
chun a cuid ubhagán a spreagadh
chun uibheacha breise a tháirgeadh.
Bíonn go leor cuairteanna go dtí an
dochtúir, instealltaí agus glaonna
gutháin le linn na tréimhse seo agus

téann sí trí menopause beag ar feadh
tamaillín.

Ansin teastaíonn cuairt eile ar an
gclinic nó ar an ospidéal.  ‘Obráid’
bheag amháin chun na huibheacha a
thógaint amach agus an speirm a
chur leo.  Lá nó dhó ag fanacht ansin,
féachaint an éireoidh leis an toirchiú
‘in vitro’.  Má éiríonn leis, ní foláir
cuairt eile a thabhairt chun na
suthanna a chur ar ais sa bhroinn
agus ansin an ‘Feitheamh Coicíse’.

Tar éis na teicneolaíochta go léir,
tar éis fuadar na ndochtúirí agus na n-
altraí, titeann gach aon rud ina thost.
Ainneoin na teicneolaíochta go léir, is
beag an chabhair ar féidir léi a thab-
hairt ag an tréimhse seo.  Níl le
déanamh anois ach fanacht, ag súil
agus ag guí, go bhfanfaidh agus go
bhfásfaidh suth amháin ar a laghad.

Deirtear gurb í an tréimhse seo an
chuid is deacra.  An dóchas agus an
éiginnteacht.  Ag súil gur oibrigh sé.

Oibríonn IVF i gcás thart ar 15% -
20% de na hiarrachtaí.  Staitisticí atá i
gceist anseo - meánfhigiúirí.  Iadsan a
éiríonn leo ar an gcéad iarracht, is
ionann sin agus ráta 100% díobh siúd.
Ach ní haon sólás iad na staitisticí
dóibh siúd a fhágtar go croíbhriste in
ndiaidh na hiarrachta go léir.

Ainneoin na heolaíochta, is mistéir
mhór í an torthúlacht go fóill.  I
gcásanna áirithe bíonn cúis shoiléir le
neamhthorthúlacht agus bíonn
dochtúirí in ann a rá go cinnte cad is
cúis léi.  Uaireanta is féidir leo a rá go
cinnte le duine: níl aon seans go ngin-
fidh tú páiste gan IVF.  Is míorúilt é an
IVF sa mhéid is go dtugann sé seans
do dhaoine mar sin.

Ach ní réiteach gach faidhbe é an
IVF - go háirithe nuair nach bhfuil a
fhios go díreach cad í an fhadhb.  I
gcás mar sin, cuireann dochtúirí a
muinín i staitisticí.  Is minic a deirtear
le daoine: ní féidir linn a rá cén fáth a
bhfuil tú neamhthorthúil, ach i gcás
céatadán X% de dhaoine mar thusa,
éiríonn le IVF.

Tá teicnící na torthúlachta, an IVF
ina measc, á bhforbairt an t-am ar fad
agus tá cuid den taighde sin anois ag
díriú isteach ar na staitisticí, ag úsáid
teicnící na bithfhaisnéise chun
samhaltú a dhéanamh, a inseoidh
níos fearr dúinn cén seans atá ann go
n-éireoidh le hiarracht IVF i gcás ar
leith. Foilsíodh páipéar an mhí seo le
taighdeoirí sa Bhreatain a rinne
anailís ar gach aon cheann de bhreis
agus 144,000 iarracht IVF a rinneadh
sa Ríocht Aontaithe idir 2003 agus
2007.  Tá samhail déanta acu a
dhéanann toradh na hiarrachta IVF a
thuar ag brath ar chúinsí ar nós aois
na máthar, caighdeán speirme an
athar agus go leor rudaí eile.

Níl ann ach céim ar an mbóthar ach
is é a ndóchas go mbeifear, lá éigin, in
ann tástáil fola a dhéanamh, a
inseoidh cén sort seans a bheidh ag
lánúin le IVF.

Idir an dá linn, tá uirlis foilsithe ar
an idirlíon acu a dhéanann an tuar,
bunaithe ar na sonraí a chuirtear
isteach ann.  Tá sé ar fáil ag www.ivf-
predict.com.

An e-Réabhlóid!
Pléann Diarmuid Ó Muirgheasa an tionchar atá na meáin shóisialta ag imirt ar
an pholaitíocht agus cad is féidir le rialtais a dhéanamh chun sin a stopadh

Níl sé pioc thar fóir a rá
gur míorúilt é an t-
idirlíon. Cinnte ó
thaobh na socheo-
laíochta de, agus tá

neart (nó b’fhéidir fiú an iomarca)
scríofa le tamall anuas maidir leis
an tslí a bhfuil an chumarsáid agus
cúrsaí caidrimh athraithe ag lei-
théidí Facebook agus Twitter le
blianta beaga anuas. Sin go breá,
agus tábhachtach cinnte, ach
táimse ag tagairt níos mó don teic-
neolaíocht féin an uair seo. 

Cuimsíonn an gréasán mar atá sé
inniu iliomad fo-ghréasán agus fo-
fho-ghréasán, agus cuimsíonn siad
ríomhairí deisce agus ríomhairí
glúine, fóin so-ghluaiste agus
freastalaithe móra, ríomhairí atá
suas le 30 bliain d’aois i gcásanna
áirithe, ríomhairí le Windows agus
ríomhairí Apple, boscaí teilifíse Sky
agus UPC agus anois cuisneoirí
agus oighinn chomh maith, agus
an fearas seo ar fad táirgthe ag
iliomad déantóirí éagsúla. Fiú dá
mbeadh ollchomhlacht ar nós
Microsoft nó Google ann, agus é de
dhualgas aonarach ag an 30,000
innealtóir acu an t-idirlíon a
choimeád ag obair, bheadh éacht á
dhéanamh acu dá n-éireodh leo. Ós
rud é nach bhfuil dream ar bith ann
a bhfuil sé de dhualgas orthu aire a
thabhairt dó, tá sé beagnach go
hiomlán dochreidte nach dtei-
peann air go rialta.

Ar shlí éigin ní theipeann, ach ní
bheadh sé ró-mhíchruinn an
gréasán a shamhlú ar nós an
lúthchleasaí atá ag titim chun
tosaigh, ach ag rith go díreach tapa
a dhóthain go n-éiríonn leis a chos
a choimeád nach mór faoi. Brú
beag amháin agus titfidh an tóin as,
agus cé gur féidir leis an idirlíon
déileáil le teipeanna áirithe, tá
neart cáblaí agus ródairí ann a
chruthódh deacrachtaí móra dá
dteipfeadh orthu.

De réir cosúlachta anois, sa chás
gur mhian le duine cúinne éigin a
bhaint den ghréasán is féidir sin a
dhéanamh. Tharla sé i Neipeal in
2005, agus i mBurma in 2007, agus
sa dá chás bhí an rialtas ábalta
naisc uile na tíre a scriosadh
díreach trí chúpla ródaire táb-
hachtach a mhúchadh. Níl ceachtar
den dá thír sin iontach forbartha,
áfach, agus níl aon taithí ag duine
ar bith ar cad a tharlaíonn nuair a

imíonn tír fhorbartha go hiomlán
den ghréasán. 

Bhuel, go dtí an tseachtain seo
caite, ar aon nós, nuair a shroich
agóidí san Éigipt leibhéal
dáiríreachta ard a dhóthain le gur
chinn an rialtas naisc theileachu-
marsáide na tíre a dhúnadh. 

Ní hé go bhfuil geilleagar na

hÉigipte chomh mór sin – tá siad
timpeall ar an méid céanna le
hÉirinn, fiú agus muid bancbhriste,
agus iad le hochtó milliún duine nó
mar sin chomh maith. Tá siad mar
chuid thábhachtach de pho-
laitíocht an Mheán-Oirthir, áfach,
agus le smacht ar Chanáil Suez tá
ról lárnach acu i dtrádáil ola

domhanda. Bogann timpeall ar
mhilliún bairille ola tríd an gCanáil
in aghaidh an lae agus bheadh
éifeacht dhamanta ag aon chur
isteach air sin ar stocmhalartáin
mórthimpeall an domhain, gan
trácht ar an éifeacht a bheadh aige
ar phraghsanna ola. 

Toradh níos suimiúla ná na
féidearthachtaí geilleagracha,
áfach, ná an chlisteacht teicneo-
laíochta atá i ndiaidh teacht chun
cinn. Cé gur scéal é seo faoi cé
chomh héasca agus a bhí sé ar Rial-
tas na hÉigipte 90% den tír a bhaint
ón idirlíon, is scéal é freisin faoi cé
chomh seiftiúil agus atá muintir na
tíre agus iad ag iarraidh an leibhéal
cumarsáide a bhfuil taithí orthu air
anois a chaomhnú. Laistigh de
chúpla uair an chloig den
mhúchadh bhí daoine i ndiaidh an
dusta a bhaint dá meaisíní facsála,
agus go luath ina dhiaidh sin bhí
treoracha ag timpeallú ar conas fón
so-ghluaiste a úsáid mar mhóideim
diailithe, a ligfeadh don úsáideoir
dul ar-líne trí uimhir fóin ar leith a
dhiailiú. De réir cosúlachtaí tá
raidió amaitéaracha in úsáid go for-
leathan chomh maith, agus tá
dream eile ag obair leis an 10% de
dhaoine a bhfuil nasc idirlín acu go
fóill leis an nasc sin a roinnt le
WiFi.

B’fhéidir gurb é an freagra
idirnáisiúnta an rud is suimiúla
faoi seo ar fad. Ar bhlaganna agus
ar ghréasáin shóisialta mórthim-
peall na cruinne tá cáineadh
damanta á dhéanamh maidir leis
an gcniogbheartaíocht, agus Rial-
tas na hÉigipte á chur i gcomparáid
le gach saghas deachtóir agus rial-
tas lofa. Is deacair i ndáiríre a
shamhlú go mbeadh níos mó feirge
ar dhaoine dá mba uisce a bhí á
shéanadh ag an Rialtas.

Leis seo ar fad mar chúlra, tá
reachtaíocht anois á plé i Meiriceá a
thabharfadh an chumhacht don
Uachtarán naisc idirlín na tíre a
ghearradh i gcás ‘éigeandála’. Ní
soiléir go fóill cén saghas éige-
andála a d’éileodh a leithéid
d’fhreagra, ach seasfaidh pé cin-
neadh a dhéanann Rialtas
Mheiriceá mar fhasach d’fhuílleach
an domhain – tá am cinniúnach ag
teacht don idirlíon agus é ag
druidim le bliain is fiche d’aois,
agus is deacair na cinntí atá ag
teacht a áibhliú.

Bhuel, go dtí an tseachtain
seo caite, ar aon nós, nuair
a shroich agóidí san Éigipt
leibhéal dáiríreachta ard a
dhóthain le gur chinn an
rialtas naisc
theileachumarsáide na tíre
a dhúnadh. 

Clár Críochnú Scoile,
Conamara Thiar Theas

Is clár de chuid na Roinne Oideachais agus Scileanna é An Clár
Críochnú Scoile atá dírithe ar thionchar dearfach a bheith aige
ar an leibhéal daoine óga a fhanann ar scoile ag an
mbunleibhéal agus ag an dara leibhéal agus ar líon na ndaltaí a
n-éiríonn leo an tSraith Shinsireach nó a comhionann a
chríochnú.

POST do
RIARTHÓIR/OIBRÍ

TOGRAÍ
Tá folúntas ag Clár Críochnú Scoile, Conamara Thiar Theas do

Riarthóir/Oibrí Tograí. 

Bheadh sé ina bhuntáiste dá mbeadh na
scileanna/cáilíochtaí seo leanas ag iarratasóirí:

• Cáilíocht nó taithí phraicticiúil ag obair le daoine óga agus 
spéis in obair óige agus san oideachas;

• Sárscileanna idirphearsanta, cumarsáide, pleanála, 
eagrúcháin agus in obair fhoirne;

• Ábalta déileáil go héifeachtach le daoine óga agus daoine 
fásta;

• Eolas ar an gcóras bunscolaíochta agus iarbhunoideachais
agus ar na tosca a aithnítear mar chúiseanna luathfhágáil 
scoile;

• Scileanna ríomhaireachta agus cruinneas i scríobh agus i 
labhairt na Gaeilge;

• Taithí ar choinneál cuntaisí agus úsáid pá rolla 
ríomhbhunaithe;  

• Ábalta oibriú go discréideach agus rúndacht a chinntiú i 
ngach réimse den obair;

• Ceadúnas iomlán glan tiomána.

Tá tuarastal tarraingteach ag dul leis an bpost seo ag brath
ar thaithí agus cháilíochtaí.

Cuirtear iarratais, mar aon le C.V. , roimh 5.00 i.n. 18 Feabhra
2011 chuig: 

An Comhordaitheoir,
Clár Críochnú Scoile,

An Clochar,
An Cheathrú Rua,
Co. na Gaillimhe.

Teil:  (091) 595826

Ní ghlacfar le hiarratais atá déanach. Is fostóir comhionnanas
deiseanna é an Clár Críochnú Scoile.

An bhfuil folúntas agat?
Tóg fógra le Gaelscéal, lascaine le fáil ar leathanach folúntais.

Déan teagmháil le Patricia ag 086–0234251 nó fograi@gaelsceal.ie

Bainisteoir
Forbartha Gnó

Táimid tagtha chomh fada leis seo,
anois an chéad chéim eile

Ón uair a seoladh é i mí an Mhárta 2010, tháinig Gaelscéal chun cinn go tapa agus is é príomhnuachtán na Gaeilge é ar oileán na
hÉireann. Tá meas mór tuillte ag Gaelscéal as ucht ardchaighdeán na scríbhneoireachta agus réimse leathan na dtuairimí, gan
trácht ar an Duais Eorpach Deartha mhórluachach atá buaite aige dá leagan amach.

Ní mór dúinn anois Bainisteoir Forbartha Gnó a earcú a bhfuil ardscil agus fuinneamh mór aige/aici. An dúshlán a bheidh roimh
an té sin ná ciorclaíocht an nuachtáin a mhéadú agus éabhlóid gaelsceal.ie a choinneáil ar bun, láithreán atá agus a bheidh ina
áit chruinnithe dhigiteach Ghaeilge uathúil.

Beidh an té a cheapfar ag tuairisciú chuig an mBord. Beidh sé/sí ag stiúradh foireann óg, nuálach agus fhuinniúil agus iad fós ag
cur leis an méid daoine a léann an nuachtán agus leis an rannpháirtíocht ar líne.

An t-iarrthóir idéalach, beidh Gaeilge líofa, idir scríobh agus chaint, ar leibhéal gairmiúil aige/aici agus beidh eolas domhain
aige/aici ar phobal na Gaeilge agus ar na saincheisteanna atá roimhe. Beidh fuinneamh ollmhór aige/aici chomh maith leis an
uaillmhian agus fís chun Gaelscéal a fhorbairt, i gcló agus ar líne, le bheith mar phríomhfhóram do gach ábhar a bhaineann leis
an teanga.

Gné ríthábhachtach den ról seo ná an branda a fhorbairt agus margaíocht a dhéanamh air d’fhonn an méadú ar líon léitheoirí an
nuachtáin, i gcló agus ar líne, a bhrú chun cinn. Cé nach bunriachtanas í, ba chabhair í taithí sna meáin.

Má chreideann tú go bhfuil an cumas agus an treallús agat le go n-éireodh leat sa timpeallacht bhuacach seo, seol do CV agus
eolas cúlra ábhartha chugainn ar an ríomhphost chuig patricia.nichonghaile@gaelsceal.ie nó sa phost chuig:

An Stiúrthóir, Gaelscéal, An Chuasnóg, Baile Ard,
An Spidéal, Co. na Gaillimhe.

GLACFAR LE hIARRATAIS POIST GO DTÍ 5in AR 11 FEABHRA 2011.



26 • GAELSCÉAL 
Dé hAoine, 4 Feabhra, 2011

8 BEATHA

‘Branar’ – Draíocht na drámaíochta

Is compántas drámaíochta iad
‘Branar’ atá ag ceiliúradh 10
mbliana ónar bunaíodh iad i
mbliana.  Is leis an múin-
teoireacht a thosaigh Marc Mac

Lochlainn a shaol oibre idir mhúin-
teoireacht bhunscoile agus mheán-
scoile agus suim aige i gcónaí sa drá-
maíocht ar an Ollscoil agus é i mbun
múinteoireachta.  

“Bhí mé ag múineadh sa mheán-
scoil ar feadh tamaill agus ag
déanamh drámaíochta leis an idirbh-
liain don chuid is mó.  Bhí mé ag
cuardach saineolaí a thiocfadh
isteach chun caint leo faoin drá-
maíocht i nGaeilge go mór mór agus
ní raibh aon duine le fáil.  Is ó shin a
thosaigh mé ceardlanna drámaíochta
ar dtús, agus d’fhorbair sé sin go dtí
léirithe drámaíochta.  Is sórt pósadh a
bhí ann idir an drámaíocht agus an t-
oideachas.”  

Is i ndrámaíocht do dhaoine óga atá
‘Branar’ sáite ón tús agus modhanna
scéalaíochta agus drámaíochta á
bhfiosrú acu go binn beacht ó shin i
leith. “Tá, agus bhí suim agam i gcó-
naí i modhanna éagsúla amhar-
clainne agus is é sin an rud iontach
faoi dhrámaíocht do dhaoine óga. Tá
stíleanna éagsúla scéalaíochta
úsáidte againn ón tús, maisc, puipéid
agus leis an léiriú seo scáileanna. Tá
an t-ádh orainn go mbíonn a lán de na
gasúir chéanna ag freastal ar ár ndrá-
maí bliain i ndiaidh bliana mar sin is
rud iontach é a bheidh in ann stílean-
na éagsúla a úsáid.”  

Síleann Marc go bhfuil difríocht
ollmhór le feiceáil i ndrámaíocht do
dhaoine óga ón uair a thosaigh sé.
“Nuair a thosaigh mé ar dtús bhí
dreamanna éagsúla ag dul timpeall
chuig scoileanna le drámaí beaga
agus i ndáiríre bhí i bhfad níos mó
spéise acu i gcúpla pingin a
dhéanamh in áit na hamharclan-
naíochta agus caighdeán na drá-
maíochta.  Le deich mbliana anuas tá
difríocht mhór mhillteach air sin,
caithfear rud éigin ceart a chur ar fáil
do pháistí.  Is rud iontach é chomh
maith gur féidir le drámadóirí níos
mó dá gcuid samhlaíochta a úsáid
chun bealaí insinte scéalaíochta a
bhrú.” Tá neart compántas drá-
maíochta do dhaoine fásta sa tír ach
an bhfuil an tsamhlaíocht chéanna
sin á cur in iúl i léirithe do dhaoine
fásta? 

“Is fada an lá ó chonaic mé dráma
do dhaoine fásta a raibh an éifeacht
chéanna aige ar an lucht féachana
agus dráma do dhaoine óga.  Is é an
rud faoi lucht féachana de dhaoine

fásta ná go bhfuil siad béasach agus ní
déarfaidís siad leat mura dtaitníonn
léiriú leo, nó ar a laghad go dtí go
bhfuil sé thart.  Le daoine óga bíonn a
fhios agat láithreach.  Tagann tui-
smitheoirí suas chugainne go minic
tar éis seó, ag rá ‘bhain mé an-tait-
neamh as sin, agus níor cheap mé go
mbainfeadh.  Bhuel cén fáth nár
cheap tú go mbainfeadh?’  Is é an rud
faoi ná níl muid ag caint ar Bozo the
Clown níos mó, is cuma cén aois tú,
ba chóir go mbeadh lucht féachana
d’aon aois in ann taitneamh a bhaint
as dráma.” 

Bíonn an tseanargóint ann i gcúin-
ní áirithe gur cheart níos mó
tacaíochta a thabhairt do dhrá-
maíocht Ghaeilge chun tuilleadh drá-
maíochta Gaeilge a spreagadh, ach ní
coincheap é seo a n-aontaíonn Marc
leis. “Má tá an caighdeán drá-
maíochta sách maith, is cuma cén
teanga, Gaeilge, Béarla nó Iodáilis, ba
cheart go mbeadh tacaíocht ar fáil
dóibh.   

Níl duine ar bith ag fáil an tacaíocht
atá ag teastáil uathu faoi láthair, ach i

ndáiríre tá neart eagraíochtaí
maoinithe ann. D’fhéadfainn an bhli-
ain ar fad a chaitheamh ag líonadh
amach foirmeacha ach ba chur amú
ama é sin domsa.  Sílim i ndáiríre go
bhfuil an iomarca eagras tacaíochta
ann, dá labhródh Foras na Gaeilge,
Ealaín na Gaeltachta agus an
Chomhairle Ealaíon le chéile níos
minice is é is fearr a bheadh sé
dúinne.  Sílim gur cheart go mbeadh
áit lárnach amháin le maoiniú a fháil
agus dá mbeadh sé eagraithe sa
bhealach seo go mbeadh sé níos
éifeachtaí.  

Ní bheadh aon áit le dul i bhfolach
ansin, mura bhfuil an obair á
déanamh agat, beirfear ort.”  Ó
thaobh na hearnála drámaíochta agus
drámaíocht trí Ghaeilge go háirithe,
dar le Marc, “Seachas Branar agus
Fíbín ní mórán drámaíocht trí
Ghaeilge a bheadh le feiceáil in aon áit
sa tír, seachas san iarthar.   

Déanann Fíbín turas forleathan ar
fud na tíre agus déanann muidne
camchuairt chomh maith. Déanann
muid freastal ar idir 25,000 agus

30,000 páiste i rith na bliana.”  
Le rialtas nua ar thairseach dhoras

na Dála, níl aon dabht faoi ach go
mbeidh a thionchar le haireachtáil i
ngach réimse den saol, an drámaíocht
ina measc. “Creidim gur chóir
infheistíocht a dhéanamh i ndaoine
óga, i ngéarchéim ar bith bainfear
airgead ó na daoine óga mar gheall
nach bhfuil vóta acu.  Tá 5% de
bhuiséad na Comhairle Ealaíon ag dul
chuig an 1 milliún duine óg faoi 18 sa
tír agus iad ag coinneáil an t-airgead
uile sa bhreis do na daoine fásta.” 

Is ag Féile an Earraigh i mBéal
Feirste, inniu agus amárach a bheidh
léiriú nua de chuid ‘Branar’, ‘Clann
Lir’ le feiceáil.  Tá ceol nuachumtha le
cloisteáil mar chuid den léiriú seo ó
Michael Chang agus Bríd Nic Giolla
Cathain agus deir Marc faoin
bpróiseas forbartha don dráma seo,
“An aidhm a bhí leis an léiriú seo ná
iarracht a dhéanamh an scéal a insint
trí úsáid ceoil i dtosach, ansin leis an
bpuipéadóireacht agus ansin go
gcuirfear téacs leis.” Beifear ag cur tús
lena chamchuairt ina dhiaidh sin

agus an-tóir ar thicéid don dráma, tá
siad díolta amach go dtí an Cháisc
cheana féin .  

“Is é an modh oibre atá agam faoi
láthair, ná bliain a thabhairt don léir-
iú, bliain a thabhairt don
smaoineamh ón síol go dtí an cham-
chuairt,” a deir Marc. “Táimid ag fáil
comhairliúcháin faoi láthair a bhfuil a
thionchar le feiceáil inár gcuid léir-
iúchán, Bjarne Sandborg ó Theatre
Reflection sa Danmhairg don ‘Seanf-
hear Beag’ agus Espen Dekko ó
Dekkoart Theatre san Iorua don
dráma seo.  

Is é an tionchar is mó atá le feiceáil
ón gcomhairle seo ná, an ciúnas agus
ligean don ghníomh sa chiúnas in áit
téacs a úsáid i gcónaí chun an scéal a
insint.” 

Ar an 15 Aibreán beidh dráma ceil-
iúrtha 10 mbliana ‘Branar’, ’Mise,
scéal cailín’ le feiceáil don chéad uair
mar chuid den fhéile Spréacha in
Ionad Ealaíon Draíocht i mBaile
Bhlainséir, ionad atá ag ceiliúradh 10
mbliana chomh maith. www.bra-
nar.ie

Labhraíonn Treasa Bhreathnach le stiúrthóir an chomhlachta ‘Branar’, Marc Mac Lochlainn, a
shíleann go bhfuil sé in am dúinn infheistíocht cheart a dhéanamh i ndaoine óga, fiú mura bhfuil vóta acu. 



Pietas 
Dánta le Bríd Ní Mhóráin
AN SAGART, €12.

Léirmheas Le hAodán Ó Sé

TÁ barr-chumas i bhfilíocht
chomh-aimseartha na Gaeilge
bainte amach sa chnuasach úr seo.
Labhraíonn Bríd Ní Mhóráin óna
croí amach fé théamaí na daon-
nachta, mar atá draíocht an dúlra,
comhluadar agus scarúint na
gcarad, truailliú agus tubaistí an
domhain agus cad is cúis leis an
bhfulaingt.  Cuireann sí uirthi féin

liúireach phráis an dóchais is na
fírinne, Aes Triplex mar a thug
Robert Louis Stevenson air, chun
teacht ar shuaimhneas aigne.

Cruthaíonn sí nach fada óna
chéile iad áilleacht an tsaoil is an
briseadh croí.  Féach chomh gonta
is atá an dáinín seo fé bhás linbh.

Maidin gheal i gCill Chaitear-
ainn, Diúgann an bheach an
mhilseacht, As cailís na ndeora dé,
Atá á dtabhairt ag an leanbh,
Chaith dhá lá ar an saol.   (I mBéar-
ra) 

Is fiú é a rá os ard chun saibhreas
na bhfocal agus tragóid dho-
chloíte an bháis a mheas.  Tá cailís
(calyx) an bhlátha agus cailís fola
Dé snaidhmthe le chéile in aon line
amháin.  

Rugadh an file in Áth Trasna,
Contae Chorcaí ach tá cónaí anois
uirthi in Oirthear Duibhneach. Tá
sí gafa leis an Díseart, ionad
cultúrtha agus taighde litríochta sa
Daingean. Tugann sí ómós do
thraidisiún béaloidis na Gaeltachta
sin is a leochaileacht, sa teideal-
dhán Pietas; scéal ó thig an dear-
maid, tiomnaithe do Phádraig Ó
Héalaí. 

Téann an domhan mór i bhfei-
dhm uirthi freisin. Dá thoradh sin,
deineann sí tagairt ar leith don

tsunami, agus don ár i gcogadh
cathartha Rwanda (Sárú Tear-
mainn). Is beag ná bíonn sí báite ag
duairceas na n-eachtraí siúd. Tá an
cine daonna, thall is abhus, fite

fuaite le chéile, mar a deireann sí
sa dán aoibhinn tuisceanach Rún
Rumi. 

Tá réamhrá nó brollach cuim-
sitheach scríofa ag Máirín Nic Eoin

sa leabhar seo. Tugann sí léargas
níos doimhne dúinn ar an bhfile is
ar a saothar. Molaim freisin na
híomhánna le Saturio Alonso agus
caighdeán deartha an leabhair.  

NUACHT Litríochta

Osama, Obama, Ó a Mhama
Ré Ó Laighléis, Móinín, 2010, €8.50

Léirmheas le Concubhar Ó Liatháin

BA mhaith liom faoistin a dhéanamh.
Tá na blianta fada ann ó léigh mé
leabhar i nGaeilge ó chlúdach go clú-
dach.   Ar feadh na mblianta agus mé
ag obair le nuachtán Gaeilge ba dhea-
cair am saor a fháil le leabhar ar bith a
léamh, i nGaeilge nó i mBéarla.  Bhí
sé ró-chosúil leis an obair.  Go
deimhin ba dheacair gan leabhar a
léamh gan léirmheas a scríobh faoi
don nuachtán. 

Tá sé deacair nós a bhriseadh ach
ba mhó de phléisiúr ná de dhualgas a
bhain leis an leabhar is déanaí ó
pheann Ré Uí Laighléis – (an mó údar
a scríobhann le peann go fóill?) – a
léamh.    Ní hé gur léigh mé é, d’alp
mé siar é in aon suí amháin. 

Leabhar beag éadrom atá ann,
dírithe ar pháistí sna luathdhéaga, cé
go bhfuil ábhar ann a mbainfeadh an
léitheoir fásta súp as freisin.
Mhothaigh mé go raibh orm tosnú ar
ais i ngort na leabhar Gaeilge  ar chú-
pla cúis. Sa chéad dul síos, níor
mhaith liom rith sara dtosnóidh mé
ag siúl.  Sa dara dul síos is beag leab-
har Gaeilge a fhoilsítear na laethanta
seo a bheadh oiriúnach do mo lei-
théidse.

Is maith liom leabhair atá éadrom

le léamh – agus nach bhfuil trom le
hiompar i bpóca do chóta.
Is maith liom leab-
hair a bhfuil scéal
laidir iontu agus ní
gá gur litríocht atá i
gceist.   Dá mbeinn i
siopa leabhar, bheinn
ag faire amach do leab-
hair le húdáir Bhéarla
ar nós Stephen King
(The Stand, Cell), Denis
Lehane (Mystic River,
The Given Day, ní gaol ar
bith é!), John Irwing (The
World According To Garp),
Douglas Coupland (Gener-
ation X) nó John Mortimer
(Rumpole).   Tá leabhair eile
a thaitníonn liom freisin,
leabhair faoi chúrsaí
polaitíochta nó cultúir, leab-
hair filíochta agus go leor eile
ach má táim ag iarraidh éalú i
leabhar, is iad seo na
cineálacha leabhar a thait-
níonn liom. 

Agus mé ag léamh Osama,
Obama, Ó a Mhama, mhothaigh
mé in éad le mo mhac nach
bhfuil ach seacht mbliana slá-
naithe aige go fóill. Is é seo an
cineál leabhair a thaitneodh liom a
léamh agus mé cúpla bliain níos sine
ná mar atá seisean anois.  Ag an am

sin, áfach, ní
raibh a leithéid ann i

nGaeilge agus chaith mé na blianta
sin i gcomhluadar Enid Blyton agus a
cuid créatúr.  Ba bheag an rogha a bhí

ann ó thaobh leabhar Béarla an t-am
úd freisin - ach anois tá fás as cuimse
ar fad tar éis teacht ar an rogha.  Gach
rud ann anois, idir Harry Potter agus
Artemis Fowl, fuilshúmairí Eclipse
agus Vampire Diaries.  Nílim iomlán
cinnte an dtaitníonn an smaoineamh
liom go mbeadh páiste deich nó aon
bhliain déag d’aois ag léamh a lei-
théide – ach ansin meabhraím go
raibh mé féin timpeall ar an aois
chéanna nuair a chas mé ar
charachtair Stephen King den
chéad uair. 

Feictear dom gur beag an rogha
atá ann do dhéagóirí ar mhaith
leo leabhar Gaeilge a léamh.  Is
tús é Osama, Obama, Ó a
Mhama – ach is deireadh é
chomh maith geall leis. 

Scéilín deas taitneamhach é i
leabhar atá cumtha go hálainn,
idir chló, dhearadh agus chur i
láthair.   Scéilín é faoi
bhuachaill óg ó Bhaile Átha
Cliath, Naoise, a fhaigheann
fón póca dá aonú lá breithe
déag.  Cuireann sé téacs
chuig cara leis atá imithe ar

ais go Meiriceá, buachaill óg eile darb
ainm Virgil, ach téann an téacs, atá
scríofa i nGaeilge, ar strae agus
faigheann fón de chuid an CIA é.  Ós
rud é go bhfuil an leasainm Obama ag
Naoise ar Virgil agus an leasainm

Osama air féin, is féidir leat a shamh-
lú an raic a bhíonn ann.   Murar féidir,
tá samhlaíocht an údair maith a
dhóthain chun rí-rá thar a bheith aer-
ach a chur os do chomhair.   Dála an
scéil, is mó an chosúlacht idir CIA Ré
Uí Laighléis agus na Keystone Cops
agus b’fhéidir gur brí eile atá leis an
“I” in CIA seachas ‘Intelligence’.
Cuirim i gcás, “Incompetence,
Idiots….”

Ach níl aon easpa cumais ag baint
leis an scéal a insítear dúinn. Is scéal é
a chríochnaíonn le cic sa tóin náiriúil
d’fhórsaí SAM agus b’fhéidir gur fearr
gan a thuilleadh a rá faoin gcríoch ag
an bpointe seo. 

Is é an deacracht le Osama, Obama,
Ó a Mhama nach bhfuil an dara agus
an tríú leabhar cosúil leis ar fáil
cheana féin.  Cén seans go mbeidh
léitheoirí óga ár linne ag léamh leab-
har Gaeilge – nó foilseacháin ar bith
sa teanga sin – nuair a bheidh siad
fásta mura gcuirimid ábhar atá
chomh taitneamhach le Osama,
Obama, Ó a Mhama ar fáil dóibh agus
iad óg?     Tá gach creidiúint ag dul do
Ré Ó Laighléis as a shaothar is déanaí
– nára fada go raibh a thuilleadh óna
pheann.  

Is dúshlán domsa agus do go leor
eile a cheapann go bhfuil leabhar
iontu.  Cuir amach é agus cuir amach
é go pras. 

Bríd Ní Mhóráin

TEILIFÍS agusRAIDIÓ
Le Treasa Bhreathnach

Féach ar:
TG4: ‘Bliain in Inis Oírr’
Sraith nua a ndearnadh
taifead uirthi thar thréimhse
12 mhí ó mhí Eanáir go dtí mí
na Nollag 2010.  Leanann an
tsraith seo meascán mór de
phearsana atá ina gcónaí ar an
oileán ó iad siúd atá nua ar an
oileán go dtí iad siúd atá ina
gcónaí ann ar feadh na nglún.
Dé Domhnaigh @ 9.30in

RTÉ 1: ‘The Story of Ireland’
Sraith nua, á cur i láthair ag
Fergal Keane, a dhíríonn ar
stair chultúrtha, shóisialta
agus eacnamaíoch na hÉire-
ann, agus ar ár ról ar an stáitse
idirnáisiúnta.  Sa chéad chlár
den tsraith seo breathnaítear
ar bhunús na gCeilteach, ar
na Lochlannaigh, ar Bhrian
Bóramha, ar an gCríostaíocht
in Éirinn agus ar thús ár
gcúltúir liteartha.  Dé Máirt @
10.15in

BBC TÉ: ‘Great Unanswered
Questions’ Tá an fear grinn
Colin Murphy ar ais arís ar
BBC TÉ chun freagraí a fháil
ar chuid dár gceisteanna.  Má
úsáideann muid 10% dár n-
intinn céard a tharlaíonn leis
an gcuid eile de?  Cé atá níos
fearr ag insint bréag, fir nó
mná?  Dé Céadaoin @ 10.45in

Éist le: 
RTÉ Raidió na Gaeltachta:
‘Ollscoil Scairte Mhúscraí’
Sraith nua a dhéanfaidh cur
síos ar Acadamh Fodhla,
acadamh léinn atá bunaithe
ar ghnó, ar fhealsúnacht
agus ar chultúr Chúil Aodha
i gCorcaigh.  Tá Acadamh
Fodhla ann chun deis a thab-
hairt don phobal teacht le
chéile le heolas a roinnt agus
a fhoghlaim óna chéile.  Tá
gnéithe éagsúla i gceist leis –
tá dámha amhránaíochta,
staire, talmhaíochta, fuin-
nimh agus acmhainní
nádúrtha ann a thagann le
chéile uair sa tseachtain in
Óstán an Mhuilinn i mBaile
Bhuirne.   Curtha i láthair ag
Páidí Ó Lionáird.  Amárach
@ 6.30in

Dublin City FM 103.2: ‘Saol
na nGael’ Déanann an
láithreoir scagadh ar gach
rud Gaelach sa chlár seo a
chraolfar gach Déardaoin @
8in 

Raidió na Life:
‘Creachadóireacht’ Seo clár
le héisteacht leis más spéis
leat cúlchaint ar dhaoine
cáiliúla, nuacht nach gclois-

tear i mórán áiteanna eile,
ceol den scoth, agus an-
chuid rudaí eile. Coimeá-
dann an clár seo daoine ar an
eolas faoi cheol-
choirmeacha, nuacht de
gach saghas agus na
hamhráin sin atá gar do do
chroí. Tá an clár dírithe
orthu siúd sna meándéaga
agus sna déaga déanacha.
Curtha i láthair ag Sorcha Ní

Mháirtín agus Daragh Mac
Aoidh.  Dé Domhnaigh @2in

Raidió Fáilte: ‘An Bosca
Ceoil’ Clár nua ceoil traidis-
iúnta á chur i láthair ag
Frainc Rua Mac Cionnaith
agus ag Dónall Chaoimhín
Mac Murchaidh, beirt che-
oltóirí as Contae an Dúin.
Nuair a osclóidh tú an Bosca
Ceoil cluinfidh tú scoth an
cheoil traidisiúnta, idir
shean agus nua, amhráin
agus fhoinn, ó gach cearn
d’Éirinn agus d’Alban.   Is
féidir éisteacht le Raidió
Fáilte ar 107.1 fm i mór
cheantar Bhéal Feirste agus
ar fud an domhain ar
www.raidiofailte.com Gach
Céadaoin @ 8-9 in agus arís
ar an Aoine 9-10 in

Socruithe 
cinntithe ag na
craoltóirí do na
Díospóireachtaí
polaitiúla
Treasa Bhreathnach 

TÁ na socruithe le haghaidh
díospóireachtaí polaitiúla
cheannairí ár bpáirtithe
polaitiúla curtha i gcrích ag
na stáisiúin chraolta. Is
díospóireacht leis na triúr
ceannairí ó na páirtithe is mó
atá beartaithe ag TG4 le
craoladh ar an 16 Feabhra ag
10in.  

Ní fios go fóill cé a bheidh
mar chathaoirleach ar an
díospóireacht seo.  Is é Vin-
cent Browne a bheidh mar
chathaoirleach ar an
díospóireacht atá beartaithe
do TV3 agus táthar ag beartú
díospóireachta idir na triúr
ceannairí chomh maith. 

Tá comhfhreagraithe ain-
mnithe acu chomh maith
chun na triúr ceannairí a
leanúint do thréimhse an
fheachtais. Beidh Brian
O’Donovan ag leanúint
Micheál Ó Máirtín, Jerome

Hughes mar scáil d’Éanna Ó
Cionnaith agus Stephen
Murphy ag leanúint Eamon
Gilmore. Beidh ar cheannairí
an dá pháirtí eile, an
Comhaontas Glas agus Sinn
Féin, comhfhreagraí a roinnt
eatarthu, Aisling Ní Chois-
dealbha. 

Tá sé i gceist ag RTÉ
díospóireacht a reáchtáil idir
na triúr ceannairí chomh
maith agus é a bheidh craol-
ta mar chuid dá shraith cúr-
saí reatha ‘Prime Time’.
Táthar ag moladh go
mbeadh díospóireacht idir
na cúigear ceannairí leathb-
healach tríd an bhfeachtas
toghchánaíochta. 

Tá cuireadh tugtha ag Sky
do na cúigear ceannairí ó na
páirtithe polaitiúla chuig a
dhíospóireacht uair go leith
agus is é eagarthóir polaitiúil
an stáisiúin, Adam Boulton a
bheidh mar chathaoirleach
ar an díospóireacht.

20,000 duine sa Tuaisceart
gan ceadúnas teilifíse
Treasa Bhreathnach 

BHÍ níos mó ná 20,000 sa
Tuaisceart nár íoc a gceadúnas
teilifíse in 2010.  Níos mó ná
5,700 acu sin i mBéal Feirste,
níos mó ná 1,370 san Iúr, agus
níos mó ná 1,140  i nDún
Geanainn. Díobh siúd nach n-
íocann a gceadúnas teilifíse
táthar i mbaol ionchúisimh
agus fíneála suas go £1,000. 

I láthair na huaire cosnaíonn
ceadúnas teilifíse £145.50 agus
é ag teastáil ó aon duine atá ag
breathnú nó ag déanamh taifid
ar chláir theilifíse agus iad ag
baint úsáide as teilifís,
ríomhaire nó aon trealamh
eile. 

Tá liosta seoltaí ag údarás na
gceadúnas teilifíse agus is
féidir leo a chinntiú trí úsáid an

bhunachair seo cén seoladh
nach bhfuil ceadúnas teilifís
acu.   Seoltar roinnt litreacha
chuig an seoladh gan ceadúnas
teilifíse ar dtús agus b’fhéidir
go bhfaighidh siad  glaoch
guthán sula bhfaigheann siad
cuairt ón oifigeach fiosrúchán. 

Dar le húdarás na gceadúnas
teilifíse, ‘TV Licensing’ tá níos
lú ná 5% de dhaoine i dTuais-
ceart Éireann nár íoc a gceadú-
nas teilifíse. Deir siad chomh
maith go dtuigeann siad go
bhfuil sé deacair ar roinnt
daoine an costas a íoc in aon
bhabhta amháin mar sin tá
féidearthachtaí éagsúla ann
chun an costas a shárú. Tabhair
cuairt ar
www.tvlicensing.co.uk chun
na féidearthachtaí uile a fhios-
rú. 

Síneadh ama tugtha do ‘Section 481’
Treasa Bhreathnach  

D’FHÓGAIR an tAire
Turasóireachta, Cultúir agus
Spóirt Mary Hanafin go
mbeadh síneadh ama de thrí
bliana le cur leis an scéim
infheistíochta cánach don
earnáil teilifíse agus scannán,
is é sin mar a ghlaoití air, ‘Sec-
tion 481’.  Deir an tAire

Hanafin agus í ag fógairt an
chinnidh, “Bhí an scéim atá
againn faoi láthair ceaptha
imeacht as feidhm ag
deireadh 2012 ach de bharr an
tionchair dhearfaigh a bhí
aige ar an earnáil rinne an rial-
tas cinneadh síneadh ama a
thabhairt dó sa bhille
airgeadais.”  

Athraíodh an scéim i neart

billí airgeadais le blianta
beaga anuas, an uair dheire-
anach in 2008 chun síneadh
ama ceithre bliana a thabhairt
don scéim go dtí 2012 agus
chun an caiteachas uasta a
ardú ó €35m go dtí €50m i
measc eile.  De bharr na n-
athruithe seo uile bhí Éire in
ann sábháil de idir 26%-28% a
chur ar fáil do léiritheoirí teil-

ifíse ná scannán a bhí ag iar-
raidh taifead a dhéanamh
anseo.  Is ardú suntasach é seo
ó 20%. 

In 2010 ceadaíodh 57 togra
faoin scéim maoinithe seo le
caiteachas in Éirinn de €165m
agus thacaigh an 57 togra seo
le hos cionn 10,000 duine san
earnáil a fhostú, idir chriú,
chliar agus eile. 

Seodcheirnín ‘Seancheol ar
an Sean-nós’ seolta ag NPU
Seán Ó Loingsigh

AITHNÍTEAR ceol beirte ar an
bhfliúit agus ar an veidhlín
mar ealaín ar leith sa cheol
Gaelach. Tugann sár-cheoltóirí
faoin gceol le modh ar leith a
léiríonn castacht na bport i slí
éagsúil.

Tá taifeadadh clasaiceach –
Seancheol ar an Sean-nós – leis
an bhfliúiteadóir ilgh-
néitheach Peadar Ó Lochlainn
agus an veidhleadóir cáiliúil
Aggie Whyte seolta ag an
gcumann ‘Na Píobairí Uil-
leann’ (NPU), Baile Átha
Cliath.

Eisíodh ar dtúis é mar
cheirnín EP 50 bliain ó shin
faoi choimirce an lipéid Spól a
bhí bunaithe ag an
mbailitheoir clúiteach ceoil
Breandán Breathnach chun
fíor-cheol Gaelach a chur chun
cinn. Mar a tharla sé, ba é an t-
aon taifeadadh ceoil a d’eisigh
Spól, cé gur cuireadh ar fáil
ceann amháin eile ina raibh
cúrsa teagaisc i bhfuaimniú
Gaeilge leis an scríbhneoir
Máirtín Ó Cadhain.

Ba i Stiúideo Bill Stapleton i
mBaile Átha Cliath, mar a
ndeintí na cláracha sobaldrá-
ma raidió The Kennedys of
Castleross, a taifeadadh Sean-
cheol ar an Sean-nós i dtús na
1960í. 

Bhí bonn óir i gcomórtas an
veidhlín buaite ag Aggie
Whyte ag an Oireachtas in
1958, gradam a bhí bainte ag
Peadar Ó Lochlainn an bhliain
roimhe sin chun cur leis an
mbonn óir a bhuaigh sé i
gcomórtas na fliúite ag an
bhféile chéanna in 1955.

B’as clann mhór ceoil ó
Bhaile na Cille i gCo. na Gail-
limhe don veidhleadóir Aggie
Whyte, a cailleadh in 1979.
Iníon ab ea í le duine de bhu-
naitheoirí bhanna céilí cáiliúil
Bhaile na Cille, Tommy
Whyte, agus neacht agus nia
léi is ea an veidhleadóir iom-
ráiteach Máirín Fahy agus a
deartháir, an píobaire Gearóid
a bhí i dteannta Michael Flat-

ley i Lord of the Dance.
Ag labhairt óna thigh i gCill

Mháille Chontae an Chláir an
tseachtain seo, thug Peadar Ó
Lochlainn le fios gur bhuaigh
sé féin agus an veidhleadóir
Aggie Whyte an comórtas ceoil
beirte faoi dhó ag an Oireach-
tas, bliain amháin inar sheinn
sé an fhliúit léi, agus babhta
eile ina teannta ar na píoba uil-
leann.

Maidir le taifeadadh Sean-
cheol ar an Sean-nós:
“Dheineamar é i gcúpla uair an
chloig,” a dúirt Peadar.

Tá sé thraic ar an ndlúthd-
hiosca nua – trí cinn ar an dá
thaobh a bhí ar an EP a eisíodh
leathchéad bliain ó shin - agus
bhí cóipeanna den sean-

cheirnín ag roinnt acu siúd a
bhí i láthair in áras chumann
NPU ar Shráid Henrietta i
mBaile Átha Cliath mar ar
sheol iníon le Breandán
Breathnach, an t-iarAire
Oideachais Niamh Bhreath-
nach, an taifeadadh atá
athmháistrithe ag an
innealtóir aitheanta fuaime
Harry Bradshaw.

Tá leagan ar leith ar an
ndlúthdhiosca den ríl The
Chattering Magpie a shamh-
laítear i gcónaí le hAggie
Whyte, agus caithfidh gur
chuaigh casadh na beirte den
phort The Piper on the Hob i
bhfeidhm ar an mbailitheoir
ceoil agus an píobaire Bre-
andán Breathnach (1912-1985).

Tá sé tráthúil go bhfuil Sean-
cheol ar an Sean-nós curtha ar
an margadh agus Gradaim
Cheoil TG4 á bhfógairt an
tseachtain seo. Bronnadh
Gradam Saoil ar Pheadar Ó
Lochlainn ag Gradaim 2005
nuair a bhí sé 76 bliain d’aois.
Is fathach i measc ceoltóirí é
Peadar a sheinn le Paddy
Canny, PJ Hayes (athair
Mhartin) agus leis an dtionla-
caí Bridie Lafferty ar an gcéad
cheirnín LP dá shórt sa cheol
traidisiúnta a taifeadadh in
Éirinn in 1959.

Tá an dlúthdhiosca Sean-
cheol ar an Sean-nós ar fáil ós
Na Píobairí Uilleann i mBaile
Átha Cliath nó téir go dtí an
siopa idirlín ag www.pipers.ie.

An bhfuil fógra agat?
Tóg fógra le Gaelscéal.

Déan teagmháil le Patricia ag 086–0234251 nó fograi@gaelsceal.ie

Harry Bradshaw, an t-innealtóir
aitheanta fuaime a rinne an leagan
seo den taifeadadh ‘Seancheol ar an
Sean-nós’, a athmháistriú. Tá sé le
feiceáil i stiúideo de chuid RTÉ sa
bhliain 1992 sa ghrianghraf seo.

Suíomh faighte
ag Coláiste
Feirste dá
Spórtlann úr
Fís na scoile agus an phobail á fíorú
Meadhbh Ní Eadhra

TÁ forbairt shuntasach
tagtha ar phleananna
uaillmhianacha Choláiste
Feirste, an t-aon mheánscoil
lán-Ghaeilge i mBéal Feirste,
chun Spórtlann ar luach £10
milliún a thógáil i gcroílár
Bhéal Feirste Thiar.  Tá an
scoil i ndiaidh úinéireacht a
ghlacadh ar an suíomh ina
mbíodh Ionad Spóirt Ard na
bhFeá lonnaithe. 

Tagann an fhorbairt seo i
ndiaidh don Roinn
Oideachais blianta de chain-
teanna agus plé a dhéanamh
le hiar-úinéirí an tsuímh,
Comhairle Cathrach Bhéal
Feirste. Anois tá Coláiste
Feirste ag dréim leis an
suíomh a iompú go rud
sainiúil nach bhfuil feicthe in
Éirinn riamh cheana – Spórt-
lann ar fiú na milliún Euro é
agus a bheidh mar champas
do chluichí Gaelacha agus
spóirt eile. Beidh an Spórt-
lann ann don phobal agus do
mhuintir an cheantair agus é
suite i gcroílár na Ceathrún
Gaeltachta ar Bhóthar na
bhFál. Beidh réimse leathan
áiseanna spóirt sa Spórtlann,
laistigh agus lasmuigh. 

San áireamh anseo beidh
an chéad pháirc CLG 3G i
mBéal Feirste, páirc
thraenála 3G, áis spóirt agus
caithimh aimsire a bheidh
dhá stór ar airde, trí áit
ilúsáid cluichí, cúirteanna
liathróid láimhe agus 142
spás páirceála. Beidh bealach
isteach do dhaoine míchu-
masaithe ann fosta.

Tá foireann agus daltaí na
scoile iontach sásta leis an
dul chun cinn atá déanta
maidir leis an Spórtlann. Deir

Príomhoide na scoile,
Mícheál Mac Giolla Ghunna,
go bhfuil ardú mór tagtha ar
an líon daltaí atá ag freastal
ar an scoil, ó thosaigh sé ag
obair inti.

“Tá ardú ó 350 go 600
tagtha ar an líon daltaí sa
scoil ó shin,” ar sé. “Is dea-
nuacht í seo maidir leis an
suíomh, ní amháin don scoil
seo ach don phobal ar fad.
D’éirigh lenár gcuid daltaí na
marcanna is airde i mBéal
Feirste a bhaint amach ag
Duais Náisiúnta Spóirt BTEC
don bhliain acadúil ó 2009 go
2010. Táimid ag súil le tógáil
air sin leis na háiseanna nua
spóirt a bheidh againn.”

Deir Séamus Ó Tuama, atá
i gceannas ar chúrsaí spóirt
sa scoil, go bhfuil éachtaí
bainte amach ag na daltaí sna
spóirt éagsúla agus go dtu-
gann sé sin inspioráid don
scoil agus don phobal ar fad.

“Is é Coláiste Feirste an t-
aon iar-bhunscoil lán-
Ghaeilge sna sé chontae agus
tá ár gcuid daltaí ag buachan,
tá siad sásta, agus tá ag éirí go
hiontach leo i réimsí éagsúla
spóirt. Is iad Seán McComb
agus Conor Ó Dochartaigh
curaidh dhornálaíochta
Uladh agus curaidh
dhornálaíochta uile-Éire-
ann,” a deir an tUasal Ó
Tuama. “Go hacadúil, táimid
ar cheann de na trí scoil
mheasctha is fearr i mBéal
Feirste agus tá torthaí na
ndaltaí ag feabhsú bliain i
ndiaidh bliana. Le trí bliana
anuas, tá ardú de 38% tagtha
ar na marcanna. 

Níl sa Spórtlann ach an tús.
An fhís atá againn ná a bheith
ar an scoil mheasctha (ó
thaobh cumais de) is fearr ar

an oileán ar fad agus táimid i
ndiaidh a aithint gur féidir
leis an spórt a bheith mar
eochair dár n-obair. Tá gach
muinín againn go mbeimid
in ann leanacht ar aghaidh
mar atá muid, le tacaíocht
leanúnach ón Aire
Oideachais Caitríona Ruane.

Ag labhairt faoin Spórt-
lann, dúirt Leas-Chathaoir-
leach Choláiste Feirste,
Colma McKee, go gcuirfidh
sé áiseanna traenála agus
imeartha ar fáil do chlubanna
agus do chumainn áitiúla,
chomh maith le cuidiú leis an
scoil í féin.

“Táimid ag iarraidh a chin-
ntiú nach ndéanfar
neamhaird nó dearmad ar an
chuid seo de Bhóthar na
bhFál i straitéis pháirce
Chomhairle Cathrach Bhéal
Feirste,” a dúirt an tUasal
McKee.

Deir Cathaoirleach
Choláiste Feirste, Seán Mis-
téil, go gcuideoidh an Spórt-
lann chun athchóiriú ar
áiseanna agus infreas-
truchtúr spóirt a spreagadh
sa cheantar seo agus i gcean-
tair eile.

“Tá éagothroime sláinte
ann laistigh den Cheathrú
Ghaeltachta agus beidh ról
lárnach ag an Spórtlann chun
slí bheatha níos sláintiúla a
chur chun cinn. Tríd an
Spórtlann, cothófar deisean-
na infheistíochta níos fearr
agus aitheantas níos láidre
don cheantar, ag nascadh le
háiseanna eile ar nós An
Chultúrlann.

Trí thréimhsí de choimh-
lint, bhí Bóthar na bhFál i
gcónaí saibhir ó thaobh
cultúir de agus níl sé sin ag
athrú,” ar sé. 

Foireann shóisearach Choláiste Eoin, Baile an Bhóthair, Baile Átha Cliath ag ceiliúradh a mbua
lena múinteoir. Sa phictiúr tá, ó chlé: Cillian Ó Seanáin, Ciarán Ó Duinneacha (múinteoir), Ain-
driú Ó hEachteirn agus Colm Ó Néill.                  

Ar mhaith leat an
Ghaeilge a mhúineadh
i gCeanada?
Dámhachtainí Gaeilge ar fáil anois do 2011-12
Meadhbh Ní Eadhra

TÁ Fondúireacht Ollscoil
Éireann Cheanada ag cur
fáilte roimh iarratais do chlár
dámhachtainí Gaeilge don
bhliain acadúil 2011-2012 in
Ollscoileanna Ceanadacha.
Cuireann an Fhondúireacht
líon áirithe dámhachtainí ar
fáil chun tacú le teagasc na
Gaeilge in ollscoileanna
áirithe i gCeanada, le
maoiniú ón gCrannchur
Náisiúnta agus ón Roinn
Gnóthaí Pobail, Comhionan-
nais agus Gaeltachta. Bronn-
far an dá dhámhachtain seo a
leanas le haghaidh na
tréimhse naoi mí, Meán
Fómhair 2011 – Bealtaine
2012: Ollúnacht Chuairte,
agus Cúntóireachtaí do
Theagasc na Gaeilge. 

Tugann ceapachán an
Ollaimh Chuairte deis do
scoláire Gaeilge ollúnacht
chuairte a ghlacadh i Roinn
na Gaeilge i St Mary’s Univer-

sity, Halifax, Nova Scotia, ar
feadh na bliana acadúla 2011
– 2012, chun an Ghaeilge
agus cultúr na hÉireann a
chur chun cinn i gCeanada.
Maidir leis an gCúntóireacht
do Theagasc na Gaeilge, tab-
harfaidh sé seo deis do
mhúinteoirí barr feabhais a
chur ar a gcuid scileanna
múinteoireachta agus cur
lena n-eolas faoi shochaí
agus faoi chultúr Cheanada
leis an dámhachtain seo,
ionas gur féidir leo tarraingt
orthu tar éis dóibh filleadh ar
Éirinn. Roghnófar seisear
iarratasóir agus beidh na
cúntóirí ar fáil i sé ollscoil
éagsúla. Tosóidh an
dámhachtain ar an 1 Meán
Fómhair 2011 agus íocfar
€1600 sa mhí leis na cúntóirí,
ar feadh naoi mí. Beidh na
hollscoileanna ag tabhairt
ranníocaíochta do na cún-
tóirí. 

Ba chóir an fhoirm iar-
ratais, litir mhínithe agus na

tuairiscí moltóra a sheoladh
go info@icuf.ie roimh 5in Dé
Máirt, 1 Márta 2011. Beidh
agallaimh ar siúl i mBaile
Átha Cliath ar an 31 Márta
agus 1 Aibreán 2011 do na
hiarratasóirí atá gear-
rliostaithe (is dátaí seal-
adacha iad seo go fóill).
Beidh ICUF i dteagmháil leis
na hiarratasóirí rathúla
roimh 21 Aibreán 2011, agus
leanfaidh an dámhachtain ó
1 Meán Fómhair 2011 go dtí
31 Bealtaine 2012. 

Is gá go mbeadh líofacht sa
Ghaeilge ag na cúntóirí, agus
cáilíocht tríú leibhéal. Cuir-
fear taithí ag múineadh na
Gaeilge agus aon cháilíochtaí
iomchuí eile san áireamh
chomh maith. 

Tá tuilleadh eolais faoi na
dámhachtainí, dátaí táb-
hachtacha agus foirmeacha
iarratais ar fáil ag
www.icuf.ie/clar-gaeilge. An
spriocdháta d’iarratais ná an
Mháirt, 1 Márta 2011.

NODANNA
TRASNA
2 Ainmhí a bhfaighfeá, b'fhéidir, i gcoinicéar (6)
6 Dath ghruaige Éireannach (dar le daoine ó thaobh 

amuigh na tíre!)
7 Córas taistil ar dhá roth (6)
8 Coinníonn an t-ainmhí beag seo a chuid chnónna don 

gheimhreadh (4)
10 Cluiche a imrítear ar bhord dubh agus bán, le beirt imreoir

de ghnáth (8)
11 Ar ais, tagtha arís (6)
14 Dinnéar as an sorn, feoil nó glasraí b'fhéidir (5)
17 An treo ó bhun go barr (4)
19 Coinníonn sé seo do chuid fola ag dul timpeall an choirp
(4)
20 Éadach a chlúdaíonn an chos (5)
21 Deacair a thuiscint nó a mhíniú (5)
23 Teideal tiarna, Ó Neill, Ó Domhnaill mar shampla (5)
25 Cóngarach (3)
27 Miotal as a ndéantar gabhdáin bia, nó buicéid mar 

shampla (4)
29 Fial, flaithiúil, cineálta (4)
30 Deireadh a  chur le rud, sprioc a bhaint amach (8)
31 Mar a bheadh panna i ndiaidh bagún a fhriochadh (6)

SÍOS
1 Cárta, dubh agus cosúil le seamróg i gcluiche cártaí (5)
2 Fág rud in áit nach féidir leat a chuimhneamh ar ball (5)
3 Úr, óg (3)
4 Damáiste, gortú (6)
5 Nuachtán Gaeilge míosúil (4)
9 Bia a chruthaítear ag beacha (3)
12 Planda a chuidíonn leis an tsláinte (3)
13 Miotal nó cárta chun doras a oscailt (7)
15 Ar meisce (4)
16 Deir, inis (5)
18 An chuid ar bharr an bhainne (7)
22 Cuir in ord, rangú (5)
24 Uisce a thagann as corp atá te (5)
26 Duine den seachtar cara a bhí ag Snow White? (5)
28 An líon giall a bhí ag Niall, de réir a leasainm (4)

Crosfhocal  04.02.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
28.01.2011
Buaiteoir na Seachtaine seo: 
Máire Ní Bheaglaoich,
Baile Átha cliath 7

Indreabhán, Conamara, Co. na Gaillimhe. Tel. +353-91-593307
www.cic.ie

Buntáiste Breise na Gaeilge ag teacht go Ceatharlach
Meadhbh Ní Eadhra 

MAR chuid dá gcamchuairt
timpeall na tíre beidh
Comhdháil Náisiúnta na
Gaeilge i gcomhar le Glór
Cheatharlach ag eagrú
seimineár gairmeacha dar
teideal ‘Buntáiste Breise na
Gaeilge’ do dhaoine óga i
gCeatharlach ar an Déar-
daoin, an 24 Márta 2011.

Beidh aoichainteoirí ag lab-
hairt ag an ócáid faoina

dtaithí féin leis an nGaeilge
agus na buntáistí agus na
deiseanna éagsúla a thug an
Ghaeilge dóibh agus iad ag
dul i mbun gairm bheatha.

Seo é an t-aonú seimineár
déag dá shaghas atá á
reáchtáil ag Comhdháil
Náisiúnta na Gaeilge le cúpla
bliain anuas.  Tá na
seimineáir dírithe ar dhaltaí
iarbhunscoile sna ranganna
sinsearacha i scoileanna ar
fud na tíre.

Le linn an tseimineáir
pléifear na buntáistí breise a
thugann an Ghaeilge do
dhaoine óga agus iad  ag dul i
mbun a ngairme beatha. Mar
chuid den seimineár cuirfear
fáilte roimh cheisteanna ó na
daltaí agus tabharfar
cuireadh dóibh páirt a ghla-
cadh sa díospóireacht tar éis
do na haoichainteoirí lab-
hairt.

Beidh ionadaithe ó roinnt
institiúidí tríú leibhéal i

láthair chomh maith, chun
eolas a thabhairt faoi na
deiseanna oideachais atá ann
trí mheán na Gaeilge. 

Má tá spéis ag scoileanna
freastal ar an ócáid seo is
féidir tuilleadh eolais faoin
seimineár a fháil ó Ghlór
Cheatharlach ar 085 1340047
nó glaoch a chur ar Chomhd-
háil Náisiúnta na Gaeilge ag
01 6794780 nó ríomhphost a
chur chuig brighid@comhd-
hail.ie.

Bíodh Eolas agat ar do Chearta: Íocaíochtaí
do leanaí 18 mbliana agus níos sine
Ceist: Tá mé ag fáil Liúntas do Lucht Cuardaigh Fostaíochta. Tá triúr buachaillí agam atá 15, 17
agus 18 mbliana. Tá siad in oideachas lánaimseartha. Stop mé ag fáil Sochar Leanaí don
mbuachaill 18 mbliana in 2010 ach fuair mé íocaíocht bhreise €15 gach seachtain ó m’ío-
caíocht leanaí cháilithe dó. An bhfaighidh mé é seo nuair a bhíonn mo chéad leanbh eile 18?

Freagra
STOPADH Sochar Leanaí do
leanaí in aois 18 mbliana ó
Eanáir 2010 (má tá siad in
oideachas nó mura bhfuil). 

In 2010, fuair tuismitheoirí a
bhí ag brath ar íocaíochtaí leasa
shóisialaigh íocaíocht
chúiteach €15 sa tseachtain do
leanaí cleithiúnacha 18
mbliana.

Ní íocfar an íocaíocht
chúiteach seo a thuilleadh in
2011. Dá bhrí sin, nuair a bhíonn
do chéad mhac eile 18 mbliana
ní bhfaighidh tú an Sochar

Leanaí ná íocaíocht chúiteach
dó. Ach, beidh tú fós i dteideal
ardú don leanbh incháilithe le
d’íocaíocht leasa shóisialaigh
d’aon leanbh in oideachas
lánaimseartha (go dtí go
mbíonn siad 22 bhliain). Beidh
sé seo fós ag €29.80 sa tseach-
tain in 2011. 

Ba chóir duit cuimhneamh
air go mbeidh ort a dheimhniú
in 2011 nuair a bhíonn do
leanbh 16 bliana, go bhfuil sé
fós in oideachas lánaimseartha
lena chinntiú go leantar ag íoc
an Sochar Leanaí. Ba chóir duit

foirm Sochar Leanaí (CB2) a
chomhlánú mí roimh a 16ú bre-
ithlá. De bharr go bhfuil tú ag
fáil Sochar Leanaí dó cheana
féin, cuirfidh an rannóg Sochar
Leanaí sa Roinn Coimirce
Sóisialaí foirm iarratais chugat.
Caithfidh duine díobh seo a
leanas an fhoirm a shíniú agus
a stampáil:

• An scoil nó coláiste má tá do
leanbh in oideachas lánaim-
seartha 

• FÁS má tá do leanbh ar
chúrsa lánaimseartha Ógth-
eagmhála 

• Dochtúir má tá do leanbh
faoi mhíchumas 

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Seirbhís Faisnéise do
Shaoránaigh ‘Bíodh Eolas agat
ar do Chearta’ le chéile. Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh, Íos-
ghlao 1890 777 121.

Máirtín Mac Donnchadha,
Máire Ní Neachtain, Éadaoin
Ní Mhuircheartaigh agus Ray
Mac Mánais, a bhí i láthair ag
Scoil Gheimhridh Merriman an
deireadh seachtaine seo caite.

Ár Scéal Féin

Tá triúir ógánaigh uaidh Baile Fhormaid,
Baile Átha Cliath ag ullmhú turas speisialta
chuig  Los Angeles an deireadh na míosa
seo.  Tá an turas chuig príomhchathair
scannánaíochta an domhain mar chuid do

Fhéile Idirnáisiúnta Scannán agus Teilifís Cinemagic. Is
é an dara chlár Stáit Aontaithe Mheiriceá atá dhá
reáchtáil.   Is é aidhm an fhéile ná daoine óga idir 4-25 a
spreagadh, agus a  oiliúint trí mhéan na scannánaíochta.

Ghlac Ciaran Egan (18), Fiona Anderson ( 17) agus
Ross Cuffe (18) páirt i gcampa scannánaíochta

Idirnáisiúnta i mBéal
Feirste i mí Lúnasa seo
caite, éineacht le 15
duine óg eile uaidh
Béal Feirste, Dún na
nGall, Nua Eabharc
agus Los Angeles. Mar
thoradh ar an gcampa
tá deis faighte ag na
hógánaigh anois a
gcuid scileanna a fhor-
bairt agus foghlaim trí
pháirt a ghlacadh in
ardranganna scanná-
naíochta agus teilifís
agus cuir i láthair,
éineachtaí le piaraí ó
Bhéal Feirste i Los
Angeles.  Gheobhaidh
na hógánaigh uaidh

Baile Fhormaid an deis léargas a fháil isteach faoin
bealach a n-oibríonn tionscail na scannánaíocht agus
teilifís trí imeachtaí an fhéile scannáin i gcomhlacht Jim
Henson, Stiúideo beochan Walt Disney agus trí ardran-

ganna a bheidh dhá rith ag aisteoirí cosúil le Patrick
Bergin, Jason Connery agus Michael York.

Bhuail an tAire Cultúrtha Mary Hanafin leis an triúir
dalta as Baile Átha Cliath atá ag tabhairt turas go dtí
Baile Átha Cliath. Deir sí “ is iontach an deis  é seo do
Chiarán, Fiona agus Ross agus na daoine óga eile uaidh
Béal Feirste chun taithí praiticiúil  a fháil uaidh saineo-
laithe i tionscail na scannánaíochta agus teilifís. Beidh
na scannánóirí ildánach seo ag freastal ar ardranganna i
mbeochan, i bpuipéadóireacht agus tabharfaidh siad
cuairt ar stiúideonna agus ollscoileanna.   Bíonn Cin-
emagic ag obair go leanúnach le daoine óga ó ar fud na
hÉireann agus cothaíonn siad nascanna tábhachtach le
tionscail thar lear. Tá todhchaí dóchasach ag scanná-
naíochta in Éireann do bharr ár n-ógánaigh ildánach
agus samhlaíoch”Spreagadh – Inspire

Ardranganna – Master
classes 
Scannánaíochta - Filming
Piaraí - peers
Léargas – insight
Taithí praiticiúil – 
practical experience
Aisteoirí - actors
Scannánóirí – film-
maker’s
Ildánach – talented
Beochan – animation
Nascanna – links
Samhlaíoch – imaginative

Gluais

1. Céard é aidhm Fhéile Idirnáisiúnta Scannán
agus Teilifís Cinemagic?
2. Céard iad na deiseanna a bheidh le fáil ag na
hógánaigh nuair a bheidh siad i Los Angeles?

Ceisteanna

Bhí an bua ag  scoileanna i gCo. Bhaile Átha Cliath  agus
i gCo. na Gaillimhe ag Craobh na hÉireann de
Chomórtas Uí Chadhain Gael Linn.    Bhí an ócáid ar
siúl san Óstán Heritage, Port Laoise, Déardaoin, 27
Eanáir. Comórtas díospóireachta é seo a reáchtálann

Gael Linn go bliantúil do Ghaelcholáistí agus do mheánscoileanna
Gaeltachta.  Ghlac breis agus caoga foireann páirt sa chomórtas ó
mhí Dheireadh Fómhair seo caite. Dúirt Príomhfheidhmeannach
Gael Linn, Antoine Ó Coileáin : “Leag Gael Linn béim riamh ar an
teanga labhartha. Is áthas linn go mbeidh 50% de na marcanna sna
scrúduithe a mbronnadh ar scileanna cumarsáide ó 2012 amach.
Beidh Gael Linn ag saothrú leis an Straitéis 20 Bliain a thabhairt
chun críche.”          

Sa chraobh shóisearach,  labhair na cainteoirí  óga  go heolach ar
an rún ‘Tá na rudaí is luachmhaire sa saol seo saor in aisce !’   Bhí
an bua ag foireann Choláiste Eoin, Baile an Bhóthair, Co. Bhaile
Átha Cliath  ar fhoirne ó  Choláiste Rís, Dún Dealgan, Co. Lú, Scoil
Chuimsitheach Chiaráin, An Cheathrú Rua, Co. na Gaillimh agus
Pobalscoil Chorca Dhuibhne, An Daingean, Co. Chiarraí.  Is é Cia-
rán Ó Duinneacha an múinteoir a chuidigh agus a threoraigh na
cainteoirí.  ‘Tá an daonlathas in Éirinn loite ag an mionpholaitíocht
áitiúil !’ an rún tráthúil a pléadh sa chraobh shinsearach.  

Bhí foirne ó Choláiste Íosagáin, Baile an Bhóthair, Co. Bhaile
Átha Cliath; Coláiste Eoin, Baile an Bhóthair, Co. Bhaile Átha
Cliath; Coláiste Cholmcille, Indreabhán, Co. na Gaillimhe agus
Scoil Chuimsitheach Chiaráin, An Cheathrú Rua, Co. na Gaillimhe
páirteach sa díospóireacht bhreá bhríomhar seo a mhúscail suim,
spéis agus fiosracht an lucht éisteachta.    Fógraíodh ar deireadh
gurb iad foireann Scoil Chuimsitheach Chiaráin, An Cheathrú Rua
na curaidh  don tríú bliain as a chéile.    Máirín Ní Dhomhnaill agus
Máire Ní Fhinneadha na múinteoirí  a bhí i mbun na foirne.

Bhronn aoi-chathaoirleach na hoíche, Des Geraghty, Iar-
Uachtarán SIPTU  buanchorn agus duais €1,000 ar na foirne bua-
cacha agus bronnadh duais €250 an fhoireann ar na foirne eile a
bhí rannpháirteach.   

Beidh 50% de na marcanna sna scrúduithe a mbronnadh ar
scileanna cumarsáide ó 2012 amach. Céard é bhur dtuairim
faoin athrú seo sna scrúdaithe?

Plé sa rang

An tAire Cultúrtha Mary Hanafin agus príomhfheidhmeannach Cinemagic Joan Burney Keatings éineacht le ógánaigh
uaidh Béal Feirste agus Baile Átha Cliath atá ag taisteal go dtí Los Angeles ag deireadh na míosa.

Scannánóirí óga
na hÉireann ag dul
go Los Angeles

Deir an t-Aire Cultúrtha “Tá todhchaí dóchasach
ag scannánaíochta in Éireann do bharr ár ógá-
naigh ildánach agus samhlaíoch”. Déan plé sa
rang ar an ráiteas seo.

Plé sa rang

Bua na cainte ag curaidh
Chomórtas Uí Chadhain
Gael Linn 2011 !

Curaidh Chomórtas Díospóireachta Uí Chadhain Gael Linn 2011 don tríú
bliain as a chéile, foireann shinsearach Scoil Chuimsitheach Chiaráin, An
Cheathrú Rua, Co. na Gaillimhe (ó chlé) Niamh Ní Chonchúir, Clíodhna Ní
Mhógáin, Orlaith Ní Mheachair ag glacadh lena nduaiseanna  ó
Phríomhfheidhmeannach Gael Linn, Antoine Ó Coileáin (ar chlé) agus ó
aoichathaoirleach na hoíche, Des Geraghty, Iar-uachtarán SIPTU 



Scéalta na Réalta

I gcomhair le Gael Linn  
Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh
muid an chuid is fearr le foilsiú ar an nuachtán agus le cur ar ár
suíomh gréasán gach seachtain. Beidh na buaiteoirí seachtainiúil

san áireamh le haghaidh duais mhór a
bhuachan ag deireadh na scoilbhliana,
scoláireacht do cheann do Choláistí
Samhraidh Gael Linn. D’fhéadfá scéal a
dhéanamh faoi rud éigin atá ag tarlú i

do scoil, i do cheantar, sna clubanna nó cumainn go háitiúil.
B’fhéidir go bhfuil nuacht shuimiúil agat faoi imeacht nó ócáid atá
ar siúl nó duine a bhfuil rud faoi leith bainte amach, nó ar siúl acu.
Cibé ceann acu é, teastaíonn bhur scéalta uainn! Ní mór ailt nuachta
a bheith idir 200-300 focal agus físeáin nó podchraoltaí a bheith idir
3-7 nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a

chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg

Tá Britney Spears ar ais
sna cairteacha arís leis an
tsingil nua Hold It
Against Me! Is fada ó
chonaiceamar Britney i

mbarr a réime, ach tá an t-amhrán is
déanaí dá cuid tar éis uimhir a haon a
bhaint amach i 19 dtír cheana féin.
Maith ‘bhean Britney! Ní hamháin sin
ach deirtear linn go mbeidh a grean-
nán féin aici chomh maith. Is iomaí
clár faisnéise atá déanta faoin gce-
oltóir i gcaitheamh na mblianta, ach
seo an chéad uair go bhfuil scéal a
saoil á léiriú i bpictiúir agus i
stiallchartúin ghrinn! Fame: Britney
Spears an teideal a bheidh ar an ngre-
annán agus beidh sé le ceannach sna
siopaí i mí an Mhárta. Ní féidir linn
fanacht len’é a léamh!

Tá an t-amhránaí Lily Allen
tar éis tabhairt faoi thogra
ceoil nua agus tá lipéad úr
curtha ar bun aici. D’éirigh
léi tacaíocht a fháil ó Sony

Music chun In The Name Of a bhunú,
rud a chinnteoidh go mbeidh tuarastal
de £100,000 aici in aghaidh na bliana –
deas! Anuas air sin, beidh airgead aici
le foireann a fhostú agus oifig a aimsiú,
ach is cosúil go bhfuil Lily ag díriú ar
an obair í féin freisin. D’éirigh le Lily
grúpa úrnua ó Nua Eabhrac a shíniú
lena lipéad ceoil cheana féin, in ain-
neoin géariomaíocht ó lipéid fadbhu-
naithe eile. Eiseoidh lipéad ceoil Lily
an chéad singil ón ngrúpa Cults, dar
teideal Go Outside, agus guíonn muid
gach rath uirthi lena tionscnamh nua!

Éist leis an bpopnuacht seo mar Audio
MP3 nó íoschóipeáil é ag

www.rrr.ie/popnuacht-28-eanair

Tá tús curtha le scannán faoin
gceoltóir Freddie Mercury,
agus cé atá sa phríomh-
pháirt ach Sacha Baron
Cohen! Bhí plé ann maidir le

scannán beathaisnéise a dhéanamh faoi
shaol an phríomhamhránaithe Queen le
tamall de bhlianta anuas, ach is cosúil
go bhfuil an taifead ar tí tosú i mbliana
ar deireadh. Thug Brian May le fios le
déanaí go bhfuil an chéad dréacht den
script don scannán scríofa ag Peter Mor-
gan, údar The Last King of Scotland
agus scripteanna leithéidí The Queen
agus Frost/Nixon. Tá clú ar an aisteoir
Sacha Baron Cohen as a ról mar
charachtair chonspóideacha Ali G agus
Borat roimhe seo, ach is leantóir
ollmhór de chuid Freddie Mercury é
agus ní féidir le Sacha fanacht leis an
gceoltóir clúiteach a léiriú ar an scáileán
mór gan mhoill.

Tá sé cloiste
againn
anseo i
bPopNuacht
nach bhfuil

Kanye West sásta albam
amháin a eisiúint in aon
bhliain amháin – tá sé ag
iarraidh dhá albam a
eisiúint idir seo agus
deireadh an tsamhraidh!
Watch the Throne is
ainm den albam atá idir
lámha ag Kanye leis an
laoch mór rapcheoil eile,
Jay Z, agus deir sé go
mbeidh 5 amhrán ar an
albam úd. Dúirt sé nach
mbeidh ach cúpla mí le fanacht ag a lucht
leanúna len’é a chloisteáil, cé nach bhfuil
ann ach cúpla mí ó d’eisigh sé an t-albam
deiridh dá chuid, My Beautiful Dark
Twisted Fantasy. An gcodlaíonn an fear
seo ar chor ar bith?! Tá Kanye ag obair ar

albam aonair faoi láthair freisin agus tá
súil aige go mbeidh sé ullmhaithe faoin
samhradh seo. Is cinnte go mbeidh cluas á
chur againn leis na hamhráin ar fad ón
bhfear cumasach seo sna míonna amach
romhainn!

“Buíochas le Rónán Gough agus Gina Ní
Chathasaigh as scéalta na seachtaine seo.

Gaeilge Seanfhocail
Is féidir plé a dhéanamh sa rang ar mhíniú na seanfhocal seo a leanas:
Seanfhocail bunaithe ar ghnáthchiall:
• Is doimhin é poll an amhrais. 
• Ní fearr bia ná ciall. 
• Nuair a bhíonn an fíon istigh,
bíonn an chiall amuigh.
• Ní thagann ciall roimh aois.
• Is déirce dá chuid féin don amadán.
• Is deacair a bheith ag feadaíl agus ag ithe mine.

Seanfhocail bunaithe ar an  ngrá
• Níl aon leigheas ar an ngrá ach pósadh.
• Is geal leis an bhfiach dubh a ghearrcach féin.
• Folaíonn grá gráin.

Seanfhocail bunaithe ar an bpósadh
• Ní féasta go rósta, is ní céasta go pósta.
• Ná gabh bean gan locht.
• Is maith an bhean í
ach níor bhain sí a bróga di go fóill.

OSSP Maoirseacht Foinsí malartacha fuinnimh

Tagann an chuid is mó
d’fhuinneamh ó bhre-
oslaí iontaise. Samplaí
de bhreoslaí iontaise iad
gual agus móin.

Scaoileann na foinsí fuinnimh seo le
go leor gáis cheaptha teasa isteach
san atmaisféar.  Tá foinsí eile fuin-
nimh ann atá in-athnuaite agus
neamhdhíobhálach don
chomhshaol.  Níl na héifeachtaí
céanna truaillithe ag baint leis na
foinsí in-athnuaite seo a leanas. 

Cumhacht Hidrileictreach
Tá cumhacht uisce in ann a bheith

fíorchumhachtach. Is féidir le huisce
ó thonnta na farraige agus ó dham-
baí tuirbín a chasadh agus leic-
treachas a ghiniúint. 

Cumhacht na gaoithe
Tá ardmheas ag comhshaolaithe

ar chumhacht na gaoithe. Oibríonn
sí trí ligean don ghaoth dul trí thuir-
bíní móra a ghineann leictreachas.

Soláthraíonn feirmeacha gaoithe
leictreachas do bhailte agus do
ghnóthaí.

Cumhacht na Gréine
Seo nuair a úsáidtear fuinneamh

na gréine chun leictreachas a
ghiniúint. Tá sí ar cheann de na foin-
sí fuinnimh in-athnuaite is mó atá in
úsáid. Tá cumhacht na gréine ag fáil
níos éifeachtaí agus níos solúbtha i
gcónaí.

Fuinneamh
Geoiteirmeach

Tagann fuinneamh geoiteirmeach
ó thaobh istigh den domhan. Is féidir
athshlánú a dhéanamh ar an teas seo
mar ghal nó mar uisce te. Úsáidtear
an teas seo chun foirgnimh a théamh
nó leictreachas a ghiniúint. Is foinse
fuinnimh in-athnuaite é mar déantar
teas taobh istigh den domhan. Déan-
tar fuinneamh geoiteirmeach  a
ghiniúint i gcroí na cruinne.

Prótacal Kiótó
Rinneadh idirbheartaíocht ar

Phrótacal Kiótó  i mí na Nollag 1977 .
Is éard atá i bPrótacal Kiótó ná
comhaontú idir tíortha chun an
méid gáis cheaptha teasa a
tháirgeann siad a laghdú. Aithníonn
an comhaontú go gcaithfidh an
domhan freagracht a ghlacadh as
gáis cheaptha teasa a laghdú. Tá sé
ceadaithe ag an gcuid is mó de
thíortha an domhain. Caithfidh na
Stáit Aontaithe é a cheadú go fóill.

Cheadaigh Éire Prótacal Kiótó in
2002.  Tá tíortha ag déanamh iar-
rachta gáis cheaptha teasa a laghdú
trí úsáid breoslaí iontaise a laghdú,
ag úsáid bealaí malartacha chun
fuinneamh a tháirgeadh agus ag cur
crann ar fud an domhain chun
cúnamh a thabhairt an t-aer a choin-
neáil glan ó gháis cheaptha teasa.

Cruinniú Mullaigh 
na Cruinne i 
gCóbanhávan

I mí na Nollag 2009 tháinig cean-
nairí ó ar fud an domhain le chéile
chun cúrsaí athraithe aeráide a phlé i

gCóbanhaván sa Danmhairg.  Tar éis
go leor plé rinne siad dréacht de
‘Comhaontú Chóbanhávan’. 

Aithníonn an doiciméad seo gur
fadhb leanúnach é athrú aeráide
agus go gcaithfear iarrachtaí a
dhéanamh teochtaí a choinneáil faoi
2 chéim Celsius. 

Buntáistí Gaelscéal don rang
• Cuireann muid praghas iomaíoch ar fáil!
• Tá ábhar breise agus cúltaca oideachasúil againn 

ar líne don OSPS agus an OSSP, chomh maith leis 
an nGaeilge

• Tagann muid díreach chun na scoile chugaibh –ní 
gá dul á bhailiú in aon áit eile!

• Tá ailt agus dearadh d’ardchaighdeán againn agus 
Príomhdhuais Eorpach Nuachtáin bronnta orainn 
dá bharr!

• Faigheann tú ábhar idirghníomhach oideachasúil 
sa bhreis, saor in aisce.

• Tá an nuachtán go hiomlán as Gaeilge - 48 
leathanach de-Is féidir an t-ábhar ar fad a úsáid 
chun an Ghaeilge a spreagadh i measc na ndaltaí

• Tá aitheantas iomlán Stáit ag Gaelscéal mar 
nuachtán náisiúnta Gaeilge agus Foras na Gaeilge 
ag déanamh maoinithe orainn.

Cosúil libhse, tá muid ag iarraidh léitheoireacht na Gaeilge
agus an meas ar an teanga a spreagadh sa ghlúin óg.

Má tá spéis agaibh i síntiúis a ghlacadh do bhur scoil  téigí i
dteagmháil le Caroline Ní Chualáin ag  091-897766 chun ráta
iomaíoch a fháil. Tá lascaine speisialta againn freisin i
gcomhair orduithe móra. 

Is féidir foirm shíntiúis a íoslódáil ar ár suíomh ag
www.gaelsceal.ie

Tá na treoirlínte ag cloí le treoirlínte ACS Foras Croí na
hÉireann agus ag cloí le treoirlínte garchabhrach ceadaithe

in Éirinn.

Tá an seans agaibh €160 de Safetymate 
a bhuachan le haghaidh bhur scoile má 
fhreagraíonn sibh an cheist seo a leanas: 

Ar feadh cé chomh fada agus a 
mhairfeadh an inchinn gan ocsaigin?
A. 3-5 nóiméad
B. 3-5 mhí
C. 3-5 bliana
Seol iarratais chuig : eolas@gaelsceal.ie agus cuir
“Comórtas Safetymate” mar cheannteideal air. 
Is féidir iarratais a chur sa phost chomh maith chuig:
Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha
SafetyMate

Is éard é an Safetymate
ná gléas garchabhrach.
Tugann Safetymate
treoracha éasca le tuiscint
i gcás éigeandála
comónta i nGaeilge agus i
mBéarla. Tugann sé
treoracha do dhaoine
fásta, gasúir agus páistí. Is
féidir leis an Safetymate
saol duine a shábháil.

Glac síntiúis le Gaelscéal agus
tabhair Buntáiste do na Daltaí

SpórtDo scéal féin Ba bhreá linn bhur scéalta a chloisteáil. Má tá ócáidí, 
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Bhí cuid de thallann
lúthchleasaithe na
hÉireann in iomaíocht
lena chéile an tseachtain
seo caite le haghaidh

onóracha náisiúnta i  gCraobh-
chomórtais Sóisir Laistigh ‘Woodie’s
DIY’ AAI  i gCo. Thiobraid Árann.

Ba é seo an chéad deis do go leor
de na lúthchleasaithe tomhas a
dhéanamh ar a ndul chun cinn
traenála geimhridh. Fuair siad an
deis freisin a bheith san  iomaíocht
le piaraí i gcatagóir fíor-iomaíoch, an
catagóir faoi 20 bliain d’aois. Tho-
saigh an t-imeacht ag an 11.00 le
léim fhada na mban agus
críochnaigh sé le cluiche ceannais
400m na bhfear ag 16.15.  Bhí

iomaitheoirí as gach áit sa tír ag
glacadh páirte i réimse leathan de
spórt chun onóracha náisiúnta a
bhaint amach.

Bhain cuid de na lúthchleasaithe
airde, fad, am agus ciceanna sár-
mhaith amach chun tús a chur le
séasúr 2011.

Tallann – talent
Lúthchleasaithe – athletes
Piaraí - peers
onóracha náisiúnta - national
honours

Gluais

Coláiste Chnoc Beag v Scoil
Phobail Mhullach Íde
Phillip Manning, Coláiste Chnoc Beag ag imirt in aghaidh Gareth McGrath, Scoil Phobail Mhullach Íde.
D’imir Coláiste Chnoc Beag in aghaidh Scoil Phobail Mhullach Íde ag Craobhchomórtais  Sinsir Peile
Coláistí Laighean i bPáirc an Dr. Cuillin Déardaoin seo caite. D’fheabhsaigh Coláiste Chnoc Beag sa dara
leath den chluiche. Bhí an bua acu sa deireadh in aghaidh Scoil Phobail Mhullach Íde le 3-7 go dtí 2-6.

TTá iar-imreoir iománaíochta de chuid
Phort Láirge, Fergal Hartley anois ina
bhainisteoir ar fhoireann faoi 21 an chon-
tae.  Tá beirt imreoirí nua ag teacht ar an
bhfoireann, Tom Feeney a d’imir don

chontae agus Derek Mc Grath a rinne bainistíocht ar
Choláiste De La Salle. Tá Paul Flynn freisin mar
bhainisteoir nua ar iománaíocht idirchontae faoi-21
Cheatharlach. Tá athruithe ag tarlú freisin i gclub
iománaíochta
“St. Martin’s” i
Loch Garman.
Tá an t-iomá-
naí idirchontae
Eoin Quigley
ag aistriú chuig
na Sáirséalaigh
i gCorcaigh.
Shroich Quigley agus an fhoireann cluiche ceannais
an chontae anuraidh tar éis dó gortú glúine a fhu-
laingt. Tá go leor caillteanas agus athruithe i ndán do
chlubanna eile i Loch Garman. I measc na gcaill-
teanas, tá PJ Benville réalta iománaí “Horsewoods”
ag fágáil le dul chuig an Astráil agus tá Aindreas Doyle
tar éis Teach Munna-Camros a fhágáil chun imirt leis
na Parnells i mBaile Átha Cliath.

Craobh-
chomórtais
Sóisir Laistigh
‘Woodie’s DIY’

Go leor athruithe in
iománaíocht faoi 21

Bainisteoir - manager
Idirchontae – intercounty
Ceatharlach - Carlow

Gluais

www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

Duais Eolaí Óg BT
ag teacht abhaile le
hAlexander Amini

IIs é Alexander Amini, 15 bliana d’aois a
bhuaigh Duais Eolaí Óg BT i mbliana. Freasta-
laíonn Alexander ar Choláiste Chnucha i
mBaile Átha Cliath.  Níl Alexander Amini ach
sé mhí in Éirinn.  Bhuaigh sé an duais de

bharr córas ríomhaireachta a d’fhorbair sé, a
chabhraíonn le himreoirí leadóige a gcluiche a fhe-
abhsú. 

Tá teicneolaíocht ann cheana a dhéanann tomhas
ar luas an bhuille a dhéanann imreoir ach sa chóras a
d’fhorbair Alexander, is féidir leis 13 bhuille a
thomhais. Is féidir an teicneolaíocht a fhorbairt i
réimsí eile cosúil le bheith ag feabhsú gluaiseachta
tar éis gortaithe. Tá Alexander ag imirt leadóige ó bhí

sé cúig bliana d’aois. 
Bronnadh seic dar

luach €5,000 agus
trófaí de chuid
chriostal Phort Láirge
ar Alexander. Tá an
deis ag Alexander
ionadaíocht a
dhéanamh ar Éirinn
anois ag an 22ú
Comórtas d’Eolaí Óg
an Aontais Eorpaigh a
bheidh ar siúl i

Heilsincí. 
Fuair Thomas Cronin, Dylan Cross agus Jeremy

Barisch-Rooney ó Chorcaigh duais don ghrúpa is
fearr ag an gcomórtas.

Is é  James Doyle ó Choláiste Presentation de la
Salle i gCeatharlach  a tháinig sa dara háit. B’iad Ciara
Judge, Royanne Mc Gregor agus Sophie Healy-Thow
ó Scoil Phobail Chionn tSáile i gCorcaigh. Tugann
Taispeántas Eolaí Óg agus Teicneolaíochta BT  seans
d’ógánaigh deis blas a fháil ar shaol na teicneo-
laíochta agus eolaíochta. Bíonn taispeántas de os
cionn 520 tionscnamh ann agus ceithre halla tais-
peántais ann le siamsaíocht bunaithe ar eolaíocht
agus siamsaíocht.   

córas ríomhaireachta –
computer system
a thomhais - to measure
gluaiseacht - movement
trófaí - trophy
siamsaíocht - 
entertainment

Gluais

1.Déan cur síos ar an teicneolaíocht a d’fhorbair 
Alexandar Amini.
2.Céard é an duais a bhain Alexander Amini
amach?
3.Cá mbeidh  an 22ú  Comórtas d’Eolaí Óg an Aon-
tais Eorpaigh ar siúl? 

Ceisteanna

An mbeidh fiacha ollmhóra 
i ndán dóibh a théann ar
choláiste sa todhchaí? 

D’fhéadfadh mic léinn a bheith i bhfiacha de suas le
€25,000 má chuirtear scéim iasachta airgid i
bhfeidhm. Lainseáil an Tanáiste agus an t-Aire an
Aire Oideachais agus Scileanna Mary Coughlan
tuarascáil  Straitéis Náisiúnta Ardoideachas an

tseachtain seo caite. Deir an tuarascáil go raibh argóintí láidir i
bhfabhar ranníocaíochtaí uaidh mic léinn. Mhol an tuarascáil
go beidh an mhodheolaíocht is fearr a úsáid ná meascán do
dheontais thástáil maoine agus táillí mic léinn, in éineacht le
córas d'íocaíocht.

Deir an Tánaiste, “Tá mé ag
iarraidh é a dhéanamh soiléir
nach é an rún atá agam go
mbeadh mic léinn fágtha le
fiacha nach féidir leo a bhainis-
tiú nuair atá a gcéim bainte
amach, in áit sin ba cheart go
ndéanfaidh mic léinn rannío-
caíocht in aghaidh an
bhuntáiste eacnamaíoch a
bhaineann siad amach ón
ardoideachas.” Mhol an
tuarascáil go mba cheart don
Roinn Oideachas agus
Scileanna grúpa saineolaithe a
shocrú chun córas feiliúnach
iasacht airgid a dhearadh.

fiacha ollmhóra - massive
debts
tuarascáil - report
tuarascáil  Straitéis
Náisiúnta Ardoideachas -
National Higher 
Education Strategy
mhodheolaíocht -
methodology
ranníocaíochtaí - 
contribution
tástáil maoine - means test
saineolaithe - expert

Gluais

1. Céard a deirtear sa tuarascáil Straitéis Náisiúnta
Ardoideachas a lainseáil an Tanáiste agus an tAire Mary
Coughlan?
2. Céard iad na moltaí a bhí sa tuarascáil?

Ceisteanna

“Tá mé ag iarraidh é a dhéanamh soiléir nach é an rún atá
agam go mbeadh mic léinn fágtha le fiacha nach féidir leo a
bhainistiú nuair atá a gcéim bainte amach, in áit sin ba
cheart go ndéanfaidh mic léinn ranníocaíocht in aghaidh an
bhuntáiste eacnamaíoch a bhaineann siad amach ón ard
oideachas”. Déan plé ar ráiteas an Tánaiste.

Plé sa rang

Cúltaca Ceannlínte Nuacht na nÓg Tá Nuacht na nÓg le 

fáil i bhfoirm podchraoladh gur féidir úsáid ó thaobh 

cluastuisceana de nó do dhaoine le riachtanais

speisialta. Íoslódáil é ag www.gaelsceal.ie/oideachas

OSSP
Gníomhaithe ar son cearta an duine, Adi Roche.

T hosaigh AdiRoche a cuidoibre ar son cear-ta daonna sa bhli-ain 1982. D’fhág
sí a post le hAer Lingus chun a
bheith ina hoibrí deonach ar
fheachtas na hÉireann ar son
dí-armáil núicléach. Le linn
do Adi a bheith ag obair ar an
bhfeachtas rith sí clároideachasúil ar an tsíocháin.

Bhí ranganna oideachais ar an
tsíocháin ar bun aici i gcaoga
scoil. Is í Adi Roche a bhu-naigh ‘TionscnaimhIdirnáisiúnta gasúirShearnóbail’. Oibríonn sí mar

stiúrthóir ar an tionscnamh.
Tá obair déanta ag Adi ó 1990
chun cúnamh a thabhairt do

ghasúir sa Rúis, sa Bhílearúis
agus san Úcráin. Chuir Adi
Roche an domhan ar an eolas
faoin tubaiste a tharla iSearnóbail agus an fhulaingt a

bhí muintir Shearnóbail agdéanamh.  Rinne sí taighde ar
éifeacht an tubaiste agus fuair
sí clúdach ó na meáin. Tar éis
di clúdach a fháil ó na meáin,
thosaigh sí ag bualadh le hairí
rialtais. Déanann Adi a cuid
oibre sna háiteanna is mó a
raibh éifeacht ag tubaiste núi-
cléach Searnóbail orthu. Tá
seachaid déanta aici ar €80
milliún chuig na háiteanna
seo. Tá 19,000 gasúr tugtha go
hÉirinn aice chun deis a thab-
hairt dóibh scíth a fháil.

OSPS Scileanna Cumarsáide 
Tá sé tábhachtach go mbeifeá in
ann cumarsáid a dhéanamh faoi
do chuid mothúchán. Is seo mar a
leanas noda faoi conas do chuid
mothúchán a léiriú do dhaoine
eile.

Úsáid comharthaítreallúsach coirpInsíonn comharthaíocht go leor
fúinn. Tá sé tábhachtach go
mbeadh muid feasach faoin
chomharthaíocht corp a dhéanann
muid. Tá sé tábhachtach nuair a
dhéanann muid comharthaíocht
corp go ndéanann muid go treal-
lúsach é.

Bí treallúsachCiallaíonn sé seo a bheith in ann
cumarsáid a dhéanamh arbhealach atá soiléir. Nuair a

dhéanann tú cumarsáid go treal-
lúsach léiríonn sé go bhfuil tú
muiníneach.

GaeilgeDialannPhictiúrFéach ar líne le haghaidh dialann phictiúir i bhfoirm

sleamhnán PowerPoint. Is féidir na dialanna pictiúir

seo a úsáid sa rang chun an Ghaeilge labhartha a

chur chun cinn. Déanann na mic léinn cur síos ó

bhéal ar céard atá ag tarlú sna pictiúir agus ar na

mothúcháin atá le feiceáil.

Tá na treoirlínte ag cloí le treoirlínte ACS Foras Croí na

hÉireann agus ag cloí le treoirlínte garchabhrach ceadaithe
in Éirinn.

Tá an seans agaibh €160 de Safetymate 
a bhuachan le haghaidh bhur scoile má 

fhreagraíonn sibh an cheist seo a leanas: 
Ar feadh cé chomh fada agus a 

mhairfeadh an inchinn gan ocsaigin?
A. 3-5 nóiméadB. 3-5 mhíC. 3-5 blianaSeol iarratais chuig : eolas@gaelsceal.ie agus cuir

“Comórtas Safetymate” mar cheannteideal air. 

Is féidir iarratais a chur sa phost chomh maith chuig:

Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha

SafetyMate

Is éard é an Safetymatená gléas garchabhrach.Tugann Safetymatetreoracha éasca le tuiscinti gcás éigeandálacomónta i nGaeilge agus imBéarla. Tugann sétreoracha do dhaoinefásta, gasúir agus páistí. Isféidir leis an Safetymatesaol duine a shábháil.

Scéalta na Réalta

I gcomhair le Gael Linn  

TÁ Gaelscéal i gcomhair le Screenway ag tabhairt seans

duitse iPod Shuffle a bhuachan. Tá muid ag iarraidh

scéalta nuachta ó do cheantar. Is féidir iad a chur

chugainn mar alt nuachta, podchraoladh nó físeán.

Piocfaidh muid an chuid is fearr le foilsiú ar an

nuachtán agus le cur ar ár suíomh gréasán gach seach-

tain. Buafaidh an ceann is fearr duais gach seachtain

agus beidh na buaiteoirí

seachtainiúil san áireamh

le haghaidh duais mhór a

bhuachan ag deireadh na

scoilbhliana, scoláireacht do cheann do Choláistí

Samhraidh Gael Linn. D’fhéadfá scéal a dhéanamh faoi

rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil

nuacht shuimiúil agat faoi imeacht nó ócáid atá ar siúl

nó duine a bhfuil rud faoi leith bainte amach, nó ar siúl

acu. Cibé ceann acu é, teastaíonn bhur scéalta uainn! Ní

mór ailt nuachta a bheith idir 200-300 focal agus

físeáin nó podchraoltaí a bheith idir 3-7 nóiméad.
Seol iarratas chuig: eolas@gaelsceal.ie 

agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:

‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

Tá Russell Brand tar éis scaoileadh linn

ar deireadh conas gur thug sé Katy

Perry faoi ndeara don chéad uair -

chaith sí buidéal ag a cheann! Phós an

fuirseoir Sasanach an t-amhránaí

álainn san Ind mí Dheireadh Fómhair

seo caite ach ní raibh Brand i ndiaidh

labhairt faoin gcaoi gur bhuail sé le

Katy go hoscailte riamh. Deir Russell

go bhfuil an bhean gur thit sé i ngrá léi

i gcónaí ag forbairt agus ag athrú agus

measann sé gur duine álainn, grámhar

atá i Katy – ainneoin gur chaith sí

buidéal leis! Cé go raibh an-mhíchlú air

i dtaca leis na mná roimhe seo, thug sé

le fios le déanaí go dtaitníonn an saol

pósta leis, agus nach mbíonn sé ag iar-

raidh troid le Katy faoi na rudaí beaga

a thuilleadh. Is cuma leis cá háit go

dtéann an cháis sa chuisneoir anois is

cosúil!

Bhí náire orainn anseo i bPopNuacht a

chloisteáil gur sheas Harrison Ford ar

ghúna Rachel McAdams ag chéad léir-

iú an scannáin Morning Glory le

déanaí! Bhí an bheirt aisteoir i mBeirlín

i lár na míosa seo, ag oscailt an scan-

náin nua sa Ghearmáin, nuair a tharla

an faux pas. Sin an cineál ruda a

dhéanfaimis - dá mbeadh cead ag

muintir Raidió Rí-Rá freastal ar ócáidí

mór le rá dá leithéid, dar ndóigh - ach

cheapfá go mbeadh níos mó céille ag

Harrison! Tá taithí na mblianta ag an

aisteoir Indiana Jones, ach níor

chabhraigh sé sin leis nuair a chuir sé a

chos ar ghúna fada, dearg a chomhgh-

leacaithe lasmuigh den phictiúrlann.

Ach ba chuma le Rachel – tá an-urraim

aici do Harrison de réir dealraimh,

agus thaitin sé go mór léi a bheith ag

obair leis agus le Diane Keaton ar an

scannán nua. Deir Ford go bhfuil an-

mheas aige ar Rachel freisin – b'fhearr

duit gan do chos a leagadh ar a gúna

amach anseo mar sin, eh Ford?!

Éist leis an bpopnuacht seo

mar Audio MP3 nó

íoschóipeáil é ag www.rrr.ie

Tá sé cloiste againn anseo i bPopNuacht go

bhfuil albam úr ar an mbealach ón mban-

na rac-cheoil clúiteach, na Red Hot Chili

Peppers! Bhí deacrachtaí ag an mbanna

nuair a d'fhág an giotáraí John Fruiscante

chun obair a dhéanamh ar a chuid cheoil

féin i 2009, ach is cosúil go bhfuil siad ag

teacht chucu féin arís, agus tá siad i mbun

oibre ar an deichiú albam

stiúideo de chuid an

bhanna faoi láthair. Dhíol

an saothar deireanach

uathu, Stadium Arcadi-

um, 7 milliún cóip ar fud

an domhain agus beidh

na leaids ag súil le barr

fheabhais air seo nuair a

eisíonn siad an t-albam

nua an samhradh seo. Tá

na Chilis deimhnithe le

casadh ag an bhféile Sum-

mer Sonic sa tSeapáin i mí

Lúnasa agus beidh siad sa Bhrasaíl an mhí

dár gcionn, ag casadh ag an gceolchoirm

Rock in Rio ar an 24 Meán Fómhair 2011 -

cothrom lae 20 bliana ó d'eisíodar an t-

albam iomráiteach Blood Sugar Sex Magik.

Sin díograis daoibh! Ní féidir linn fanacht

go bhfilleann na Chilis ar Éirinn ach

oiread…

De réir na dtuairiscí, d'fhéadfadh Orlando

Bloom níos mó milliún dollar a ghnóthú

as dhá nóiméad a chaitheamh ar an

scáileán don scannán nua, The Hobbit.

Sin an-chuid airgid as cúpla nóiméad

oibre, nach ea?! Bhí ról ag Orlando sna

scannáin Lord of the Rings roimhe seo, i

bpáirt an lucharacháin Legolas, agus toisc

go n-insíonn The Hobbit réamhscéal Lord

of the Rings, beidh Bloom le feiceáil sa ról

céanna sa scannán nua. Tá cairde eile leis

deimhnithe le teacht ar ais sa Hobbit

freisin, Cate Blanchett, Andy Serkis agus

Elijah Wood ina measc. Déanfar The Hob-

bit a thaifead i dhá chuid, le cuid a haon

ag teacht chun na pictiúrlainne um Nol-

laig 2011, agus is é Peter Jackson a bheidh

mar stiúrthóir arís an uair seo chomh

maith. D'éirigh le gach scannán de chuid

Lord of the Rings níos mó ná €500 milliún

a thuilleadh ar fud an domhain – beidh le

feiceáil an mbeidh an rath céanna ag baint

le The Hobbit!

OSPS Piarbhrú
Níl sé neamhchoitianta

go mbeadh  duine ag
iarradh a bheith mar
pháirt de ghrúpa
agus de phobal.  Tar-

laíonn piarbhrú nuair a chuirtear
brú orainn rud a dhéanamh nach
ndéanfaimis de ghnáth.
Déanaimid é mar gheall go bhfuil-
imid ag iarradh go nglacfaidh ár
bpiaraí linn. Is féidir le piara a bhei-
th ina dhuine atá cothrom in aois
agus i gcumas linn, ina chara, ina
dhuine ón bpobal nó ina réalt ceoil
nó teilifíse.

Cén éifeacht a
bhíonn ag piarbhrú
orainn? 

Is féidir le piarbhrú tionchar a
bheith aige orainn ar go leor bealaí
:

• Rogha faisin
• Úsáid alcóil agus drugaí
• Rogha buachaillchara nó

cailínchara
• Dul chun cinn acadúil

Plé sa rang
Déan plé sa rang ar bhealaí eile a

d’fhéadfadh tionchar a bheith ag
piarbhrú ar dhéagóirí. 

Céard is féidir a
dhéanamh faoi
Phiarbhrú? 

Mar dhéagóir bíonn tú ag iarradh
mothú go bhfuil tú mar pháirt de
ghrúpa. Mar sin tá sé deacair
seasamh suas in aghaidh do chuid
piaraí agus insint dóibh nach n-
aontaíonn tú le céard a bhíonn siad
a rá nó a dhéanamh. Seo a leanas
moltaí a d’fhéadfadh cúnamh a
thabhairt duit bainistiú níos fearr a
dhéanamh ar phiarbhrú:

Luachanna a bhunú - Chun
déileáil le piarbhrú tá sé táb-
hachtach go leagann tú síos do
chuid luachanna féin. Is éard is
luach ann ná caighdeán morálta,
rud atá tábhachtach duitse faoin
gcaoi a gcaitheann tú do shaol.
Sampla de luach ná ag easaontú le
húsáid drugaí.

Abair “níl”-  Níl sé éasca “níl” a

rá,  ach b’fhéidir go mothóidh tú
níos fearr má choinníonn tú leis an
rud a chreideann tú ann. D’fhéad-
fadh níos mó measa a bheith ort
má mhíníonn tú don duine cén
fáth nach bhfuil tú ag iarradh a
bheith páirteach ann.

Ná tabhair breithiúnas ar
dhaoine eile- ná tabhair breithiú-
nas ar roghanna daoine eile más
féidir leat. Má bhíonn meas agat ar
roghanna daoine eile b’fhéidir go
mbeidh meas acu ar do chuid
roghanna féin. 

Déan gníomh – Uaireanta bíonn
tú in ann déileáil le piarbhrú mar
mothaíonn tú níos sine nó mar
gheall go bhfuil tú níos compordaí i
do thimpeallacht.

Obair Ranga
Déan liosta de do chuid luachan-

na pearsanta.

Plé sa rang
Déan plé sa rang faoi shamplaí

d’uair éigin a raibh tionchar ag
piarbhrú ort.

Billiún duine chun
féachaint ar an Superbowl
Gráinne McElwain

BEIDH an ócáid spóirt is mó i
Meiriceá ar siúl an Domhnach beag
seo in Texas nuair a chasfaidh na
Green Bay Packers agus na Pittsburg
Steelers ar a chéile i Superbowl 2011.

“Tá an Superbowl ar nós Chluiche
Ceannais Peile na hÉireann ach
amháin go bhfuil gach rud a
bhaineann leis ar leibhéal níos mó.
Bíonn cóisir tí ar fud na tíre mar chuid
den cheiliúradh le haghaidh na
hócáide seo,” a deir John “Darba” Ó
Flatharta as an gCeathrú Rua i gCona-
mara ach atá ina chónaí thall i
mBostún anois le aon bhliain déag.

“As na spóirt ar fad atá á imirt i
Meiriceá is é an NFL nó Sraith Peile
Meiriceánaí, an spórt is mó a thait-
níonn leis na hÉireannaigh mar ní
bhíonn mórán cluichí ann agus tá sé
éasca an spórt a phiocadh suas.”

Léiríonn an méid airgid a íoctar ar
fhógraíocht teilifíse le linn an
chluiche cé chomh mór is atá sé.
Nuair a bhreathnaíonn tú ar an liosta
de na cláracha is mó riamh i Meiricéa
ó thaobh lucht féachana de, tá an
Superbowl luaite naoi n-uaire sa
chéad deich n-áit. Beidh 106 milliún

duine ag féachaint ar an chluiche seo
i Meiriceá agus deirtear go mbeidh
billiún duine ar fud na cruinne ag
breathnú air. Má cheannaíonn tú
fógra tríocha soicind le linn an
chluiche, cosnóidh sé $2.5 milliún ort
agus 68 fógra ar fad a bheidh ann.
Dúradh i rith na seachtaine go bhfuil
Eminem ag fáil $1 mhilliún chun páirt

a ghlacadh i gceann de na fógraí sin.
Beidh ceoltóirí cáiliúla ag seinnt ar

nós Keith Urban, Maroon 5 agus Lea
Michele.  Beidh Christina Aguilera ag
canadh an Amhráin Náisiúnta agus ag
leatham cloisfear na Black Eyed Peas.
Ar bhealach is seó mór atá ann agus
tarlaíonn sé go bhfuil sé tógtha tim-
peall ar chluiche peile. 

“Tá go leor airgid ceangailte leis an
gcluiche ach tá sé deacair é a chur i
gcomparáid leis an sacar. Leanann
mise na Patriots i mBostún agus le
déanaí shínigh an quarterback mór le
rá Tom Brady conradh sé bliana ar fiú
$100 milliún é. Cé go bhfuil an t-
airgead sin an-mhór is eisceacht é
mar is ag na húinéirí atá an

chumhacht agus an t-airgead de
ghnáth,” a deir John.

Bíonn seachtain fhada ag na foirne
roimh an Superbowl le preasócáid
gach lá ag an bhainisteoir agus ar an
Mháirt bhí cead ag na meáin chu-
marsáide dul ag caint le gach imreoir,
cóitseálaí agus bainisteoir ar feadh
uair an chloig agus ní cheadaítear do
na himreoirí gan na hagallaimh a
dhéanamh.  Tosóidh an cluiche tráth-
nóna Dé Domhnaigh ag 6.30in (am
Mheiricéa) ach beidh an chaint agus
an anailís ag tosnú ag 11.30 an
mhaidin sin ar raidió agus teilifís.
Maireann cluiche timpeall trí huaire
go leith agus bíonn neart “Time-
Outs” ann, rud a thugann deis do na
craoltóirí neart fógraí teilifíse a chrao-
ladh.  Ach cad faoin pheil?  Tá go leor
taithí ag na Pittsburgh Steelers ag
imirt sa Superbowl mar gur imir 25
imreoir dá gcuid ann cheana.
Bunaíodh na Steelers in 1933 agus
mar go raibh tionscal na cruaiche fíor-
láidir in Pittsburg ag an am, tugadh na
Steelers ar an fhoireann.  

Bhuaigh siad an Superbowl faoi
dhó le cúig bliana anuas agus tá siad
ag cuartú a seachtú Superbowl, rud
nach bhfuil déanta cheana ag aon
fhoireann eile. Is é Ben Roethlisberg-
er an quarterback agus laoch na
foirne agus é ag imirt ina thríú Super-
bowl.  Cuireadh fionraí ceithre
chluiche air ag tús na sraithe mar
gheall ar líomhaintí a cuireadh ina
leith go ndearna sé ionsaí gnéis ar
bhean ach níor tháinig sé os comhair
na cúirte go fóill. Is le Dan Rooney,
Ambasadóir na Stát Aontaithe chun na
tíre seo, na Steelers.

Níl aon chosúlacht idir na Steelers
agus na Green Bay Packers. Is ceantar
beag é Green Bay i Wisconsin agus
tugadh na Packers orthu mar gheall ar
an tionscal feola a bhíodh san áit nuair
a bunaíodh an club in 1919. Is leis na
scairshealbhóirí an fhoireann agus
cuireann siad an brabús a
shaothraíonn siad ar ais san fhoireann,
an t-aon fhoireann san NFL gur leis na
scairshealbhóirí é.  Tá an Superbowl
buaite ceithre huaire acu ach níl ach
dhá imreoir ar an fhoireann, Ryan
Pickett agus Charles Woodson, a
bhfuil taithí ar an Superbowl acu.
Aaron Rodgers an quarterback atá acu
agus tá go leor ag brath ar cé chomh
maith is a bheidh na Packers agus iad
faoi bhrú, má tá siad chun an Super-
bowl a bhuachan den chéad uair le 13
bliain. 

“Tá an chosaint is fearr ag na Steel-
ers ach tá na tosaithe is fearr ag Green
Bay ach táim ag súil go mbeidh an bua
ag Green Bay Packers. Ní bhíonn
mórán idir na foirne aon uair a
bhuaileann siad lena chéile ach seans
go mbeidh an lá leis na Packers 33-24,”
a deir John. Cé nach mbeidh na Patri-
ots ann, go n-éirí leis an chóisir a bheas
agat a John.

John "Dara" Ó Flatharta, as an gCeathrú Rua i gConamara ó dhúchais ach atá ina chónaí thall i mBostún anois le aon
bhliain déag.

Hannah Bowe, Cumann Haca na hÉireann, san Institiúid um Spórt agus Sláinte sa Choláiste Ollscoile Baile Átha Cliath ar an 24 Eanair, ag seisiún traenála de
chuid BSL agus Chumann Haca na hÉireann, a cuireadh ar siúl chun dul chun cinn an Chláir Ullmhúcháin Lárnaigh a thaispeáint agus chun aon athruithe ar
an fhoireann a chur in iúl. 

Anois teacht an earraigh!:
Sraith Peile Allianz
Gráinne McElwain

IS le teacht an earraigh a
chuirtear tús le Sraith Peile
Allianz agus tar éis an
gheimhridh fhada bí cinnte go
mbeidh slua breá ag na cluichí
ar fad an deireadh seachtaine
seo. Bhí Páirc an Chrócaigh
gnóthach le linn an gheimhidh
agus branda úr ar an chomórtas
atá urraithe ag Allianz le lógó
nua agus cuireadh feachtas
fógraíochta teilifíse ar bun chun
níos mó airde a thabhairt ar na
cluichí sraithe.

Cúpla bliain ó shin, cáineadh
go géar an CLG mar nach ndear-
na siad go leor chun an tsraith a
chur chun cinn ach ní féidir le
héinne gearán a dhéanamh
faoin phoiblíocht i mbliana. Tá
sé ráite gur chaith Uachtarán
CLG Criostóir Ó Cuana agus an
Stiúrthóir Cumarsáide Lisa
Clancy, am ar cuairt ar na con-
taetha ag impí orthu dhá
chluiche ar leith a roghnú chun
margaíocht a dhéanamh orthu
agus iad a chur chun cinn go
mór os comhair an phobail. Tá
sár-obair fógraíochta déanta ag
CLG Bhaile Átha Cliath agus
béim á cur ar phacáiste ceithre
chluiche sa bhaile idir iomáint
agus pheil le costas €45 ar an
ticéad do na cluichí sin ar fad.
Táim cinnte go mbeidh Páirc an
Chrócaigh beagnach lán gach
oíche go háirithe ar an 19ú
Feabhra nuair a bheas Jedward
ag ceol ann.

Ach idir an dá linn, díreoidh

muid isteach ar chluichí an
deireadh seachtaine seo. Oíche
amárach, buailfidh Ard Mhacha
agus Baile Átha Cliath le chéile

san Athletic Grounds. Chaill
Ard Mhacha in aghaidh Bhaile
Átha Cliath anuraidh i mbabhta
a trí den chraobh agus cé gur

thosaigh siad go maith i gCorn
Mhic Cionnaith le bua in
aghaidh an Dúin, bhí siad
díomách ina dhiaidh sin. Níl

Rónán Clarke ar ais ó ghortú
fadtéarmach ach deirtear liom
go bhfeicfimid é go luath. Ach i
gcomparáid leo, bhuaigh Baile

Átha Cliath Comórtas Uí
Bhroinn an deireadh seachtaine
seo caite tar éis am breise in
aghaidh na Mí. Móiminteam le
Baile Átha Cliath ach caithfidh
Ard Mhacha a gcuid cluichí sa
bhaile a bhuachan i mbliana.

Ar an Domhnach, beidh
Muineachán agus Gaillimh ag
tabhairt aghaidh ar a chéile le
Éamon McEneaney agus
Tomás Ó Flatharta ar an taobh
líne ina gcuid jabanna nua i
gcomórtas náisiúnta. Tá go leor
gortuithe fós ag foireann
Mhuineacháin agus feicfimid
cad é mar a éireóidh leis na
leaids óga sa gheansaí. Casfaidh
Ciarraí agus Corcaigh ar a chéile
chomh maith. Seo an chéad
uair a bheidh foireann Chorcaí
iomlán ag imirt lena chéile ó
bhuaigh siad Craobh na hÉire-
ann agus tá Ciarraí ag atógáil.
Bhuaigh siad Corn Mhic Craith
an tseachtain seo caite le
hAidan O’Mahony agus Marc Ó
Sé ar ais ar an fhoireann. 

I roinn a dó beidh Doire sa
bhaile in aghaidh Thír Eoghain.
Cháiligh Doire do Chluiche
Ceannais Corn Mhic Cionnaith
agus níl Tír Eoghain tar éis
buachaint i bPáirc na gCeilteach
ó 1984. Dícháilíodh an dá
fhoireann seo ó roinn a haon
anuraidh agus táim ag
déanamh nach mbeidh
ceachtar acu ag iarraidh fanacht
ró-fhada ann. Cluichí den
scoth mar sin le feiceáil ar fud
fad na tíre. Tá súil agam go
mairfidh an aimsir mhaith.

Spiorad Pobail agus Spórt á Chothú ag Tríspórt
Gráinne McElwain

“TAOBH amuigh de pheil, sacar, rug-
baí agus currachaí báid, níl aon inf-
reastruchtúr spóirt eile i gConamara,”
a deir Rónán Mac Con Iomaire,
Oifigeach Caidrimh Phoiblí do club trí-
atlain nua i nGaeltacht Chonamara
darb ainm Tríspórt.

Bunaíodh an club le déanaí agus is é
an t-iar-rothaí idirnáisiúnta Pádraic Ó
Cuinn a thug faoi chun deis a thabhairt
do phobal Chonamara páirt a ghla-
cadh i gclub spóirt, ó tharla nach
bhfuil aon chlub rothaíochta, club
reatha ná club snámha sa cheantar i
láthair na huaire. Seo an ceathrú club
trí-atlain i nGaillimh agus cheana féin
tá go leor spéise ann.

“Thosaigh mé féin ag rith mar nach
raibh mé ag déanamh aon aclaíocht
agus feicim go leor cailíní agus leaids
óga nach bhfuil ag imirt peile ná sacair

níos mó agus tá siad ag iarraidh fós a
bheith aclaí. Tabharfaidh club mar seo
an-deis dóibh,” a deir Rónán.

“Níl muid ag iarraidh gur ar an
iomaíocht amháin a bheidh an bhéim
ach ba mhaith linn spiorad pobail agus
rud sóisialta a chothú chomh maith.”

Is é an trí-atlan ceann de na spóirt is
mó atá ag fás san Eoraip. Is caitheamh
aimsire é nach bhfuil costasach agus
atá go maith ó thaobh na haclaíochta
de agus chun dushlán a chur romhat
féin. Cé nach bhfuil an club ach ag
tosnú amach, tá dé-atlan Tríspórt, rás
rothaíochta agus reatha ar an
gCeathrú Rua, eagraithe do dheireadh
na míosa seo ar an 27ú Feabhra. Beidh
dhá rith de 3.5km ann agus cúrsa
rothaíochta 20km le déanamh ar an lá.

“ Ardaíonn an cúrsa trí-atlain seo
próifíl an chlub agus tugann sé seans
dúinn daoine a mhealladh go dtí an
Cheathrú Rua chun páirt a ghlacadh

ann. Faoi láthair, tá daoine cláraithe
don rás seo ó chontaetha an Chabháin
agus Thiobraid Árann,” a deir Rónán.

Tá seisiún rothaíochta á reachtáil
faoi láthair gach maidin Dé Domh-
naigh ag 9.30rn i gCasla agus beidh
siad ag reachtáil séisiún reatha agus
snámha nuair a thiocfas feabhas ar an
aimsir.

“Faoi láthair tá muid ag rothaíocht
le chéile ach amach anseo agus ag
brath ar an méid daoine a bheas sa
ghrúpa, tiocfaidh scoilt nádurtha ar an
ngrúpa agus beidh daoine ag fanacht
leo siúd atá ar a gcumas féin.”

Cuirfear fáilte roimh gach duine, is
cuma má tá duine ag tosnú amach nó
taithí na mbliana acu i spórt. Má tá
spéis agat ballraíocht a fháil sa chlub
nó urraíocht a dhéanamh ar an gclub,
is féidir leat dul i dteangmháil le
Rónán Mac Con Iomaire ag
www.trisport.ie

Ó Chlé: Setanta Ó Dochartaigh, Pádraic Ó Cuinn, Rónán Mac an Iomaire ó
Tríspórt, Conamara.

Danny Hughes (ar chlé), an Dún agus Kieran Fitzgerald, Gaillimh, ag seoladh Shraitheanna Peile Allianz 2011 ag Páirc an Chrócaigh
an tseachtain seo (Pic : Brendan Moran / SPORTSFILE )

Muid go léir ag súil leis an Sraith

John Allen 

Bhuel, tá Lá Fhéile Bríde
tagtha agus imithe agus
tá sé in am ag na foirne
peile  na seolta a ardú
gan mórán moille.

Tosnaíonn an tsraith náisiúnta an
deireadh seachtaine seo agus sinn
go léir ag súil leis. Tugann na
cluichí sraithe seans dos na bainis-
teoirí cinneadh a dhéanamh ar
imreoirí nua agus meascáin
dhifriúla de shean agus óg sna
cluichí seo . Dar ndóigh tá thart ar
sé mhí fós ag na foirne bain-
istíochta teacht ar an bhfoirmle
cheart mar is ag lár mhí Iúil a thos-
naíonn an chraobh i gceart. 

É sin ráite, bíonn gach contae ag
déanamh a ndíchill agus gach
imreoir ag iarraidh a thaispeáint go
bhfuil sé maith go leor do theas an
chatha nuair nach mbeidh aon líon
slándála ann níos déanaí sa bhliain.
Tá sprioc amháin ag gach  imreoir
atá ag imirt ag an leibhéal seo agus
sin chun bheith gléasta amach i
ndathanna an chontae agus é
seasta i lár Pháirc an Chrócaigh ar
an tríú Domhnach de mhí Mheán
an Fhómhair agus Uachtarán an
Chumainn ag bronnadh an choirn
airgid ar chaptaen a fhoirne.
Faraoir, pé brionglóidí atá ag
imreoirí na tíre, is beag seans atá ag
formhór díobh i láthair na huaire
mar is deacair féachaint thar an
ngnáth-leathdhosaen, bunaithe ar
an méid a chonaiceamar le bliain
nó dhó .

Beimid ag coimeád súil ghéar i
mbliana ar an Dún a tháinig aniar
aduaidh orainn go léir anuraidh .
An gcuirfidh syndrome an dara
séasúr isteach orthu? Bhíodar an-
gar do bharr an tsléibhe anuraidh
ach caithfidh siad tosnú amach ag
an mbun arís (cosúil le gach foire-
ann eile) ach an difríocht i mbliana
ná go mbeidh gach foireann eile ag
iarraidh iadsan a chosc freisin. Tá i
bhfad níos mó eolais ag na foirne
eile orthu anois ach thaispeáin
James McCartan anuraidh gur
bainisteoir cumasach é ach beidh
air rud beag eile a thabhairt don
fhoireann i mbliana, rud a thabhar-
faidh an bealach ar fad iad.

Beidh bainisteoir nua Mhaigh Eo,
James Horan, ag iarraidh stop
tobann a chur le pleananna McCar-
tan agus a chuid fear ar an Satharn.
Tá mórán ráite agus scríte thar na
blianta faoin mhí-ádh a bhí ar
fhoirne Mhaigh Eo le seasca séasúr
anuas. Tá sé dochreidte nach bhfuil
Corn Mhic Uidhir buaite acu ón
bhliain 1951.

Anuraidh thosnaíodar amach
láidir go leor ach bhí an séasúr
críochnaithe dóibh roimh
dheireadh mhí an Mheithimh. Ach

caithfidh lucht leanta dílis an chon-
tae am a thabhairt do Horan agus a
roghnóirí a rian féinig a chur orthu
. Feicfimid an bhfuil leath na
hoibre tosnaithe acu an Satharn
beag seo.

Is cosúil go bhfuil BÁC ag tosnú
an tséasúir seo agus mórán dóchais
iontu go dtaispeánfaidh siad níos
mó den chaighdeán a thaispeáin
siad i gcoinne Chorcaí anuraidh.
Bíonn an-bhrú i gcónaí ar pheilead-
óirí na príomhchathrach. Leanann
sluaite móra iad agus iad ag súil le
húdar glóire gach bliain . 

Tugann na sluaite céanna an-
dath agus fothrom do chluichí na
Dubs agus iad ag feitheamh ar
thuras gairid go dtí ceanncheathrú
i Meán Fómhair. 

Ach seo séasúr nua agus caith-
fidh siad tosnú arís agus iarracht a
dhéanamh gach cluiche a
bhuachaint agus eolas faoin
meascán ceart a bheith foghlamtha
ag an mbainisteoir Gilroy roimh lár

an tsamhraidh.
Déanfaidh siad an turas go hArd

Mhacha an Satharn seo agus feic-
fimid conas a bheidh acu i gcoinne
na foirne baile agus Paddy
O’Rourke ag stiúradh cúrsaí den
dara bliain ann .

Bhí críoch chonspóideach go leor
ag deireadh an tséasúir seo caite le
téarma Shéamais Mc Enaney i
bhfeighil an tí i Muineachán . Tá
seisean ag treabhadh leis sa chon-
tae ríoga i mbliana agus McE-
neaney eile (Éamonn) ag iarraidh
dul chun cinn úrnua a dhéanamh
ag tosnú ar an Domhnach sa bhaile
i gcoinne na Gaillimhe. Beidh an
Ciarraíoch Tomás Ó Flatharta ag
iarraidh a dhraíocht féinig a oibriú
tapaidh go leor le fir an iarthair.

Le blianta beaga anuas ní bhíonn
mórán riamh idir Corcaigh agus
Ciarraí nuair a bhíonn cúrsaí caide i
gceist. Is dócha go mbeidh sé
cothrom go leor arís i dTrá Lí ar an
Domhnach. 

I gcraobh peile na gclubanna sa
Mhumhain bhí Nemo thar barr sa
chéad leath agus iad trí chúilín
déag chun cinn ag leath ama.
Tháinig na Crócaigh (le meon
difriúil) amach ar an bpáirc don
dara leath agus ba bheag nár sciob
siad leo an corn in am breise nuair
a scóráladar cúl, rud a d’fhág gan
ach dhá chúilín idir na foirne. Ach
sin mar a chríochnaigh sé. 

D’fhág Gaeil Uí Lochlainn
déanach é ach thugadar leo Craobh
Sinsear Iomána Laighean le críoch
láidir, tosnaithe le dhá chúilín
údarásacha ón imreoir contae Mar-
tin Comerford.

Beidh an tsraith iománaíochta ag
tosnú an tseachtain seo chugainn
ach an Domhnach seo tiocfaidh
Corcaigh agus na Déise le chéile i
gcraobhchluiche Chriostal Phort
Láirge i bPáirc Uí Rinn . 

Bainigí taitneamh as na cluichi ar
fad. 

Beir Bua.

Beimid ag coimeád súil
ghéar i mbliana ar an Dún
a tháinig aniar aduaidh
orainn go léir anuraidh .
An gcuirfidh syndrome an
dara séasúr isteach orthu?
Bhíodar an-gar do bharr
an tsléibhe anuraidh ach
caithfidh siad tosnú
amach ag an mbun arís
(cosúil le gach foireann
eile) ach an difríocht i
mbliana ná go mbeidh
gach foireann eile ag iar-
raidh iadsan a chosc
freisin

Beidh foireann James McCartan ag imirt i gcoinne
Mhaigh Eo Dé Sathairn. (Pic: Oliver McVeigh / SPORTS-
FILE)

Sraith Peile na mBan ar ais arís

Gráinne McElwain

CUIRFEAR tús leis an 32ú sraith i
bPeil na mBan, urraithe ag Bord Gáis
Energy, an deireadh seachtaine seo.
Mar a bhí anuraidh, beidh ceithre
roinn ann agus beidh 32 contae sa
chomórtas agus béim á cur ar Pheil
na mBan a fhorbairt agus a chothú.

Beidh ocht bhfoireann i ngach
roinn óna 1 go dtí a 4 agus imreoidh
an chéad cheithre fhoireann i ngach
roinn sna babhtaí leathcheannais ins
na ranna ina bhfuil siad. Dícháileofar
an dá fhoireann a chríochnóidh in
íochtar an tábla agus gheobhaidh na
foirne a bheidh ag imirt i gcluichí
ceannais na sraithe ardú céime as an
roinn ina bhfuil siad.

Is iad Corcaigh seaimpíní na
sraithe i roinn a haon ó anuraidh agus
tar éis an díomá a bhí orthu nuair a
chaill siad sa bhabhta ceathrú cean-
nais den chraobh in aghaidh Thír
Eoghain, beidh an-fhonn orthu
comórtas na sraithe a bhaint arís. Na
foirne eile atá i Roinn 1 ná Dún na
nGall, Gaillimh, Cill Dara, Laois,
Maigh Eo, Muineachán agus Tír
Eoghain.

Baineadh geit as go leor nuair a
dícháilíodh seaimpiní na hÉireann
Baile Átha Cliath go roinn a dó anu-
raidh agus déarfainn go mbeidh siad
ró-láidir chun fanacht ann ró-fhada,
ach tá foirne maithe sa roinn seo ar
nós Chiarraí, an Chabháin, na Mí,
Shligigh, Phort Láirge, Thiobraid
Árann agus Ard Mhacha.

Feicfear an Clár, an Dún, Fear Man-
ach, Liatroim, Luimneach, Longfort,
Loch Garman agus Cill Mhantáin san
iomaíocht i roinn a trí agus beidh
Aontroim, Ceatharlach, Doire, Cill
Chainnigh, an Lú, Uíbh Fhailí, Ros
Comáin agus an Iarmhí ag feidhmiú i
roinn a ceathair.

Fógrófar bainisteoir na míosa gach
mí i gcomhcheangal leis an pháipéar
“Irish Daily Star” agus, ag deireadh
na bliana, ainmneofar bainisteoir
agus foireann Bord Gáis Energy na
bliana. Dúirt Uachtarán Chumann
Peil Gael na mBan Pat Quill, “Tá
gliondar ar Pheil na mBan go bhfuil

Bord Gáis Energy mar urraitheoirí ar
an chomórtas agus tá muid ag súil go
mór leis na cluichí iontacha a bheidh
ag teacht aníos sa tsraith.”

Luaigh Ger Cunningham, Bainis-
teoir Urraíocht Spóirt Bhord Gáis
Energy, “Tháinig foirne nua chun
cinn anuraidh ar nós Dhún na nGall

agus an Chabháin agus tá mé féin ag
súil go mór leis na foirne úrnua eile a
bheas ar an fhód i mbliana agus go n-
éirí an t-ádh le gach foireann a bhei-
dh ag glacadh páirte ann.”

Beidh cluichí ceannais na sraithe i
Roinn 1, 2, 3 agus 4 á gclúdach beo ar
an teilifís ag TG4.

Trioblóidí Trapattoni
Pádraig Bán Ó Broin

SEANS gur musclaíodh neart moth-
úcháin mheascaithe in aigne Giovanni
Trapattoni nuair a tháinig tréimhse
aistrithe an gheimhridh chun deiridh
oíche Luain seo caite.  Idir imreoirí
seanbhunaithe, imreoirí nach mbíonn
an tIodálach ag iarraidh labhairt fúthu
(seasaigí Stephen Ireland agus Andy
Reid) agus imreoirí nach raibh cloiste
fúth cheana, is cinnte go raibh Trapat-
toni ag tnúth le críoch le tréimhse na
n-aistrithe.  

D'éirigh le captaen na foirne
idirnáisiúnta Robbie Keane deireadh a
chur lena thromluí nuair a bhog sé ar
cíos go West Ham. Más mian leis a léir-
iú gur féidir leis fós dul san iomaíocht
ag an leibhéal is airde, caithfidh go
bhfuil an club ceart faighte aige.  Tá
West Ham ag bun na Príomhroinne le
21 pointe, ar comhphointí le Wolves
agus géarghá acu le scórálaí. 

Níl ach 24 cúl faighte acu i 24
cluiche agus iad tar éis 43 cúl a

scaoileadh isteach.  Beidh Keane in
iomaíocht le ceithre thosaí eile: Victor
Obinna (a ghnóthaigh trí chúl sa Chorn
FA an Domhnach seo caite), Frédéric
Piquionne, Carlton Cole agus Demba
Ba (a d'aimsigh cúl i ngach ceann de na
trí chluiche a d'imir sé do 1899 Hoffen-
heim na Gearmáine). 

Más féidir leis áit a dhaingniú, beidh
deis ag Keane a shaol peile a athnu-
achan.  Má bhí meangadh gáire ar Tra-
pattoni faoi Keane, ní mó ná sásta a
bhí sé nár éirigh le Shay Given, Sean St
Ledger ná Glenn Whelan imeacht toisc
nach bhfuil áit tosaigh á fáil acu.  I
dtaobh Given, a raibh Arsenal ar a
thóir tráth dá raibh, tá dóchas (fíorb-
heag) fós ann gur féidir leis dul ar chíos
éigeandála go club sa Championship
dá mbeadh cúl báire gortaithe acu
agus dá ligfeadh Manchester City dó
fágáil.  Do St Ledger agus Whelan,
feicfear amach anseo an mbeidh deis
acu a n-áit ar fhoireann  Preston agus
Stoke faoi seach a fháil ar ais.  Fágann
sé sin imreoirí atá fágtha ar lár ag Tra-

pattoni. Bhuel, cruthóidh sé seo tin-
neas cinn dó. 

Le hAndy Reid tar éis síniú le Black-
pool, and Stephen Ireland tar éis
imeacht chuig Newcastle, is cinnte go
mbeidh glaoch nó dhó á ndéanamh go
mbeidh siad páirteach sa todhchaí.
Ach, seans go mbeidh deis níos fearr
ag Conor Sammon, iar-imreoir UCD
agus Derry City a ghnóthaigh 15 cúl i
20 cluiche a thosaigh sé i mbliana le
Kilmarnock i bpríomhroinn na hAl-
ban. 

Is cinnte go bhfuil dóchas ag Rober-
to Martinez agus Wigan go mbeidh sé
in ann an grád a bhaint amach.  Má
tharlaíonn sé sin, ní hé James
McCarthy an t-aon imreoir de chuid
Wigan ag bheidh ag tnúth le glaoch a
fháil ón Uasal Trapattoni. Mar ábhar
imní dó ag an am céanna is é Leon Best
an tosach Éireannach is airde sa
phríomhroinn, sa naoú háit le New-
castle. An Bhreatain Bheag le teacht -
an mbeidh Éire in ann stop a chur le
Gareth Bale? Feicfimid.

Bainisteoir fhoireann peile na hÉireann, Giovanni Trappatoni. 
(PIC: RAY MCMANUS / SPORTSFILE)

Cuirfear tús le Sraith Bord Gáis
Energy na mBan an deireadh
seachtaine seo. (Pic: Brendan
Moran / SPORTSFILE) 

Brian O'Driscoll dhá bhliain déag i ngeansaí na hÉireann (PIC : STEPHEN MCCARTHY / SPORTSFILE)

Tús maith, leath na hoibre

Le Gráinne McElwain

B’fhéidir nach bhfuil
Comórtas na Sé Náisiún ag
lonrú chomh geal is a
bhíodh sé i bhféilire rugbaí
an domhain ach thuigfeá

sin agus leathshúil ag na tíortha ar
Chorn an Domhain a bheidh ar siúl
níos moille sa bhliain sa Nua-
Shéalainn. Ach ní shin le rá nach
bhfuil Éire, Sasana, Albain, An
Bhreatain Bheag, An Fhrainc agus an
Iodáil ag iarraidh an comórtas seo a
bhaint.

Tá Éire scriosta le gortuithe le
tamall anuas le Rob Kearney, Tommy
Bowe, Jamie Heaslip, Geordan Mur-
phy, Stephen Ferris, Andrew Trimble,

John Hayes agus Shane Horgan in
easnamh don chluiche seo amárach
in aghaidh na hIodáile. Ach is é an rud
is fearr atá tagtha amach as na gortu-
ithe sin ná go bhfuil Declan Kidney
tar éis cúpla imreoir nua a fháil nach
bhfaigheadh an deis imirt murach na
gortuithe seo. Feicfear mar sin triúr
imreoir ag imirt den chéad uair sna Sé
Náisiún amárach i ngeansaí na hÉire-
ann, is iad sin Mike Ross, Seán
O’Brien agus Fergus McFadden.

Le tamall, tá na tuairisceoirí ag
scairteadh go gcaithfidh Ross tosnú
ar an líne thosaigh agus faoi
dheireadh tá Declan Kidney ag éis-
teacht. Tá athrú dochreidte tar éis
teacht ar Fergus McFadden, fear nach
raibh ábalta a áit a fháil ar fhoireann
Chúige Laighean anuraidh gan trácht
ar fhoireann na hÉireann. Cinnte ní
raibh sé chun áit Brian O’Driscoll ná
Gordan D’Arcy a thógail ach tá deis
faighte anois aige mar gheall ar na
gortuithe.  

Chuir Joe Schmidt ceist air athrú

amach ar an chliathán don chluiche
in aghaidh Clermont i gCorn na hEor-
pa do Chúige Laighean agus tá gach
leas bainte as sin aige. Mothaíodh go
raibh Declan Kidney ag déanamh
neamhairde ar an fhear óg as Tualach
i gCeatharlach, Seán O’Brien.  Ach
níorbh fhéidir an fhoireann a ainmniú
gan é an uair seo, go háirithe leis na
taispeántas a thug sé do Chúige
Laighean i ngeansaí uimhir a sé agus
uimhir a hocht, agus le Jamie Heaslip
in easnamh mar gheall ar ghortú.  

Tá mí-ádh ar Gavin Duffy nach
bhfuair sé an geansaí mar lán-chúlaí
ná áit ar an mbinse fiú.  Shocraigh
Declan Kidney Luke Fitzgearld a
roghnú san ionad sin cé nach bhfuil
an méid sin taithí aige ag imirt ann
agus níl an chuma air go bhfuil sé
tagtha ar ais chuige féin ó ghortú
fadtéarmach.  Is imreoir den scoth é
ach ba cheart an deis a thabhairt do
Duffy a bhfuil taithí aige ag 15.

Glactar leis go bhfuil Declan Kidney
ag súil le húid ón líne lánchúil. Tá luas

ag an triúr seo: Fitzgerald, McFadden
agus Keith Earls agus is breá leo dul ar
an ionsaí. Tá paca láidir fisiciúil pioc-
tha ag Kidney chun dul in iomaíocht
le paca na hIodáile atá cumasach.  Níl
aon amhras faoi ach go bhfuil díomá
ar Leo Cullen nár roghnaíodh é sa
dara líne ach is maith le Kidney na
neartanna atá ag Donncha
O’Callaghan agus is é a bheas sa líne
sin le Paul O’Connell. Seo an chéad
uair ar ais ag Paul ag imirt d’Éirinn ó
ghortaigh sé a bhléin i gComórtas na
Sé Náisiún anuraidh.

Tháinig an Iodáil isteach sa
chomórtas seo in 2000 agus seans go
bhfuil sé deacair ag an gcóitseálaí atá
acu, Nick Mallett, cluas bhodhar a
thabhairt do na ráflaí atá ag dul thart
faoina thodhchaí leis an fhoireann. Ní
chuidíonn sé go bhfuil Jacques
Brunel, cóitseálaí Perpignan, ag
fanacht leis an ghlaoch chun post na
hIodáile a thógáil. 

Ní hé sin an réiteach is fearr in aon
champa. Mar a luaigh mé, is é an paca

an neart is mó atá ag an fhoireann seo
agus bíonn siad fíochmhar ag an
bhriseadh síos, ach an laige atá orthu
ná nach bhfuil an chosaint chomh
maith sin. 

Beidh siad gan beirt dá gcuid laochra
amárach Mauro Bergamasco, cúltosaí
cliatháin agus Craig Gower, leathchúlaí
amuigh mar gheall ar ghortuithe agus
tá imní faoi chaptaen na foirne agus
uimhir a hocht Sergio Parisse. Is mór
an caillteanas dóibh iad an bheirt sin
ach b’uafásach an buille dóibh é muna
n-éireodh le Parisse imirt.  

Tá sé chomh maith sin go mbain-
feadh sé áit amach ar bheagnach gach
foireann ar domhan.  

Nuair a fhéachann tú siar ar na
staitisticí don chluiche seo is mó de
bhearna a bhíonn ag foireann na hÉire-
ann ar na hAzzurri agus iad ag imirt sa
Róimh ná mar a bhíonn eatarthu nuair
a imríonn siad anseo.  Má leanann
muid an teoiric sin beidh an bua ag
Éirinn chun tús maith a chur le turas
nua eile.


